
83ኛ   ዓመት ቁጥር  038     ጥቅምት  8   ቀን  2016   ዓ.ም   ዋጋ 10:00 ሐሙስ ብዕራችን ለኢትዮጵያ ህዳሴ ይተጋል!

“ኢትዮጵያ የባህር በር... ወደ ገጽ 4 ዞሯል የትምህርት ጥራት... ወደ ገጽ 4 ዞሯል ኢትዮጵያ ታምርት... ወደ ገጽ 4 ዞሯል

እፀገነት አክሊሉ

አዲስ አበባ ፦  ኢትዮጵያ የባህር በር እንዲኖራ 
ያሉትን ሰላማዊ አማራጮች ሁሉ አሟጦ መጠቀም 
እንደሚያስፈልግ ረዳት ፕሮፌሰር አደም ካሚል ተናገሩ ⵆ

ረዳት ፕሮፌሰር አደም ከኢፕድ ጋር ባደረጉት ቆይታ 

“ኢትዮጵያ የባህር በር 
እንዲኖራት ያሉትን ሰላማዊ 

አማራጮች ሁሉ አሟጦ 
መጠቀም ያስፈልጋል”

- ረዳት ፕሮፌሰር አደም ካሚል 

ፋንታነሽ ክንዴ

አዲስ አበባ፡- ‹‹ኢትዮጵያ ታምርት 
ንቅናቄ›› የአምራች ዘርፉን ማነቆዎች 
በመፍታትና አምራች ኢንዱስትሪዎችን 
በማነቃቃት ውጤቶች እንዲመዘገቡ ማስቻሉን 
የኢንዱስትሪ ሚኒስቴር አስታወቀ።  በ2015 
በጀት ዓመት 744 የውጭና የሀገር ውስጥ 
ባለሀብቶች ወደ ዘርፉ እንዲገቡ ማድረግ 
ተችሏል። 

በኢንዱስትሪ ሚኒስቴር የኢትዮጵያ 
ታምርት ንቅናቄ ፕሮጀክት ጽህፈት ቤት 
አስተባባሪ አያና ዘውዴ(ዶ/ር) ለኢትዮጵያ 

ኢትዮጵያ ታምርት
 ንቅናቄ የኢንዱስትሪዎችን 

ማነቆዎች በመፍታት 
ውጤት ተመዝግቦበታል 

- 744 የውጭና የሀገር ውስጥ 
ባለሀብቶች ወደ ዘርፉ እንዲገቡ 

አድርጓል

ሄለን ወንድምነው

በሀገር አቀፍ ደረጃ የትምህርት ጥራት ላይ 
የሚስተዋለውን ችግር ለመፍታት መንግሥት የተለያዩ  
ስትራቴጂያዊ ርምጃዎችን እየወሰደ ይገኛል።  እየተወሰዱ 
ካሉት ስትራቴጂዎች አንዱ በዩኒቨርሲቲዎች ከ2015 ዓ.ም 
ጀምሮ መሰጠት የጀመረው የመውጫ ፈተና አንዱ ነው።  
ይህም የትምህርት ጥራቱን በማስጠበቅ ተገቢውን እውቀት፣ 
ክህሎትና ስብዕና ያሟላ ምሩቃን ለማፍራት እንደሚያግዝ 
የዘርፉ ባለሙያዎች ይገልጻሉ። 

የመውጫ ፈተናውም በምሩቃን ፕሮፋይል መሰረት 
ተዘጋጅቶ እየተሰጠ ሲሆን፤ መምህራንና ተማሪዎች 
ለትምህርት ጥራት መሻሻል በትኩረት እንዲሰሩ ከማስቻሉም 
ባለፈ ብቁና ተወዳዳሪ የሰው ኃይልን በማፍራት ጥራት 
ያለውና በአግባቡ የሰለጠነ የሰው ኃይል ለገበያው ለማቅረብ 
ይታመናል።  

በከፍተኛ የትምህርት ተቋማት የመማር ማስተማር 
ሂደቱን ለማሻሻል እና ጥራቱን ለማሳደግ የዩኒቨርሲቲ 
የመውጫ ፈተና አይነተኛ ሚና እንዳለው ዕሙን ነው።  
በዚህም ለመጀመሪያ ጊዜ በተሰጠው የዩኒቨርሲቲ መውጫ 
ፈተና ከተቀመጡት ተማሪዎች ውስጥ 40 ነጥብ 65 
በመቶዎቹ የማለፊያ ነጥብ ማስመዝገብ ችለዋል። 

በሌላ በኩል የትምህርት ጥራትን ለማሻሻልና ከኩረጃ 

የትምህርት ጥራት ስብራትና 
መፍትሔው

“ቻይና የአፍሪካ... ወደ ገጽ 4 ዞሯል

ማርቆስ በላይ

አዲስ አበባ፡- ቻይና የአፍሪካ ሀገራት የመሠረተ-ልማት እድገት 
እንዲፋጠንና የንግድ ትስስር እንዲጎለብት የጎላ ድርሻ እያበረከተች 
ነው ሲሉ ጠቅላይ ሚኒስትር ዐቢይ አሕመድ (ዶ/ር) ገለጹ። 

ጠቅላይ ሚኒስትር ዐቢይ አሕመድ (ዶ/ር) በ3ኛው የቻይና 
የቤልት ኤንድ ሮድ ፎረም መክፈቻ መርሀ ግብር ላይ ባደረጉት 
ንግግር እንደገለጹት፤ቻይና በተለይ በቤልት ኤንድ ሮድ ኢንሼቲቭ 
በኩል በበርካታ የአፍሪካ ሀገራት የመሰረተ-ልማት እድገት 
እንዲፋጠንና ከቻይና ጋር ያለው የንግድ ትስስር እንዲጎለብት የጎላ 
ድርሻ እያበረከተች ነው። 

የአፍሪካና ቻይና ግንኙነት በመሠረተ ልማት ዝርጋታዎችና 
የንግድ ልውውጥን በማሻሻል ረገድ ብዙ ርቀቶችን ተጉዟል ያሉት 
ጠቅላይ ሚኒስትር ዐቢይ፤የቻይናው ቤልት ኤንድ ሮድ የመሰረተ 
ልማት ክንውን በአፍሪካ  ጠንካራ የትብብር መሰረት መፍጠሩን 

- ጠቅላይ ሚኒስትር ዐቢይ አሕመድ (ዶ/ር)

 “ቻይና የአፍሪካ ሀገራት 
የመሠረተ ልማት እድገት እንዲፋጠን የጎላ 

ድርሻ እያበረከተች ነው”

ብርሀነመስቀል ጠና (ዶ/ር)

ጀማል የሱፍ (ዶ/ር)



         አዲስ ዘመን   ሐሙስ  ጥቅምት 8 ቀን 2016 ዓ.ምገጽ 2

ዜና

ልጅዓለም ፍቅሬ

አዲስ አበባ፡- በተያዘው 2016 በጀት ዓመት አንድ 
ሚሊዮን የውጭ ሀገራት ዜጎች ኢትዮጵያን ይጎበኛሉ 
ተብሎ  እንደሚጠበቅ የቱሪዝም ሚኒስቴር አስታወቀ።  

ለጉብኝት ወደ ኢትዮጵያ ከሚመጡ የውጭ ሀገራት 
ዜጎች ከአንድ ቢሊዮን ዶላር በላይ ገቢ ለማግኘት 
መታቀዱን ተመልክቷል። 

የቱሪዝም ሚኒስትር ዴኤታ አቶ ስለሺ ግርማ 
ለኢትዮጵያ ፕሬስ ድርጅት እንዳስታወቁት፤በተያዘው 
በጀት ዓመት  ኢትዮጵያን የሚጎበኙ የውጭ ሀገር ዜጎችን 
ቁጥር አንድ ሚሊዮን ለማድረስ እየተሠራ ይገኛል። 

በዚህም ከውጭ ሀገራት ከሚመጡ ጎብኚዎች ከአንድ 
ቢሊዮን ዶላር በላይ ለማግኘት ታቅዷል። 

የቱሪስት ፍሰቱ ለማሳደግ የአምባሳደሮች ፎረም 
ይካሄዳል ያሉት አቶ ስለሺ፤ ይህም በነበረው የኮቨድ-
19ና በሰሜኑ የሀገራችን ክፍል በነበረው ግጭት  ተቀዛቅዞ 
የቆየውን የቱሪዝም ዘርፍ እንዲነቃቃ ዕገዛ ያደርጋል።  
ፎረሙም በኢትዮጵያ ገጽታ ግንባታ ላይ በጎ አስተዋጽኦ 
በማበርከት የቱሪስቶችን ፍሰት ይጨምራል ሲሉ 
አስረድተዋል።

በ2015 በጀት ዓመት ከ30 ሚሊዮን በላይ የሀገር 
ውስጥ ገብኚዎች የተለያዩ የቱሪስት መዳረሻ ስፍራዎችን 
ጎብኝተዋል ያሉት አቶ ስለሺ፤ በዘንድሮ በጀት ዓመትም 
ከ30 ሚሊዮን በላይ የሀገር ውስጥ ቱሪስቶች መዳረሻ 
ስፍራዎችን እንደሚጎበኙ ይጠበቃል ብለዋል።

እንደ ሚኒስትር ዴኤታው ገለጻ፤ የቱሪስት ፍሰቱን 

አንድ ሚሊዮን የውጭ ሀገራት ቱሪስቶች ኢትዮጵያን 
እንደሚጎበኙ ይጠበቃል

- ከቱሪዝም ከአንድ ቢሊዮን ዶላር በላይ ገቢ  ለማግኘት ታቅዷል

ለመጨመር በዚህ በጀት ዓመት ትልልቅ የቱሪስት መዳረሻ 
የልማት ስራዎች ይሰራሉ። 

በተለይም በሲንቅሌ ቆርኬዎች መጠለያ በቅርቡ 
የሚመረቀው ትልቅ የኮሚዩኒቲ ሎጅ አንዱ የልማት ሥራ 
መሆኑን አስታውቀዋል። 

በሀገሪቱ ያሉ ዓለም አቀፍና ሀገር አቀፍ የቱሪስት 
መዳረሻዎች መረጃ በቀላሉ ማግኘት እንዲቻል ካለው 
የመረጃ ማዕከል በተጨማሪ አዳዲስ ሶስት የቱሪስት 
የመረጃ ማዕከላት በበጀት ዓመቱ እንደሚገነቡ ሚኒስትር 
ዴኤታው ጠቁመዋል። 

ኢትዮጵያ በቱሪዝም ዘርፉ ያላትን እምቅ ሀብት 
ለማስተዋወቅ በበጀት ዓመቱ በተለያዩ ዓለም አቀፍ 
የቱሪዝም ኤግዚቢሽንና ሆስፒታሊቲ ላይ ትሳተፋለች ሲሉ 
ሚኒስትር ዴኤታው ተናግረዋል። 

ሰሜን አሜሪካና አውሮፓ ላይ ብቻ ተንጠልጥሎ 
የነበረው የቱሪዝም መደረሻዎችን የማስተዋወቅ 
እንቅስቃሴ በመካከለኛው ምስራቅ እንዲሁም ጎረቤት 
ሀገራት ላይ ላይ ታሳቢ እንዲያደርግ ተደርጓል ያሉት 
ሚኒስትር ዴኤታው፤ በተመሳሳይም የሀገር ውስጥ 
ቱሪዝም ትኩረት ተሰጥቶ እየተሰራበት መሆኑን ገልጸዋል። 

በሌላ በኩል ሆቴሎች አሁን ባላቸው የብቃትና 
የጥራት ደረጃ ልክ የኮኮብነት ደረጃ መስጠት በቱሪዝም 
ገበያ ልማቱ ላይ አውንታዊ ተጽዕኖ እንደሚኖረውም 
አመልክተዋል። 

ኢትዮጵያ ውስጥ የሚገኙ ሆቴሎችና ሎጆች 
የኮኮብነት ደረጃ ከተመደበላቸው ከአምስት ዓመት በላይ 
አስቆጥሯል ያሉት አቶ ስለሺ፤ ላለፉት ስድስት ወራት 
ሲከናወን የቆየው የሆቴሎች የኮኮብነት ደረጃ ውጤት 
በቅርቡ ይፋ እንደሚደረግ አስታውቀዋል። 

አቶ ስለሺ ግርማ

አማን ረሺድ

አዲስ አበባ፦ ማዕከላዊ ኢትዮጵያ ክልል በስልጤና  
ሀላባ ዞኖች የተከሰተውን የግሪሳ ወፍ  ለመከላከል 
በባሕላዊ ዘዴ የተጀመረው ሥራ በአውሮፕላን የኬሚካል 
ርጭት በመታገዝ ተጠናክሮ መቀጠሉን የክልሉ ግብርና 
ቢሮ ገልጿል። 

በክልሉ የግብርናና የገጠር ልማት ክላስተር 
አስተባባሪና የግብርና ቢሮ ኃላፊ አቶ ኡስማን ሱሩር 
ለኢትዮጵያ ፕሬስ ድርጅት  እንደገለጹት፤ የግሪሳ ወፍ 
መንጋ በክልሉ ስልጤ ዞን፣ ላንፉሮ፣ ሚቶ፣ ሳንኩራ 
፣በጉራጌ ዞን ምስራቅ ጉራጌ፣ በማረቆ ልዩ ወረዳ ፣ ሀላባ 
ዞን ላይ በስፋት  ከተከሰተ ሶስት ሳምንት አስቆጥሯል። 
በማዕከላዊ ኢትዮጵያ ክልል በሚገኙ ሶስት ዞኖችና ዘጠኝ 
ወረዳዎች የተከሰተው የግሪሳ ወፍ እያደረሰ ያለውን ጉዳት 
ለመከላከል ከባሕላዊ ዘዴ በተጨማሪም  በአውሮፕላን 
የታገዘ የኬሚካል ርጭት እየተደረገ ነው። 

ቢሮ ከግብርና ሚኒስቴር ጋር በመተባበር መንጋው 
ያለባቸውንና የሚያድርባቸውን ቦታዎች በመለየት 
በአውሮፕላን የኬሚካል ርጭት ሥራ እየተካሄደ መሆኑን 
አቶ ኡስማን አመልክተዋል፡፡

በጉራጌ ዞንና ማረቆ ልዩ ወረዳ ላይ የነበረው የግሪሳ 
መንጋ በተለዩ  የግሪሳ ወፍ  የማደሪያ ቦታዎች የኬሚካል 
ርጭት በመደረጉ  ጉዳቱ መቀነስ ችሏል ያሉት አቶ 
ኡስማን፤  በስልጤ ዞንና ሀላባ ዞኖች ላይ  ችግሩ ከፍተኛ 
ነው ብለዋል። 

ከዞን እስከ ወረዳ  የሚገኙ የግብርና ባለሙያዎች 
ከአርሶ አደሩ ጋር በቅንጅት የግሪሳ ወፍ መንጋው 
በማሳዎች ላይ እንዳያርፍ በባሕላዊ ዘዴ  ጥረት እየተደረገ  
መሆኑን አቶ ኡስማን አስረድተዋል። 

የወፍ መንጋው ከዚህ ቀደም ከነበርው በመጠን 
ከፍተኛ መሆኑን ገልጸው፤ ለዚህም  የአየር ንብረት 
ለውጥን ምክንያት በማድረግ ከተለያዩ የጎረቤት ሀገራት 
የመጣ መሆኑን አብራርተዋል።

የወፍ መንጋው እስካሁን በሰብል ላይ ያስከተለው 

በስልጤና  ሀላባ የተከሰተውን የግሪሳ ወፍ ለመከላከል  
በአውሮፕላን የታገዘ የኬሚካል ርጭት እየተደረገ ነው

ጉዳት በውል እንደማይታወቅ የጠቆሙት አቶ ኡስማን፤ 
ተጨማሪ ጉዳት እንዳያስከትል የመከላከል ሥራው 
ተጠናክሮ መቀጠል አለበት ሲሉ ተናግረዋል፡፡

 በአውሮፕላን ከሚደረገው የኬሚካል ርጭት 
ጎን ለጎንም አርሶ አደሩ የግሪሳ ወፍ ሰብል ላይ 
እንዳያርፍ በተለያዩ ዕቃዎች በመጠቀም የሚያስደነግጥ 
ድምፅ በማሰማት፣ የመንጋዎችን መራቢያ ቦታዎች 

በማፈራረስ እና ሰው መሳይ ምሥሎችን በመሥራት 
የመከላከል ሥራዎችን ማጠናከር እንዳለበት መልዕክት 
አስተላልፈዋል።

ከባህላዊ መከላከሉ ጎን ለጎን በተቻለ ፍጥነት 
የተጠናከረ የአውሮፕላን ኬሚካል ርጭት ማድረግ 
አስፈላጊ በመሆኑ ከግብርና ሚኒስቴር ጋር በትብብር 
እየተሠራ መሆኑን አመልክተዋል። 

ታደሠ ብናልፈው 

አዲስ አበባ፡- በምርቶች የጥራት ደረጃ ቁጥጥር 
አተገባበር ላይ የሚታየውን ክፍተት ለመፍታት እየተሠራ 
መሆኑን የኢትዮጵያ ደረጃዎች ኢንስቲትዩት  አስታወቀ።

የኢትዮጵያ ደረጃዎች ኢንስቲትዩት  የዓለም አቀፍ 
የደረጃ ቀንን ከሀገር ውስጥ አምራቾች፣ አስመጪዎች፣ 
ላኪዎች፣ አከፋፋዮችና ከፍተኛ ባለስልጣናት ጋር 
በትናንትናው ዕለት አክብሯል፡፡

የኢትዮጵያ ደረጃዎች ኢንስቲትዩት ዋና ዳይሬክተር 
ዶክተር መሰረት በቀለ በመርሀ ግብሩ እንደገለጹት፤ 
ተቋሙ ለምርቶች ጥራት የሰጠውን  የደረጃ  መስፈርት 
ተከታትሎ ተግባራዊ በማድረግ በኩል ክፍተቶች 
አሉበት። ያሉትንም ክፍተቶች ለመፍታት ጠንካራ ሥራ 
እየተሠራ ነው፡፡

የምርቶች ጥራት መጠበቅ የንግዱን ዘርፍ የተሳለጠ 
ስለሚያደርግ ለሀገር  ኢኮኖሚያዊ ትልቅ ሚና እንዳለው 
አመልክተው፤ በምርቶች ጥራት ክትትልና ቁጥጥር ላይ 
የሚታየውን ችግር ለመፍታት የምርቶች የደረጃ አወጣጥ፣ 
ልየታና የመሳሰሉት ጉዳዮች በትምህርት ሥርዓት ውስጥ 
ተካተው ተማሪዎች እንዲማሩት  ለማድረግ እየሠራን ነው 
ብለዋል፡፡

በምርቶች የጥራት ደረጃ ቁጥጥርና ክትትል ላይ 
የሚታየውን ችግር በዘላቂነት ለመፍታትም ለክልሎች 
የግንዛቤ ማስጨበጫ ስልጠና የመስጠት ሥራ 
እንደሚሠራ ተናግረዋል፡፡

ማህበረሰቡ ጥራት ያለው ምርት ተጠቃሚ እንዲሆን 
ለማስቻል በምርቶች ላይ የሚደረገው የጥራት የደረጃ  
ቁጥጥር  ተጠናክሮ እንደሚቀጥል ጠቁመው፤ ሁሉም 
ማህበረሰብ የምርቶችን ጥራት በመቆጣጠር ለሀገራዊ 
እድገት የበኩሉን ድርሻ  እንዲወጣ አሳስበዋል፡፡

የነዳጅና ኢነርጅ ባለስልጣን ዋና ዳይሬክተር 
ወይዘሮ  ሰሀረላ አብዲላሂ፤ ተቋሙ በምርቶች ጥራት ላይ 
የሚሰጠውን ፍቃድ  ተግባራዊነቱን ተከታትሎ ተግባራዊ  
ከማድረግ አንፃር ክፍተቶች አሉበት ሲሉ ገልጸዋል። 
ክፍተቶችን በዘላቂነት ለመፍታት የክትትልና የቁጥጥር 
ስራው በስፋት ሊሠራ ይገባዋል ብለዋል፡፡

አብዛኛዎቹ የሀገር ውስጥ አስመጪና ላኪ ድርጅቶች  
ደረጃቸውን የጠበቁ ምርቶችን ወደ ሀገር ውስጥ 
እያስገቡም፤ ወደ ውጭ ሀገራትም አይልኩም፤ ይህም 
ምርቶች በቀጥታ እንዳይቀርቡ አድርጓቸዋል፤ ያለውን 
ችግር ፈትቶ ምርቶች በቀጥታ ለገበያ እንዲቀርቡ  በምቶች 
የጥራት ደረጃ ላይ የሚሰራው የክትትልና የቁጥጥር ሥራ 
እንዲጠናከር ምክረ ሃሳባቸውን ሰጥተዋል፡፡

በምርቶች ላይ የሚደረገው የደረጃ ቁጥጥር ለሀገር 
ኢኮኖሚያዊ፣ ማህበራዊና ፖለቲካዊ እድገት ትልቅ 
አስተዋጽኦ አለው ያሉት ዳይሬክተሯ፤ ጥራት ያለው 
ምርት ለማህበረሰብ ተደራሽ በማድረግ ሀገራዊ ብልፅግናን 
ማረጋገጥ ይገባል ሲሉ ተናግረዋል፡፡

ከሀገር ውስጥ ወደ ውጭና ከውጭ ሀገራት ወደ ሀገር 
ውስጥ በሚገቡ ምርቶች ላይ እየተደረገ ያለው የደረጃ 
ቁጥጥርና ክትትል የሚበረታታ ነው ያሉት ኃላፊዋ፤ 
የምርቶች ጥራት መጠበቅ ለሀገር የሚሰጡትን  ሁለተናዊ 
እድገት  ግምት ውስጥ በማስገባት ሁሉም ማህበረሰብ 
በይገባኛልና በባለቤትነት መንፈስ ሊሳተፍ እንደሚገባም 
አመልክተዋል፡፡

በምርቶች የጥራት ደረጃ 
ቁጥጥር አተገባበር ላይ 
የሚታየውን ክፍተት 

ለመፍታት እየተሠራ ነው

	  

 ዶክተር መሰረት በቀለ



ዜና

ገጽ 3         አዲስ ዘመን    ሐሙስ ጥቅምት 8 ቀን 2016 ዓ.ም

ማህሌት ብዙነህ

አዲስ አበባ፡- በኦሮሚያ ክልል 2 ነጥብ 6 ሚሊዮን 
ሄክታር መሬት በበጋ ስንዴ ለማልማት መታቀዱን የክልሉ 
ግብርና ቢሮ አስታወቀ፡፡

ኦሮሚያ ግብርና ቢሮ ምክትል ኃላፊ አቶ በሬሶ ፈይሳ 
ለኢትዮጵያ ፕሬስ ድርጅት እንደገለጹት፤ ክልሉ ዘንድሮ 
ከሁለት ነጥብ ስድስት ሚሊዮን ሄክታር  መሬት በላይ 
የበጋ ስንዴ  ለማልማት ታቅዶ ወደ ተግባር ተገብቷል፡፡

በዘንድሮ በበጋ ስንዴ ከሚለማው መሬትም ከ100 
ሚሊዮን ኩንታል በላይ ምርት ለመሰብሰብ የታቀደ 
መሆኑን ጠቁመው፤ በዚህም ከአንድ ሚሊዮን በላይ አርሶ 
አደሮች ተሳታፊ እንደሚሆኑ አቶ በሬሶ ገልጸዋል፡፡

እንደ ሀገር እየተተገበረ የሚገኘውን በጋ ስንዴ ልማት 
ሥራን ውጤታማ ለማድረግ ብሎም የሀገር ሆነ የክልሉን  
ምርታማነት ለማሳደግና የምግብ ዋስትና ለማረጋገጥ 
ክልሉ በትኩረት ወደ ሥራ የገባ መሆኑን አስታውቀዋል፡፡

በክልሉ የዘንድሮ የበጋ ስንዴ ልማት ከመስከረም ወር 
2016 ዓ.ም መግቢያ ጀምሮ በቆላማ አካባቢዎች መዝራት 
የተጀመረ ሲሆን፤ እስከአሁን ግማሽ ሚሊዮን ሄክታር 
የማሳ ዝግጅት ተደርጎ አንድ መቶ 40 ሺህ ሄክታር በዘር 
ተሸፍኗል ብለዋል፡፡ 

በኦሮሚያ ክልል 2 ነጥብ 6 ሚሊዮን ሄክታር መሬት 
በበጋ ስንዴ ለማልማት ታቅዷል

 ለአርሶ አደሮች ከ120 ሺህ ኩንታል በላይ የምርጥ 
ዘር አቅርቦት ክፍፍል የማድረግ ሥራ የተሰራ እንደሚገኘ 
አመልክተው፤ የ4 ሚሊዮን ኩንታል የዘር እና 5 ሚሊዮን 
የአፈር ማዳበሪያ በቀጣይ ለአርሶ አደሩ ለማቅረብ የታቀደ 
መሆኑን ጠቁመዋል፡፡  

የዘንድሮ የበጋ መስኖ ስንዴ ልማት ጥሩ እንቅስቃሴ 
የሚስተዋል መሆኑን አስታውቀው ፤በክልሉ የታቀደው 
የስንዴ ምርት ውጤታማ እንዲሆንም የመስኖ ውሃ 
አማራጭ የመለየት፣ የውሃ ፓምፕን የማቅረብ ፣ የጸረ 

ተባይ ኬሜካሎችን ማዘጋጀት እንዲሁም የምርት ግብዓት 
አቅርቦትና ሌሎች  ዝግጅት ሥራዎች በስፋት እየተሰሩ 
መሆኑን ገልጸዋል።

ከውጭ የሚገባውን ምርት በሀገር ውስጥ ለመተካት 
እየተደረገ ባለው ሰፊ ርብርብ በክልሉ አበረታች የሆነ 
ውጤት እየተመዘገበ መሆኑን እና የግብርና ዘርፉን 
ለማዘመንና ውጤታማነቱን የማሳደግ ተግባር አጠናክሮ 
መቀጠል እንደሚገባ አቶ በሬሶ አስገንዝበዋል፡፡

 

ልጅዓለም ፍቅሬ

አዲስ አበባ፡- የቻይናና የኢትዮጵያ የሁለቲዮሽ 
ዲፕሎማሲያዊ ግንኙነት በሁኔታዎች የማይበገር 
፣ጠንካራና ዘላቂ የትብብር ደረጃ መድረሱን የገንዘብ 
ሚኒስትሩ አቶ አህመድ ሺዴ ገለጹ፡፡

የገንዘብ ሚኒስትር አቶ አህመድ ሺዴ የጠቅላይ 
ሚኒስትር  ዐቢይ አሕመድ (ዶ/ር) የቻይና ጉብኝት 
በተመለከተ በሰጡት ማብራሪያ፤ የሁለቱን ሀገራት 
ዲፕሎማሲያዊ ትብብር  ወደ ላቀ ደረጃ በማድረስ 
በሁኔታዎች የማይበገር ግንኙነት ሆኗል፡፡

በቻይናው ፕሬዚዳንት ሺ ጂንፒንግና በጠቅላይ 
ሚኒስትር ዐቢይ አሕመድ መካከል ሰፊ ውይይት 
መካሄዱን ያስታወሱት ሚኒስትሩ፤ በውይይታቸውም  
የሀገራቱ ግንኙነት በሁኔታዎች የማይበገር ደረጃ 
ስለመድረሱ እውቅና ተሰጥቶታል ብለዋል፡፡

እንደ አቶ አህመድ ገለጻ፡-ቻይና ከኢትዮጵያ ጋር 
የደረሰችበት የሁለትዮሽ ግንኙነት  በዓለም አቀፍ  ጥቂት 
ከሚባሉ ሀገራት ጋር የሚደረግ  ነው:: ከአፍሪካም 
ኢትዮጵያ ተመራጭ ሆናለች፡፡

በውይይቱ የሁለቱ ሀገራት የጋራ ጥቅምን 
ያማከለ ወዳጅነት፣ ጠንካራና ዘለቄታ ባለው መልኩ 
ተጠናክሮ እንዲቀጥል ከስምምነት ተደርሷል ያሉት 
ሚኒስትሩ፤ከዚህ በፊት እንደነበረው የኢኮኖሚ 
ትብብር  ብቻ ሳይሆን የደህንነትና ሌሎች ዘርፎች ላይ 
ዲፕሎማሲያዊ  ትብብር በቀጣይ የሚካሄድ መሆኑ 
የተገለጸበት እንደሆነ ጠቁመዋል፡፡

አቶ አህመድ፤የአዲስ አበባ የወንዝ ዳር ፕሮጀክትና 
ለሌሎች በቻይና መንግሥት ድጋፍ እየተገነቡ ያሉ 
ፕሮጀክቶች ላይ ደረጃ በደረጃ  ድጋፍ እንዲደረግ 
የሚመለከታቸው የቻይና ፋይናንስ ተቋማት 
ድጋፍ እንዲያደርጉ  የቻይናው ፕሬዚዳንት  ውሳኔ 
አስተላልፈዋል ብለዋል፡፡

ኢትዮጵያ በአፍሪካ ቀንድ ለሰላምና ለኢኮኖሚው  
ውህደት ለምታደርገው እንቅስቃሴ  ለመደገፍ የቻይና 
መንግሥት ቃል ገብቷል ያሉ ሲሆን፤ ውይይቱ ከፍተኛ 
ዲፕሎማሲያዊ ውጤት ያስገኘ እንደሆነ ተናግረዋል፡፡

ኢትዮጵያ በቀጣናው ያላትን  ከፍተኛ  የሰላምና 
የጸጥታ ሚና ለማሳደግ የአቅም ግንባታ ድጋፍ ለማድረግ 
ፕሬዚዳንቱ ቃል መግባታቸውንም ነው አቶ አህመድ 
ያስታወቁት፡፡

እንደ አቶ አህመድ ገለጻ፡- የቻይናው ፕሬዚዳንት ሺ 
ጂንፒንግ  ጠቅላይ ሚኒስትር ዶክተር ዐቢይ አሕመድ 
የኢትዮጵያን ኢኮኖሚ ለማሳደግ እየሠሩ ያሉትን 
ሥራዎች እንዲሁም የአረንጓዴ አሻራ መርሀ- ግብር ላይ 
ያለውን ስኬት  በማድነቅ  እንደሚደግፉ አረጋግጠዋል፡፡

‹‹የቻይናና የኢትዮጵያ 
ግንኙነት በሁኔታዎች 
የማይበገር ጠንካራ 

ደረጃ ደርሷል››
   -አቶ አህመድ ሺዴ 
    የገንዘብ ሚኒስትር

ተስፋ ፈሩ

አዲስ አበባ፡- አውደ ርዕዩ ተመራቂ ተማሪዎች 
ከቀጣሪዎች ጋር የሚተዋወቁበት፣ መረጃ 
የሚለዋወጡበትና የሥራ እድሎች የሚያገኙበት መድረክ 
መሆኑን የሥራ እና ክህሎት ሚኒስቴር ገለጸ ፡፡

 የሥራ እና ክህሎት ሚኒስቴር ከደረጃ ዶት ኮም እና 
ከማስተር ካርድ ፋውንዴሽን ጋር በመተባበር ያዘጋጁት 
ሀገር አቀፍ የሥራ አውደ ርዕይ ትናንት በሚሊኒየም 
አዳራሽ ተከፍቷል።

ለሁለት ቀናት የሚቆየውን አውደ ርዕይ መርቀው 
የከፈቱት የሥራ እና ክህሎት ሚኒስትር ዴኤታ 
ንጉሱ ጥላሁን  እንደገለጹት፤ አውደ ርዕዩ ተመራቂ 
ተማሪዎች ከቀጣሪዎች ጋር የሚተዋወቁበት፣ መረጃ 
የሚለዋወጡበትና የሥራ እድሎችን የሚያገኙበት 
መድረክ ነው፡፡

 አውደ ርዕዩ ከ20ሺህ በላይ አዲስ ተመራቂ 
ተማሪዎች፣ ከ3ሺህ በላይ የሚሆኑ የሰለጠኑ የደረጃ 
አካዳሚ ተመራቂዎችና ከ200 በላይ ከተለያየ ዘርፍ 
የተውጣጡ ቀጣሪ ድርጅቶች የሚሳተፉበት መሆኑን 
ገልጸው፤ በተለያዩ የሥራ መስኮች ስድስት ሺህ የሚደርሱ 
የሥራ ዕድሎች የሚፈጠሩበት መድረክ መሆኑን 
አመልክተዋል፡፡ 

አቶ ንጉሱ ጥላሁን፣ “ሀገራዊ ሥራ አጥነትን ትርጉም 
ባለው መልኩ በመቀነስ የዜጎችን ተጠቃሚነት ማረጋገጥ 

እንዲቻል እ.አ.አ. በ2030 በድምሩ 20 ሚሊዮን ቋሚ 
የሥራ ዕድሎችን ለመፍጠር ሀገራዊ ዕቅድ ተቀምጧል 
ብለዋል፡፡ 

ይህም በየዓመቱ በአማካይ ሦስት ሚሊዮን የሥራ 
ዕድሎችን መፍጠር ይጠይቃል፡፡ ሀገራዊ እቅዱ እንዲሳካ 
እየተሠሩ ካሉት ሥራዎች ኋላ ቀር የሆነውን የሥራ 
ገበያ መረጃ ሥርዓት ከመሰረቱ ማሻሻል አንዱ መሆኑን 
ጠቅሰዋል፡፡ 

እንደርሳቸው ማብራሪያ፤ የሥራ ዕድል ከመፍጠር 
ባሻገር የተፈጠረውን የሥራ ዕድል ከሥራ ፈላጊዎች ጋር 
በወቅቱ ማገናኘት እና የሥራ ገበያውን አቅርቦትና ፍላጎት 
ማጣጣም የሚያስችል መረጃ ማግኘት አለመቻል የከረሙ 
ችግሮች ናቸው፡፡ እንደዚህ ያለ ችግር በመንግሥት አቅም 
ብቻ ሊፈታ የሚችል ባለመሆኑ ሁሉም ባለድርሻ አካላት 
በተለይም የግሉ ዘርፍ ተቀናጅቶና ተናቦ ሊንቀሳቀስ 
ይገባል፡፡ 

ችግሩ በተለመደው ኋላ ቀር አሰራር የማይፈታ 
ነው ያሉት ሚኒስትር ዴኤታው፣  የሥራ ገበያውን 
የመረጃ ሥርዓት ዲጂታላይዝድ ማድረግ ይጠይቃል፡
፡ የሥራ ገበያው ተዋንያኖች በተጨባጭ መረጃ ላይ 
ተመስርተው እንዲያቅዱ፣ እንዲወስኑና ተግባራዊ 
እንቅስቃሴ እንዲያደርጉ የሚያስችል ምቹ ሁኔታ 
መፍጠር ያስፈልጋል፡፡ ሚኒስቴር መስሪያ ቤታችን ሥራ 
ፈላጊዎችና ቀጣሪ ድርጅቶች በአንድ ቦታ ላይ በማዕከል 
የሚገናኙባቸውን መድረኮች በማመቻቸት ችግሩን 

ለመቅረፍ እየሠራ ይገኛል ብለዋል፡፡ 
አያይዘውም “ባለፉት ዓመታት ከደረጃ ዶት ኮም 

እና ከማስተር ካርድ ፋውንዴሽን ጋር በመተባበር 
ባዘጋጀናቸው የሥራና ሠራተኛ ማገናኛ መድረኮች በመቶ 
ሺዎች የሚቆጠሩ ዜጎች የሥራ ዕድል እንዲያገኙ ማድረግ 
ተችሏል፡፡ የተማሪዎችን የመቀጠር ብቃት ማሳደግ 
እንዲቻልም ለተመራቂ ተማሪዎችና ለከፍተኛ ትምህርት 
ተቋማት መምህራን የአቅም ግንባታ ስልጠናዎች ሲሰጡ 
ቆይተዋል፡፡” ነው ያሉት፡፡

በአውደ ርዕዩ ላይ እየተሳተፈ የሚገኘው ከ10 ሺ 
በላይ ሠራተኞች ያሉት የቀርጫንሼ ጉሩፕ የቅጥርና 
ዝውውር ሥራ ክፍል ኃላፊ አቶ ጌዲዮን አቶምሳ፤መድረኩ 
እጅግ ጠቃሚና አስፈላጊ ነው ብለዋል፡፡ ድርጅታቸው 
ከዚህ ቀደም በተካሄዱት አውደ ርዕዮች 270 ሠራተኞች 
መቅጠሩን በማውሳት፣ በአሁኑ መድረክ 60 ሠራተኞችን 
ለመቅጠር ዕቅድ መያዙን ገልጸዋል፡፡ 

አዲስ ተመራቂዎችን ከቀጣሪ ድርጅቶች ጋር 
በማገናኘት የምልመላ ሂደትን በማቀላጠፍና ውጤታማ 
በማድረግ የራሱን ሚና እንደሚጫወት በተነገረለት 
አውደ ርዕይ ላይ በአካል በመገኘት መሳተፍ የማይችሉ 
ተመራቂዎች በየነመረብን በመጠቀም እንዲሳተፉ 
ተደርጓል፡፡ አውደ ርዕዩ ቀጣይነት ያለውና በመንግሥት 
ዩኒቨርሲቲዎች በቅርብ ወር የተመሰረተው ኤክስፖ አካል 
መሆኑ ታውቋል፡፡

 

አውደ ርዕዩ ተመራቂ ተማሪዎች ከቀጣሪዎች የሥራ ዕድሎችን የሚያገኙበት መድረክ ነው

ዜና

ከ1ኛው ገጽ የዞረ

ገልጸዋል። 
የቤልት ኤንድ ሮድ ፎረም በጋራ የማደግ 

መርሆዎች ላይ የተመሠረተ ትልቅ ዓለም አቀፍ 
የትብብር ተነሳሽነት መሆኑን ጠቅሰው እስያን፣ 
አውሮፓንና አፍሪካን የማገናኘት ፍላጎት ያለው  
መሆኑንም ገልጸዋል።

የዓለም አቀፉ ማኅበረሰብ በተወሳሰበና ቀጣይነት 
ባለው ቀውስ ውስጥ እያለፈ እንደሚገኝ ገልጸው፣ 
በተለይም የአየር ንብረት ለውጥ፣ የሰላምና ፀጥታ 
ጉዳይ ጎልተው የሚታዩ ችግሮች መሆናቸውን 
ተናግረዋል።

የሀገራት መሪዎች ከመቼውም ጊዜ በበለጠ  
የሰብአዊነት፣መደመርን ጨምሮ የፍትሐዊነትና 
የርህራሔ መርሆዎችን መደገፍ እንደሚገባ በመግለጽ፤ 
የጋራ ችግሮቻችንን ለመፍታት የተባበሩ እርምጃዎችን 
መውሰዳችን ችግሮችን ተቋቁመን እንድንቀጥል 
ረድተውናል ብለዋል።

ኢትዮጵያ ጥንታዊና ታሪካዊ የሥልጣኔ ባለቤት፣ 
ለኢንቨስትመንት ምቹ የሆነ ፈጣን ኢኮኖሚና ብዙ  
የሰው ኃይል ያላት ሀገር መሆኗን ጠቅሰው፣ በአፍሪካ፣ 
በመካከለኛው ምሥራቅና  በሰፊው እስያ መካከል 
አስተሳሳሪ ሀገር ናት ሲሉ ገልጸዋል።

አፍሪካ በመጪው ጊዜ የዓለም አቀፉ የኢኮኖሚ 
ኃይል ባለቤት እንድትሆን የሚያስችል ወጣት የሰው 
ኃይል እንዳላት የገለጹት ጠቅላይ ሚኒስትሩ፤ የቤልት 
ኤንድ ሮድ ኢኒሼቲቭ በአፍሪካ በርካታ የሥራ 
ዕድሎችን በመፍጠር ረገድ የጎላ ሚና እንዳለው 
አስረድተዋል።

የቤልት ኤንድ ሮድ ፎረም ትልቁ ተሻጋሪ የመሠረተ 
ልማት ፕሮግራም በመሆኑ የካፒታል ልማትን፣ 
ቴክኖሎጂንና ልምድን በመለዋወጥ ዘላቂ ዕድገት 
እንዲመዘገብ እያስቻለ መሆኑንም አንስተዋል።

ኢኒሼቲቩ በአፍሪካ በርካታ የሥራ ዕድሎችን 
በመፍጠር ረገድ የጎላ ሚና እንደነበረው ጠቅሰው፤ 
በአህጉሪቱ የመንገድ መሰረተ ልማቶችን በመዘርጋት 
ሀገራት እርስ በእርስ ግንኙነቱ እንዲጠናከር 
ማድረጉንም ተናግረዋል። 

በተጨማሪም በኢኒሼቲቡ ከተከናወኑ የልማት 
ሥራዎች መካከል የኢትዮ-ጁቡቲ የባቡር መሰረተ 
ልማትን እንደ ምሳሌ ያነሱት ጠቅላይ ሚኒስትሩ፤ 
የባቡር መሰረተ ልማቱ የአህጉሪቱን የኢኮኖሚ እድገት 
እንዳነቃቃውም ገልጸዋል።

አፍሪካ ሁሉን አቀፍ እድገት እያስመዘገበች 
እንደምትገኝ በማንሳት፤ በባለ-ብዙ ወገን መድረኮች 
አካታችነትን ማረጋገጥ ለአህጉሪቱ ወሳኝ መሆኑን 
አመልክተዋል።

“ቻይና የአፍሪካ...

ከ1ኛው ገጽ የዞረ

እንዳሉት፤  የባህር በር ለኢትዮጵያ  ከውጭ ጉዳይ ባለፈ 
የደኅንነትና የልማት ጉዳይ መሆኑን መረዳት ይገባል። 

ከዚህም ባለፈ ኢትዮጵያ የባህር በርን ይዛ በቆየችበት 
ወቅት የነበረችበት ነባራዊ ሁኔታ ላይ ጥልቅ ጥናት 
በማድረግ በወደብ ጉዳይ  ላይ መደራደርና መወያየት 
እጅግ አስፈላጊ ነው ያሉት ረዳት ፕሮፌሰር አደም፤ የዓባይ 
ግድብን በኅብረት እንደሰራነው ሁሉ በወደብ ጉዳያችን 
ላይ ጥልቅ ውይይት በማድረግ  በጋራ መስራት ይገባል 
ብለዋል። 

ከዚህም ጎን ለጎን በሳል ዲፕሎማሲያዊ አካሄዶችን 
መከተልና ማካሄድ በወደብ ጥያቄያችን ላይ  ውጤታማ 
ያደርገናል ያሉት ረዳት ፕሮፌሰር አደም፤ ለዚህም ሁሉም 
ኢትዮጵያዊ  የወደብን ጉዳይ በውይይት ለመፍታት 
መጣር አለበት ብለዋል። 

እንደ ረዳት ፕሮፌሰር አደም ገለጻ፤ በተለይም 

ለመካከለኛው ምስራቅ  ሀገራት አረብኛ የሚችሉ፣ 
ዲፕሎማቶችን ማሰማራቱ እጅግ ያስፈልጋል።  
ምክንያቱም  የወደቡ አስፈላጊነት ዲፕሎማሲያዊ 
የበላይነትን ለማግኘትና ሌሎችንም ለማሳመን ይረዳል 
ብለዋል፤ 

በእያንዳንዱ ዜጋ ውስጥ የሀገር ፍቅር ስሜት ዘልቆ 
ሊገባ ይገባል ያሉት ረዳት ፕሮፌሰር አደም፤  በተለይም 
ሀገራችን  መጠለያችን፣ መኖሪያችንና መቀበሪያችን 
መሆኗን በመረዳት የባህር በር እንዲኖራት ያሉትን ሰላማዊ 
አማራጮች ሁሉ አሟጦ መጠቀም ያስፈልጋል ብለዋል።  

በተለይ እኛ ዜጎቿ ከብሔር፣ ከጎሳና ከሃይማኖት 
ጭምብል ወጥተን ለዘላቂ ልማትና ሰላም ማሰብ 
እንደሚገባም አብራርተዋል። 

ወደብ አልባ መሆናችን ለድህነት፣ለሕገ ወጥ የሰዎች 
ዝውውር፣ ፍልሰትና  ለኑሮ ውድነት ዳርጎናል ያሉት 
ፕሮፌሰር አደም፤ በዚህ ጉዳይ ላይ መወያየት አስፈላጊና 
ወሳኝም መሆኑን አመልክተዋል።  

“ኢትዮጵያ የባህር በር...

ከ1ኛው ገጽ የዞረ

በጸዳ መልኩ ተማሪዎችን ለማስፈተን የ12ኛ ክፍል 
መልቀቂያ ፈተና በዩኒቨርሲቲዎች መሰጠት ከጀመረም 
ሁለት ዓመታትን አስቆጥሯል።  በሁለቱም ዓመታት 
የተመዘገበው የተማሪዎች ውጤት ብዙዎችን እያነጋገረ 
ይገኛል። 

የትምህርት ጥራትን ለማረጋገጥ ከማን ምን 
ይጠበቃል?፣ የትምህርት ጥራት ውድቀትና መፍትሄው 
ምንድነው? በሚሉት ሃሳቦች ዙሪያ የዘርፉ ምሁራን ምን 
ይላሉ? 

የኮተቤ ትምህርት ዩኒቨርሲቲ ፕሬዚዳንት 
ብርሀነመስቀል ጠና (ዶ/ር)፤ የትምህርት ጥራት መሻሻል 
ለሀገር ዕድገት፣ በዕውቀትና ክህሎት የዳበረ ትውልድ 
ለማፍራት ወሳኝ ጉዳይ መሆኑን በማንሳት፤ ተማሪዎችን 
ከታችኛው የክፍል ደረጃ ጀምሮ ማብቃት፣ የትምህርት 
አመራሩን በውጤት መለካት፣ መምህራንን በመደበኛው 
የትምህርት ጊዜ በአግባቡ እንዲያስተምሩ ማድረግ፣ 
ተማሪዎች ላይ ክትትልና ቁጥጥር ማድረግ ተገቢ ነው 
ይላሉ።  

የተማሪዎች ዋና ተግባር ትምህርት በመሆኑ 
አዕምሯቸውን ሰብስበው መማር እንዳለባቸውም 
ያስረዳሉ። 

የትምህርት ጥራትን ለማሻሻል ሁሉም ባለድርሻ 
አካላት ችግር ላይ ከመነጋገር ባለፈ ጉድለቱን ለመሙላት 
በቁርጠኝነት መስራት እንዳለባቸው የገለጹት ዶክተር 
ብርሀነመስቀል፤  የተማሪ ቤተሰቦች ልጆቻቸውን ከኩረጃ 
በጸዳ መልኩ መፈተን የሚችሉና እኔ እችላለሁ በሚል 
መንፈስ በራስ መተማመን እንዲኖራቸው አድርገው 
ማሳደግ እንዳለባቸው ያስገነዝባሉ። 

በከፍተኛ የትምህርት ተቋማት መሰጠት በጀመረው 
የ12ኛ ክፍል መልቀቂያ ፈተና ላይ የሚመዘገበው 
የተማሪዎች ውጤት አጥጋቢ አለመሆኑን ጠቁመው፤ 
ትምህርት ሚኒስቴር እና የትምህርት ባለድርሻ አካላት 
የ12ኛ ክፍል ተማሪዎች ውጤት ከባለፈው ዓመት ለምን 
ሊያሽቆለቁል ቻለ፣ ምንም ተማሪ ያላሳለፉ እና ሁሉንም 
ተማሪ ያሳለፉ ተማሪዎች ምን ሰርተው ነው የሚሉትን 
በመለየት ልምድ እንዲለዋወጡ ማድረግ ተገቢ መሆኑን 
ይገልጻሉ።  

የተማሪዎች ውጤት ለምን ሊያሽቆለቁል እንደቻለ 
ጥናትና ምርምር ሊደረግ ይገባል የሚሉት ዶክተር 
ብርሀነመስቀል፤ ትምህርት ሚኒስቴር፣ ሁሉም የትምህርት 
ተቋማት እና ባለድርሻ አካላት በጋራ በመሆን የመፍትሄ 
ሃሳብ በማስቀመጥ የትምህርት ጥራትን ማሻሻል 
እንደሚገባ ያስረዳሉ። 

ተማሪዎች ለውጤት መብቃት እንዲችሉ መምህራን 
በአግባቡ ማስተማርና ክትትል ማድረግ እንዲሁም 
ተማሪዎች ትምህርታቸው ላይ ብቻ ትኩረት ካደረጉ 
የሚፈለገውን የትምህርት ደረጃ ማምጣት እንደሚቻል 
ይገልጻሉ። 

በቀጣይ ዓመታት በሀገሪቱ የትምህርት ጥራትን 
ማረጋገጥና ተማሪዎችን ማብቃት ካልተቻለ ሀገሪቱ ችግር 
ውስጥ ትወድቃለች የሚሉት ዶክተር ብርሀነመስቀል)፤ 
የተማሪዎች ቀጣይ እጣ ፋንታ ምንድነው የሚሆነው 
የሚለው መንግሥትን ሊያሳስበው ስለሚችልና 
የትምህርት ስብራት ምክንያት ስለሚሆን መፍትሄው 
ምንድን ነው የሚለውን በሚገባ ማየት ተገቢ መሆኑን 
ያብራራሉ። 

ከዚህ በተጨማሪም ለተማሪዎች የሚሰጠው ፈተና 
ፈታኝ መሆኑን ማረጋገጥና መገምገም ተገቢ ነው ይላሉ። 

የዩኒቨርሲቲ የመውጫ ፈተና እና የ12ኛ ክፍል 
መልቀቂያ ፈተና ለትምህርት ጥራት መሻሻል ከፍተኛ 
ሚና ያላቸው በመሆኑ በመልካም ጎን ሊታዩ ይገባል ባይ 
ናቸው።  

ተማሪዎች ለፈተና ብቻ ሳይሆን ሀገር መለወጥ 
የሚችል እውቀት ለማግኘት መጣር እንዳለባቸው 
የሚያመላክቱ አማራጮች መሆናቸውን ገልጸው፤ 
እውቀት ተኮር ትውልድ ለመቅረጽ ለትምህርት ጥራት 
መረጋገጥ ከፍተኛ ሚና እንዳለው ያመላክታሉ። 

በዩኒቨርሲቲዎች የመውጫ ፈተና መጀመሩ 
ተማሪዎች ፈተናን ለማለፍ ሳይሆን ተጨባጭ ዕውቀት 
ለማግኘት እንዲጥሩ እገዛ እያደረገ ነው የሚሉት የሀሮማያ 
ዩኒቨርሲቲ ፕሬዚዳንት ጀማል የሱፍ (ዶ/ር) ናቸው።  

የትምህርት ጥራት መምጣት የሚችለው በተማሪዎች 
ብቻ ባለመሆኑ ዝቅተኛ ውጤት የተመዘገበባቸውን 
ትምህርት ክፍሎች በመለየት መምህራን ምን 
እንደጎደላቸው እራሳቸውን እንዲጠይቁ እና 
ተማሪዎቻቸውን በአግባቡ እንዲያበቁ እየተደረገ ነው 
ይላሉ። 

የመውጫ ፈተናው በእውቀት ላይ ተመስርቶ 
ትውልድን ለማፍራት እና በሥራ አለሙ ላይ ብቁ የሆነ 
የሰው ኃይል ለማፍራት እገዛ እንደሚያደርግ ገልጸው፤ 
የዩኒቨርሲቲ የመውጫ ፈተናና የ12ኛ ክፍል መልቀቂያ 
ፈተና በከፍተኛ ትምህርት ተቋማት መሰጠት መጀመሩ 
ተማሪዎች ጊዜያቸውን ለትምህርት እንዲሰጡ፣ መምህራን 
በአግባቡ እንዲያስተምሩ እና የትምህርት አመራሩ 
ለትምህርት ጥራት ትኩረት እንዲያደርጉ እገዛ እያደረገ 
መሆኑን ያስገነዝባሉ። 

የትምህርት ጥራት ሊረጋገጥ የሚገባው ከዚህ ቀደም 
ባሉት ጊዜያት ነበር የሚሉት ዶክተር ጀማል፤ አሁን 
የተጀመረው ርምጃም የሚበረታታ በመሆኑ ተጠናክሮ 
ሊቀጥል ይገባል ብለዋል። 

የትምህርት ጥራትን በሚፈለገው ደረጃ ለማሻሻል 
ቁርጠኝነትና ዝግጅት ከተማሪዎች፣ ከመምህራን እና 
ከትምህርት አመራሩ እንደሚጠበቅም ገልጸዋል። 

የትምህርት ጥራትን ማረጋገጥ ካልተቻለ የሀገር 
ዕድገት፣ በዕውቀትና ክህሎት የዳበረ ትውልድ ማፍራት 
የማይቻል በመሆኑ ሁሉም ባለድርሻ አካላት ለትምህርት 
ጥራት መሻሻል በቁርጠኝነት ሊሰሩ እንደሚገባ 
አሳስበዋል። 

የትምህርት ጥራት...
ከ1ኛው ገጽ የዞረ

ፕሬስ ድርጅት እንደገለጹት፤ አምራች ኢንዱስትሪው 
በነበሩበት በርካታ ችግሮች ምክንያት በኢኮኖሚው ውስጥ 
የሚጠበቀውን ያህል አስተዋጽኦ ሳያበረክት ቆይቷል።  
በኢትዮጵያ ታምርት ንቅናቄ በተከናወኑ ሥራዎች ዘርፉ 
ላይ ያሉ ማነቆዎች እንዲፈቱና አምራች ኢንዱስትሪዎች 
እንዲነቃቁ በማድረግ በኩል ትልቅ ውጤት ተመዝግቧል 
ብለዋል። 

 የአምራች ኢንዱስትሪውን ማነቆዎች መፍታት፣ 
ለኢኮኖሚ የሚያበረክተውን ሚና ማሳደግ፣ የዘርፉን 
ምርታማነትና  ዓለም አቀፍ ተወዳዳሪነት ማሳደግ 
ኢትዮጵያ ታምርት ንቅናቄ ዓላማ አድርጎ መነሳቱን 
የጠቀሱት  ዶክተር አያና፤  ንቅናቄው ይፋ ከተደረገበት 
ጊዜ ጀምሮ ግንዛቤ መፍጠር፣ የቅንጅታዊ አሠራር ሥርዓት 
መዘርጋት፣ የአምራች ኢንዱስትዎችን የገበያና የግብዓት 
ትስስር መፍጠር፣ ሀገራዊ ምርት ላይ ትኩረት እንዲሰጥ 
ማድረግ ላይ ትኩረት ያደረጉ ሥራዎች ተሰርተዋል 
ብለዋል።   

አምራች ኢንዱስትሪዎች ላይ የሚስተዋሉ ችግሮች 
በአንድ ተቋም ብቻ መፍትሔ የሚያገኙ እንዳልሆኑ 
አስታውሰው፤ በንቅናቄው በተፈጠሩ ቅንጅታዊ 
አሠራሮች አምራቾች ከፋይናንስ፣ ከግብዓት አቅርቦትና 
መሠረተ ልማት ላይ ያሉ ችግሮችን ለመገንዘብና መፍትሔ 
ለማስቀመጥ የሚያስችል ሁኔታ ተፈጥሯል፤ ምርትና 
ምርታማነት እንዲያድግ በማድረግ በኩልም ተስፋ ሰጪ 
ውጤቶች ተመዝግበዋል ሲሉ ገልጸዋል። 

እንደ ዶክተር አያና ገለጻ፤ በሀገሩ ምርት የሚኮራ 
ማህበረሰብ ለመፍጠር ትኩረት ተሰጥቶ እየተሠራ 
ነው።  በተለይ የመንግሥት ተቋማት ግዢ ሲፈጽሙ 
ለሀገር ውስጥ አምራቾች ቅድሚያ እንዲሰጡ ተደርጓል።  
አምራች ኢንዱስትሪዎችም ጥራት ያለው ምርት በማምረት 
የተጠቃሚውን ፍላጎት ለማሟላት ጥረት እያደረጉ ነው። 

በዚህም የአምራች ኢንዱስትሪዎች የሀገር ውስጥ 
የገበያ ድርሻ ቀደም ሲል ከነበረበት 30 በመቶ ወደ 38 
በመቶ ከፍ ማድረግ መቻሉን ገልጸዋል። 

ከውጭ ሲገባ የነበረን የጸጥታ አካላት የደንብ ልብስ 
በሀገር ውስጥ ማምረት በመቻሉ 49 ነጥብ 4 ሚሊዮን 
ዶላር የውጭ ምንዛሪ ማዳን ተችሏል ያሉት አስተባባሪው፤ 
ከውጭ ይገባ የነበረውን የተማሪዎች የደንብ ልብስ በሀገር 
ውስጥ በማምረት  ከ37 ሚሊዮን ዶላር በላይ ማዳን 
መቻሉን  ገልጸዋል። 

በተፈጠረው ምቹ ሁኔታ ዘርፉ ከጊዜ ወደ ጊዜ ጥሩ 

ኢትዮጵያ ታምርት ...

መነቃቃት እየታየበት መሆኑን አመልክተው፤ በ2015 
በጀት ዓመት 744 የውጭና የሀገር ውስጥ ባለሀብቶች 
ወደ ዘርፉ እንዲገቡ ተደርጓል ብለዋል። 

ዘርፉ ላይ ያሉ ችግሮችን በዘላቂነት ለመቅረፍ 
የሀገሪቱን የንግድ ሚዛን ለማጥበብ የሚያግዝ 
ወጪ ምርትንና ተኪ ምርትን ታሳቢ ያደረግ 
ፖሊሲ ተዘጋጅቷል ያሉት ዶክተር አያና፤ ይህን 
ፖሊሲ ለማስፈጸም የሚያስችሉ ስትራቴጂዎችም 
ተዘጋጅተው ለትግበራ ዝግጁ ሆነዋል።  ተኪ ምርት 
ስትራቴጂ፣ የአምራች ኢንዱስትሪውንና የባለድርሻ 
አካላትንም አቅም ለማጎልበት የሚያስችል የአቅም 
ግንባታ ስትራቴጂ፣ ኢንዱስትሪ ማህበረሰብ መፍጠር 
የሚያስችል የተግባቦት ስትራቴጂን ጨምሮ 14 
ስትራቴጂዎች ተዘጋጅተው ወደ ሥራ መገባቱን 
ጠቁመዋል። 

የኢትዮጵያ ታምርት ንቅናቄ በአምራች 
ኢንዱስትሪው ዘርፍ ያሉ ችግሮችን በቅንጅት 
ለመቅረፍና ምርትና ምርታማነትን ለማሳደግ  በሚያዝያ 
2014 ዓ.ም በጠቅላይ ሚኒስትር ዐቢይ አሕመድ (ዶ/ር) 
ይፋ መደረጉ ይታወሳል። 

  አያና ዘውዴ(ዶ/ር)

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የአዲስ ዘመን ምክትል ዋና አዘጋጆች 

• ወርቁ ማሩ 
• ኃይሉ ሣህለድንግል
• እስማኤል አረቦ
• ቦጋለ አበበ  

ዓለም ዘወትር የሚያቀነቅንለት፣ የሚገጥምለት፣ 
የሚደረስለትና የሚያወራለት የሶስት ፊደላት ጥምር 
የሆነው ሰላም (peace) የሚለው ቃል ነው። ቃሉ 
ብቻውን የያዘው  የመልዕክት ክብደት ዓለም ካሏት ውድ 
ሀብቶች ሁሉ የሚልቅ ነው። ዋጋውን ለመተመን ብዙ 
መመራመርም አያስፈልግም።  እሱን ማጣት በቂ ነው። 
በዚህም  ብዙ ሀገራት ለከፋ ሰብአዊና ቁሳዊ ውድመት 
ተዳርገዋል፤  ፈራርሰዋል። 

ሰላም ከፈጣሪ በታች የሁሉም ጠባቂና ተንከባካቢ 
የሆነ የማይዳሰስ የሃሳብ ቁርጠኝነት ነው። ከዚህ የተነሳም  
ሰላም የችግሮች መፍቻ ቁልፍ በመሆኑ ዓለም በአንድ 
ድምጽ እንዲዘምርለት ሆኗል። በሀገራት ታሪክ ውስጥም 
የሰላም   የመኖርና  ያለመኖሩ ጉዳይ የታሪክ ትርክቶችን  
ፍጹም የተለያዩ   እንዲሆኑ አድርጓቸዋል። 

በርካታ ሀገራት ሰላም ማስቀደም ተስኖቸው ወደ 
ግጭት በመግባት ለውድመትና ለብዙ ምስቅልቅሎች  
እንደተዳረጉ ሁሉ፤ ሰላምን ማስቀደም የቻሉ ሀገራት 
የተሻሉ ፖለቲካዊ፣ ኢኮኖሚያዊ እና  ማሕበራዊ  
መስተጋብሮች ባለቤት መሆን ችለዋል። በዚህም 
ለዜጎቻችው የተሻለ   የመኖሪያ አካባቢ መፍጠር ችለዋል።

በርግጥ ለግጭቶች ምክንያት የሆኑ ችግሮች  ብዙ 
ናቸው። ትልቁ ጉዳይ  ምክንያቶቹ ሳይሆኑ፤ ዋናው  
ችግሩን ለመፍታት የሚኬድበት መንገድ  እንደሆነ 
ይታመናል። በተለይም ችግሮችን በኃይል ለመፍታት 
የሚደረጉ ጥረቶች  ለሰላም መታጣት አልፋና ኦሜጋ 
ናቸው። 

የራሳችን ሀገር ጉዳይ እንኳን  እንደ ምሳሌ 
ብንወስድ  ለሰላም እጦታችን በቀዳሚነት የሚጠቀሰው   
ለሰላም ቅድሚያን አለመስጠት ነው። በሀገሪቱ እስከ 
አሁን እየተስተዋሉ ያሉ ግጭቶች ሰላማዊ መፍትሔን 
ከማስቀደም ይልቅ ነገሮችን በኃይልና በጠመንጃ 
ለመፍታት የተደረጉ ጥረቶች ውጤት ናቸው። 

በመላ ሀገሪቱ ምላሽ የሚጠይቁ  የተለያዩ  ጥያቄዎች 
ሊኖሩ ይችላሉ። ከችግሮቹ  ምንነት፣ ከመጡበት መንገድ፤ 
ከዛም ባለፈ  ለዘለቄታው ምላሽ  እንዲያገኙ ከማስቻል 
አንጻር   ከኃይል ይልቅ   በውይይትና በምክክር ለመፍታት 
መሞከሩ  ቅድሚያ ሊሰጠው የሚገባ ነው።  

በርግጥ እኛ ከመጣንበት  የግጭት  መንገድ አንጻር  
የሰላም  ዋጋ ምንያህል እንደሆን    ነጋሪ የሚያስፈልገን 
ሕዝቦች አይደለንም። በቀደሙት ዘመናት ጭግሮቻችን 
ከኛ በልጠው ሳይሆን ከችግሮቻችን መብለጥ አቅቶን ብዙ 
ዋጋ ለመክፈል ተገድደናል። 

በቅርቡ እንኳን በሰሜኑ የሀገሪቱ ክፍል  በተካሄደው  
ጦርነት የደረሰው  ሰብዓዊና  ቁሳዊ ውድመት  ምን ያህል 
የከፋ እንደሆነ  ለማንኛችንም የተሰወረ አይደለም። 
ጦርነቱ ከፈጠረው ቁስል ገና በወጉ አላገገምንም። 
ከሀዘኑ አልወጣንም። ብዙ እናቶች፣ አባቶች፣ ጎረቤቶች፣ 
ቤተሰቦች  አሁንም በሀዘን ላይ ናቸው። 

ጦርነቱም ለማስቀረት  የተለያዩ ጥረቶች  ተደርገዋል። 
ከነዚህ ተጠቃሽ የሚሆነው፤   በሀገር ሽማግሌዎች፣ 
በእምነት አባቶችና በታዋቂ የሀገር ልጆች የተደረገውና  
ሳይሳካ የቀረው የሰላም ጥረት ነው።  

በዚህም   በርካታ መንገዶች፣ ድልድች የውሃና 
መብራት መሰረተ ልማቶች፣ የቴሌኮም አገልግሎቶች 
ትውልድን የሚቀርጹ ትምህርት ቤቶች፣ የጤና 
ተቋማት፣ ከፍተኛ የትምህርት ተቋማትና ኢንዱስትሪዎች 
ወድመዋል።  

እነዚህን ተቋማት  መልሶ የመገንባቱ  ሄደት  ከፍያለ 
ሀብትና  ቁርጠኝነት የሚጠይቅ ነው። ለችግሩ ሰላማዊ 
መፍትሄን ማስቀደም ቢቻል ኖሮ  ትሩፋቱ ምን ሊሆን 
እንደሚችል፣ ተሞክሮውም ለመጪ ትውልዶች 
የሚኖረው ፋይዳ ከፍያለ ስለመሆን  መገመት የሚከብድ 
አይሆንም። 

ጦርነት አውዳሚ ነው፣ አውዳሚነቱ በተለይ እንደኛ 
ባሉ ድህነት እና ኋላ ቀርነት ብዙ ዋጋ እያስከፈላቸው ላሉ 
ሕዝቦች በእንቅርት ላይ ጆሮ ደግፍ ነው።  አንዴ ወደ እዚህ 
አውዳሚ  ግጭት ከገቡ በኋላ በሚፈጠረው  ምስቅልቅል   
መቆጨት "የፈሰሰ ውሃ አይታፈስ" እንደሚባለው አንዳች 
ፋይዳ አይኖረውም። 

በየትኛውም መመዘኛ  ችግሮችን  በሰላማዊ 
መንገድ በውይይትና በድርድር መፍታት    የሚደገፍና 
የሚበረታታ ነው።  ለዚህ ደግሞ  የሰላም ዋጋ በአግባቡ 

መረዳት ከሁሉም ይቀድማል። በተለይም ፖለቲከኞቻችን  
ልዩነታቸውን ዘመኑን በሚዋጅ መንገድ ለመፍታት 
መንቀሳቀስ ይጠበቅባቸዋል።  

በየትኛውም  ማሕበረሰብ ውስጥ   አለመግባባቶች 
አይኖሩም አይባልም ይኖራሉ፤ ግራና ቀኝ እግር እንኳን 
የሚጋጭበት ሁኔታ እንዳለ  አበው ይናገራሉ፤ ዋናው 
መሆን ያለበት  ችግሮች/አለመግባባቶች ለምን  ተፈጠሩ 
አይደለም፤ እንዴት በሰላማዊ መንገድ/በውይይት  ሊፈቱ 
ይችላሉ የሚለው ነው።

እኛ ኢትዮጵያውያን ለሰላም ዋጋ የሚሰጡ  የተለያዩ  
ወግ፣ ባህልና የአኗኗር ስርዓት ያለን ህዝቦች ነን። እነዚህን  
ሀገራዊ አቅሞቻችንን በአግባቡ ተረድተን  በተጨባጭ 
በእለት ተእለት ሕወታችን ተግባራዊ ማድረግ  ላይ ገና 
ብዙ ይቀረናል። በተለይም ፖለቲከኞቻችን በዚህ በኩል 
ያለባቸው ክፍተት አሁን ላይ እያጋጠሙን ላሉ የሰላም 
ተግዳሮቶች ዋነኝ ተጠቃሽ ነው።   

አሁን ላይ እያጋጠመን ያለው  የሰላም  እጦት  
ተማሪው በውጤቱ እንዲያሽቆለቅል፣ ገበሬው ምርቱን 
በአግባቡ ሰብስቦ ለገበያ እንዳያቀርብ፣ ለፍቶ አዳሪ 
እንደልብ ተንቀሳቅሶ የዕለት ጉርሱን እንዳያገኝ እንቅፋትን 
ፈጥሯል። ፋብሪካዎች ስራ እንዲያቆሙ የሀገር ኢኮኖሚ 
አደጋ ላይ እንዲወድቅ ገፊ ምክንያት በመሆን የዜጎችን 
ሕይወት ፈተና   ውስጥ ከቷል።    

ሁላችንም ያለችን አንድ ሀገር ነች፤ እንደ ሕዝብም  
እህትማማቾች እና ወንድማማቾችን ነን።   የአንዱ 
ሕመም የሚያመን  የሌለው በደል የሚቆረቁረን ነን። 
አንዳችን ለአንዳችን  አቅም እና ድጋፍ ነን ፤ ይህንን 
ጠብቀን ለመሄድ  ለሰላማችን በቁርጠኝነት መስራት 
ይጠበቅብናል። እንደ ሕዝብ የተጋመድንበትን  ገመድ 
በሰላምና በፍቅር  አጠንክረን  መቀጠል ይገባናል።

ለሰላም ተገቢውን ትኩረት በመስጠት፤ ትኩረታችንን 
ወደ ጀመርነው የለውጥ መንገድ ማድረግ ኖርብናል። 
የጀመርነው ልማት  የብዙ ጥያቄዎቻችን ተጨባጭ ምላሽ 
ይዞ  የሚመጣ፤ ሰላማችንን የበለጠ የሚያገዝፍ ነው። 
ለመጪዎቹ ትውልዶችን  ብሩህ ተስፋ ፈንጣቂ ነው።

ለሰላሙ ተገቢውን ትኩረትና ቅድሚያ በመስጠት 
ባልተገቡ ግጭቶች  ሊከሰቱ የሚችሉ  የሚደርሰውን 
ሰቆቃዎችን   ከወዲሁ ማስቀረት ይገባል። ለዚህም 
ከሁሉም በላይ መላው ሕዝባችን  ለሰላሙ በሁለንተናዊ 
መልኩ ዘብ ሊቆም ይገባል። የሀገር ሽማግሌዎች፣ የእምነት 
አባቶች የፖለቲካ ፓርቲዎችና የሲቪል ማሕበረሰብ 
ተቋማት ደግሞ ሰላምን በመስበክ ሀገራዊ መግባባት  
እንዲፈጠር የበኩላቸውን ማዋጣት ይኖርባቸዋል። 

ጠመንጃ በማንሳት ግጭት ውስጥ የገቡ አካላትም 
ያለምንም ቅድመ ሁኔታ ጠመንጃውን በማስቀመጥ 
በምትኩ የሰላም ምልክት የሆነውን ነጭ ባንዲራ በመያዝ 
ወደ አስከፊ ጉዳት የሚደረገውን እንቅስቃሴ ሊገቱ፤ 
መንግስትም ለሰላም የሚደረገውን ጥሪ አጠናክሮ 
ሊቀጥልበት ይገባል።

ረጅም ዘመናትን ያስቆጠረው  የኢትዮጵያ እና የቻይና ግንኙነት በየጊዜው  ዘመኑን  
በሚዋጅ መልኩ  እያደገ  የመጣ ብቻ ሳይሆን፤ አሁን   ወደ   ላቀ ደረጃ   እየተሸጋገረ ያለ 
ወዳጅነትና ትብብር ሆኗል። በዚህም  የሀገራቱ   ሕዝቦች  ሁለንተናዊ  በሆነ  መልኩ  ተጠቃሚ 
መሆን  የሚችሉበትን  አስቻይ  ሁኔታ መፍጠር  ተችሏል፡፡ በቀጣይም  ሀገሮቹ የሚኖሯቸው 
ግንኙነቶች በመተማመን ላይ የተመሰረተ እንዲሆን  ጠንካራ መሰረት  ጥሏል። 

የረጅም ዘመን የሀገረ መንግስት ግንባታ ታሪክ ባለቤት የሆኑት  ሁለቱ ጥንታዊ  ሀገራት፣ 
አሁን የደረሱበት   የግንኙነት  ምዕራፍ፣ የጋራ ተጠቃሚነትን  እና   አብሮ  ማደግን መርህ 
ያደረ፣  ሁለንተናዊ በሆነ  መልኩ   ራሳቸውን ሆነው ለማደግ  መሻት ላላቸው የዓለም  ሀገራት  
እና  ሕዝቦች   ተስፋ   የሚሆን  ውጤታማ  ተሞክሮ  ተደርጎም ይወሰዳል። 

በተለይም  ለዘመናት  በድህነትና ኋላቀርነት ምክንያት ብዙ ዋጋ ለመክፈል  ለተገደዱ፣ 
ከዛም በላይ  ከድህነትና ከኋላቀርነት   ለመውጣት  የሚያደርጓቸው    ጥረቶች   በብዙ 
ተግዳሮቶች  ሳቢያ  ከስኬት  ለራቀባቸው   የአፍሪካ ሀገራት  ሕዝቦች፣  ይህ   አይነቱ  በጋራ 
ተጠቃሚነት ላይ  የተመሰረተ  ግንኙነት በአዲስ መነቃቃት  ነገዎቻቸውን ተስፋ እንዲያደርጉ  
የሚያነሳሳ ነው።

ለዚህም  የቤልት ኤንድ ሮድ ኢንሼቲቭ በአፍሪካ መሰረተ-ልማት እድገትና የንግድ ትስስር 
እንዲጎለብት እያደረገ ነው፤ በአፍሪካ በርካታ የስራ እድሎችን በመፍጠር ረገድም የጎላ ሚና 
እየተጫወተ ይገኛል።  በአህጉሪቱ የመንገድ መሰረተ ልማቶችን በመዘርጋት ሀገራት እርስ 
በእርስ እንዲተሳሰሩና ግንኙነታቸው እንዲጠናገር አድርጓል፣   ለአፍሪካ የመዘመን አጀንዳ 
አማራጭ የልማት ካፒታልን፣ ቴክኖሎጂንና ልምድን አምጥቷል።  

ፍትሀዊነት  የጎደለውን  አሁነኛ  የዓለም ስርዓት  አግባብ ባለው መልኩ በመግራት፤ ዓለም  
ፍትሀዊ በሆነ  መንገድ ልትተዳደር  የምትችልበትን፣ በብዙ ኢፍትሀዊነት የከፋ ዋጋ እየከፈሉ 
የሚገኙ  የዓለም ሕዝቦች ካሉበት ሰቆቃ የሚወጡበትን  ዓለም አቀፍ ስርዓት ለመፍጠር  
ለሚደረገው ጥረት   ትልቅ ግብአት ተደርጎ ሊወሰድ ይችላል።

ይህ  ወደ ላቀ ደረጃ እየተሸጋገረ የሚገኘው  የኢትዮ-  ቻይና ግንኙነት  ከሁለቱ ሀገራት  
ባለፈም   ለቻይና አፍሪካ እና ለደቡብ- ደቡብ  ትብብር  ጉልበት የሚፈጥር፣ በቀጣይ  ዘመናት  
ሊያጋጥሙ የሚችሉ  ቀጣናዊና ዓለም አቀፋዊ   ተግዳሮቶችን    በትብብር /በሕብረት /አሸንፎ 
ለመሻገር  የሚያስችል  ትልቅ   አቅም መፍጠር የሚያስችል ተምሳሌነትም   ነው።

በተለይም ኢትዮጵያውያን  ራሳቸውን በመሆን  ካሉበት  ድህነትና ኃላቀርነት   ለመውጣት  
በእልህ ለጀመሩት  ድህነትን ታሪክ የማድረግ  የልማት ጉዞ ስኬት ትልቅ  ተስፋ ይጣልበታል፤ 
ለዚህም   እስካሁን   የቻይና ባለሀብቶች በሀገሪቱ ስራ ላይ ያዋሉት መዋለ ነዋይ፤ በዚህም 
እየተመዘገበ ያለው የኢኮኖሚ መነቃቃትና እድገት  በተጨባጭ  ሊጠቀስ ይችላል።

ከዚህ  በተጨማሪም   በግብርና፣ በማኑፋክቸሪንግ፣ በአይሲቲ፣ በማዕድን ልማት እና 
በቱሪዝም ዘርፍ የቻይና ባለሀብቶች በኢትዮጵያ  በማድረግ ላይ ያሉት ሰፊ   ተሳትፎ  ዘርፎቹን 
በተሻለ  መልኩ  በማልማት   ሀገራዊ ተጠቃሚነትን ለማረጋገጥ  ለሚደረገው ጥረት   ስኬት  
የጎላ አስተዋጽኦ እያበረከተ ይገኛል። የዘርፉን የቴክኖሎጂ ሽግግር በማፋጠን በኩልም ያለው 
አበርክቶ ከፍተኛ ነው። 

የሀገሪቱ የፋይናንስ ተቋማትም ቢሆኑ ለልማታችን የሚያስፈልገንን ገንዘብ   የፋይናንስ 
መርህን እና ወዳጅነትን   ብቻ  መሰረት ባደረገ   መንገድ  በማቅረብ/ይህን አድርግ አታድርግ 
በማይል  መልኩ/ለሀገራችን  ያላቸውን   አጋርነት በተጨባጭ አሳይተዋል። በዚህም  እንደ 
ሀገር  ሜጋ ፕሮጀክቶችን   ለመገንባት የሚያጋጥሙ  የፋይናንስ ተግዳሮቶች   እየቀነሱ ይገኛሉ።

አሁን ላይ የሁለቱ ሀገራት  ግኝኙነት  የሕዝቦቻቸውን የጋራ ተጠቃሚነት ከማረጋገጥ ባለፈ፣ 
ዓለም አቀፍ ተምሳሌት  እየሆነ መጥቷል። የቻይና መንግስትም  ሰሞኑን  ይህ  ሁሉን አቀፍ 
ፅኑ ግንኙነት፤  ሁኔታ ወደ ማይፈታው ስልታዊ ትብብር እና ወዳጅነት ደረጃ ከፍ  ማለቱን 
አብስሯል። ይህ ደግሞ  በእጅጉ  የሚበረታታ ትልቅ   የጋራ ተጠቃሚነት  ስኬት ነው።

አለማየሁ ግዛው

ለሰላም ተገቢውን ዋጋ እንስጥ

ጦርነት አውዳሚ ነው፣ 
አውዳሚነቱ በተለይ እንደኛ 

ባሉ ድህነት እና ኋላ ቀርነት ብዙ 
ዋጋ እያስከፈላቸው ላሉ ሕዝቦች 
በእንቅርት ላይ ጆሮ ደግፍ ነው።  

አንዴ ወደ እዚህ አውዳሚ  
ግጭት ከገቡ በኋላ በሚፈጠረው  
ምስቅልቅል   መቆጨት "የፈሰሰ 
ውሃ አይታፈስ" እንደሚባለው 

አንዳች ፋይዳ አይኖረውም

ሁኔታ የማይፈታው ስልታዊ ትብብርና 
ወዳጅነት

ነፃ ሃሳብ
ፖለቲካ እና ልዩ ልዩ 

በጋዜጣው ሪፖርተር

መስከረም 16 ቀን 2016 ዓ.ም ማለዳ ከአዲስ 
አበባ የተነሳው የጋዜጠኞች ቡድን ወደ ደቡብ 
ምዕራብ ኢትዮጵያ ክልል የሚያደርገውን ጉዞ 
ጀምሯል።  በኢፌዴሪ የመንግሥት ኮሙኒኬሽን 
አገልግሎት እና በቱሪዝም ሚኒስቴር አስተባባሪነት 
የተዘጋጀው የሚዲያዎች ጉዞ፤ የቱሪስት 
መዳረሻዎችን ማስተዋወቅ ዓላማው አድርጎ 
ወሊሶን ተሻግሮ፣ ወልቂጤን አቋርጦ፣ ጅማ አረፍ 
ብሎ በአመያ አዳሩን አድርጓል።  

የጋዜጠኞቹ ቡድን በማግስቱ ጥቅምት 17 
ደግሞ የግማሽ ቀን ጉዞ አድርጎ የኮይሻ የኃይል 
ማመንጫ ግድብ ግንባታን በመጎብኘት በኮንታ ዞን 
የሚያደርገውን ቅኝት ጀምሯል።  በቀጣይ ቀናት 
ደግሞ ጨበራ ጩርጩራ ፓርክን፣ የኮይሻ ገበታ 
ለሀገር ፕሮጀክቶች የግንባታ ሂደትን፣ የዳውሮ ዞን 
ሙዚየምን፣ የድንጋይ ከሰል ማምረቻ ፋብሪካ፣ 
የሃላላ ኬላ ግንብና መዝናኛ ሎጅን ለተከታታይ 
አምስት ቀናት ተጎብኝተዋል።  በዚህ የጉዞ 
ማስታወሻ የኮንታና ዳውሮ የተፈጥሮና ሰው ሠራሽ 
የቱሪስት መስህቦችን ከብዙ በጥቂቱ እንቃኛለን። 

የተፈጥሮ ግርማ ሞገስ
ተፈጥሮ ጥበቧንና ግርማ ሞገሷን 

የምትገልጥባቸው ጥቂት ሥፍራዎች አሉ።  ጫካው 
ሳይመነጠር፣ ወንዞች ሳይበከሉ፣ ተራሮች ሳይናዱ፣ 
የዱር እንስሳት ሳይጠፉ፣ አትክልትና ፍራፍሬዎች 
በሰው ሰራሽ ማዳበሪያ ሳይዳቀሉ፣ ንፁህ የተፈጥሮ 
ውበትና ማራኪ ገፅታ ለማግኘት በተለይም በዚህ 
ዘመን አዳጋች ነው። 

ዓለም በተፈጥሮ ሀብቶች ውድመት ምክንያት 
በተፈጠረ የአየር ንብረት መዛባት እየተጨነቀ 
ባለበት በዚህ ወቅት፤ ኮንታና ዳውሮ ዞኖች ድንግል 
የተፈጥሮ ሀብቶቻቸውን ይዘው “ኑ ተደመሙብኝ” 
ይላሉ።  በእርግጥም በተፈጥሮ ውበት መማረክ 
የሚፈልግ ሰው ኮንታና ዳውሮ ዞኖችን ሊጎበኝ 
ይገባል። 

በእነዚህ የደቡብ ምዕራብ ኢትዮጵያ 
አካባቢዎች ሲደርሱ በአራቱም አቅጣጫ በተራሮች 
ይከበባሉ።  ከፊትዎ፣ ከኋላዎ እና ከጎንዎ አስደናቂ 
የተራሮች ሰንሰለት ይከብዎታል።  ኮንታና ዳውሮ 
ፈጣሪ በተራራ ክምሮች የጻፋቸው ምድሮች 
ናቸው።  በእነዚህ ማራኪ የተራራ ክምሮች መካከል 
መገኘት መንፈስን ያድሳል።  ተራሮቹ የተላበሱት 
ጥብቅ ደን በወፎች ዝማሬ ጆሮዎችን ይማርካል፣ 
አረንጓዴነቱም የዐይን ምግብ ነው።  

የጨበራ ጩርጩራ ፓርክ
በኮንታና ዳውሮ ዞኖች ከሚገኙት አስደማሚ 

ቦታዎች የጨበራ ጩርጩራ ፓርክ እንዱ ነው። 
ኮንታና ዳውሮን የሚያጎራብተው ጨበራ ጩርጩራ 
ብሔራዊ ፓርክ በውስጡ አያሌ ወንዞች፣ ሀይቆችና 
ፏፏቴዎችን አቅፎ ይዟል።  ይህም የሞቃታማውን 
አካባቢ ግለት እረስተው የመቀዝቀዝ ፋታ ለማግኘት 
ያስችላል።  

ጨበራ ጩርጩራ ፓርክ ከ137 በላይ የአዕዋፋት 
ዝርያዎችን፣ በቁጥር 57 መካከለኛና ትልልቅ አጥቢ 
የዱር እንስሳት አይነቶችን፣ ሀገር በቀል ጥንታዊ 
ዕፅዋትን፣ የተፈጥሮ ፍልውኃዎችን፣ ሐይቆችን፣ 
ፏፏቴዎችንና ሌሎች የተፈጥሮ መስህቦችን 
በውስጡ ይዟል።  በፓርኩ የሚገኙ ፍልውኃዎች 
ለተለያዩ ህመሞች ፍቱን መድኃኒት ናቸው። 

ጨበራ ጩርጩራ ብሔራዊ ፓርክ በደቡብ 
ምዕራብ ክልል በኮንታ እና በዳውሮ ዞኖች ውስጥ 
ይገኛል።  ወደ ፓርኩ ለመጓዝ ከአዲስ አበባ 
በወላይታ ሶዶ ታርጫ ኢሰራ አልያም በአዲስ አበባ 
ጅማ አመያ መጓዝ ይቻላል። 

ከአዲስ አበባ በጅማ 465 ኪሎ ሜትር ተጉዘው 
የሚያገኟት አመያ ከተማ የብሔራዊ ፓርኩ ደጀን 
ከሚባሉት ከተሞች አንዷ ናት።  አመያ የኮንታ 

ዞን መዲና ስትሆን በደን የተሸፈነች፣ አስደናቂ 
የመልከዓ ምድር አቀማመጥ ያላት ለቅንጡ ሎጂዎች 
ምቹ በሆነ መልከዓ ምድር ያረፈች ከተማ ናት። 

አስደማሚው የሃላላ ኬላ ሪዞርትና የኮንታና 
ዳውሮ ታሪካዊ መስህቦች

የአካባቢውን የቱሪስት የስበት ማዕከላዊነቱን 
ወደ ዘመናዊ የቱሪስት መዳረሻ የቀየረው አዲሱ 
የሃላላ ኬላ ሪዞርት የተገነባው በዚህ በጨበራ 
ጩርጩራ ፓርክ አቅራቢያ ነው።  

የኦሞ ወንዝን ተንተርሶ የተገነባው ሃላላ ኬላ 
ሪዞርትም ዓለምአቀፍ ቱሪስቶችን ወደ አካባቢው 
የሚስብ ሌላኛው የገበታ ለሀገር ትሩፋት ነው።  
ይህ ሪዞርት ምቹ ማረፊያዎች፣ መዋኛ ገንዳዎች፣ 
ሬስቶራንት፣ ባሕላዊና ዘመናዊ የግንባታ ጥበብ፣ 
የጀልባ ላይ ሽርሽር፣ ማራኪ ገፅታን የሚያመላክቱ 
ቴራሶች፣ በንጉሥ ሃላላ አማካይነት ከድንጋይ 
የተሠሩ ግንቦችን ጥበብ የሚያንፀባርቅ ግንባታ 
ወዘተ ያለበት ምቹ የቱሪዝም ሥፍራ ነው።  ሪዞርቱ 
ዓለምአቀፍ የኮንፈረንስ ቱሪዝምን ለማስተናገድም 
በዘመናዊ ቴክኖሎጂ ታግዞ የተገነባ መኾኑ 
የመስህብነቱ ተጨማሪ ኃይል ነው። 

በመስከረም ወር የሚከበሩት “ሀንግጫ” 
እና “ቶኪ በአ” የተሰኙት የኮንታና የዳውሮ 
ብሔረሰቦች የዘመን መለወጫ በዓላት ተጨማሪ 
የአካባቢው የቱሪዝም ሀብቶች ሲኾኑ፤ በዓላቱን 
በአካል ተገኝቶ ማክበርም ልዩ ትዕይንትና ትዝታ 
የሚሸመትበት ነው።  በእነዚህ በዓላት የአካባቢዎቹ 
ጥንታዊና ባሕላዊ እሴቶች ከምንግዜውም በላይ 
የሚደምቁበት ነው። 

ሃላላ ኬላ፡ የኢትዮጵያ ታላቁ ግንብ
ከሃላላ ኬላ ሪዞርት ግንባታ ጋር የተካተተው 

የንጉሥ ሃላላ ግንብ በአካባቢው ያለ ሌላኛው 
ታሪካዊ ቅርስ ነው።  የንጉሥ ሃላላ ድንጋይ ካብ (ሃላላ 
ኬላ) የተገነባበት ዋና ዓላማ ዳውሮን ከአጎራባች 
የፈረሰኛና እግረኛ ጦር ጥቃት ለመከላከል እንደሆነ 
ይነገራል። የድንጋይ ካቡ የጠላት መግቢያና 
መውጫ እንደሚሆኑ በሚገመቱ አካባቢዎች የጦር 
በሮች በማዘጋጀት፣ በእያንዳንዱ የጦር በር ጠባቂ 
ሹም (Miis’aa Iraasha)  ሹመት በመስጠት፣ 
የግዛት ወሰንና የሕዝብ ደህንነት ለማስጠበቅ ነበር። 

የካዎ ሃላላ ድንጋይ ካብ (ኬላ) መገኛ በዳውሮ 
ዞን ኦሞ ወንዝን ተከትሎ ነው።  ከዳውሮ ዞን 
ወረዳዎች መካከል ኢሠራ፣ ዲሳ፣ ሎማ፣ ዛባ ጋዞ፣ 
ጌና፣ ታርጫ ከተማ አስተዳደርና ታርጫ ዙሪያ 
ወረዳዎችን በማካለል ጋሞ ጎፋ፣ ወላይታ፣ ከምባታ 
ጠንባሮ፣ ጅማ ዞንና ኮንታ ዞን መሻገሪያ ድንበሮችን 
ያካለለ ታሪካዊ የዳውሮ ንጉሥ ጥንታዊ የኪነ-ሕንፃ 
ግንባታ ጥበብና የዳውሮ ሕዝብ የጥንካሬ መገለጫ 
ነው። የሃላላ ኬላ ግንብ ከ1532 እስከ 1822 ዓ.ም. 
በሀገር በቀል ዕውቀት የተገነባ ነው። 

“ሃላላ” የዳውሮ ንጉሥ መጠሪያ ሲሆን፤ “ኬላ” 
የሚለው የድንጋይ ካብ (የመከላከያ ካብ) የሚል 
ትርጓሜ አለው። ካዎ ሃላላ ድንጋይ ካብ (ሀላላ ኬላ) 
በአንድ ረድፍ 175 ኪ.ሜ. እና አጠቃለይ ርዝመት 
በሰባት ረድፍ 1225 ኪ.ሜ. ይሸፍናል። ከ2.5 እስከ 
5 ሜትር ስፋትና ከ2.5 እስከ 3.8 ሜትር በላይ 
ከፍታ አለው። በውበቱ አግራሞትን የሚፈጥረው 
ይህ ኪነ-ሕንጻ የዳውሮ ሕዝብን ጥንታዊ ሥልጣኔ 
የሚያሳይ ነው።

የግንባታው ሂደት 350 ዓመታት የፈጀው ሃላላ 
ኬላ ግንብ፤ ከ15ኛው እስከ 18ኛው ክ/ዘመን ዳውሮ 
ዞንን ያስተዳድሩ የነበሩ 14 ነገሥታት በቅብብሎሽ 
የገነቡት ነው። ከቻይናው ‘ታላቁ ግምብ’ እና 
ከፐርሺያው ‘ባቢሎን’ ጋር ተመሳሳይነት ያለው 
የድንጋይ ካብ አፍሪካ ውስጥ መኖሩ አስገራሚ ብቻ 
ሳይሆን ሰፋ ላለ ጥናት ይጋብዛል። 

ሃላላ ኬላ የሚገኝበት የዳውሮ ዞን ከአዲስ አበባ 
በሻሸመኔ ወላይታ ሶዶ 455 ኪ.ሜ.፤ ከአዲስ አበባ 
በጅማ ደግሞ 479 ኪ.ሜ. ርቀት ላይ ይገኛል።

የኮንታና ዳውሮ ባሕላዊ መስህቦች
የኮንታና ዳውሮ አካባቢዎችን የቱሪዝም 

መስህብነት ከሚያጎሉ ጉዳዮች ሳይጠቀስ መታለፍ 
የሌለበት የእንግዳ ተቀባይነት ባሕል ነው።  
በአካባቢዎቹ የሚገኘው ማሕበረሰብ እንግዶችን 
በደስታና በእንክብካቤ ይቀበላል።  ልክ እንደ 
ተፈጥሯዊ ንፁህ ውበቶቹ ኹሉ፤ የኮንታና ዳውሮ 
አካባቢ ማሕበረሰብም ከልብ በመነጨ አክብሮት 
እንግዶችን ተቀብሎ ያስተናግዳል።  ይህም 
ጎብኚዎች ያለምን ስጋት በአካባቢዎቹ ተገኝተው 
ለቀናት አሊያም ለሳምንታት በአካባቢው እንዲቆዩ 
ያደርጋል። 

ኮንታና ዳውሮ ደርሰው የአካባቢውን ውብ 
ዜማና ውዝዋዜ መታደም ተጨማሪ ገፀ በረከት 
ነው።  በባሕላዊ መሣሪያዎች የሚቀነባበረውን 
ሙዚቃ ከኦርጂናል ውዝዋዜ ጋር መመልከት 
ተጨማሪ የደስታ ምንጭ ይፈጥራል። 

          “ቴመናይ ቴማ
            ኤ ኮንታ ሎሜ”
             “ዳውሮ ባና ዳውሮ ባና
              ኤሰ ባና ኑኒ ባና”
የሚሉትን ስንኞች በውብ ዜማ የማጣጣም 

ዕድል የሚገኘው በኮንታና ዳውሮ ምድር ሲገኙ ነው። 
ከእንሰት፣ ከቅቤና ከአይብ የሚሠሩ የአካባቢዎቹ 
ባሕላዊ ምግቦችም ሰውነትን የሚገነቡ፣ መልክን 
የሚያስውቡ ስለመኾናቸው የአካባቢው ነዋሪዎች 
በኩራት የሚመሰክሩት ሀቅ ነው።  በዳውሮ ዞን 
የተገኘ የሥጋ አፍቃሪ የኾነ ሰውም ብርንዶ ሥጋ 
ከመኻል ከተማ በግማሽ በሚቀንስ ዋጋ መመገብ 
ይችላል።  የድንጋይ ከሰልም ሌላው የዳውሮ ዞን 
ተፈጥሯዊ ሀብት ነው።  በድንጋይ ከሰል ልማት 
ለመሰማራት ለሚፈልግ ባለሀብት ዳውሮ ተመራጭ 
ቦታ ነው። 

በኮንታና ዳውሮ ዞኖች ያለው እምቅ የተፈጥሮና 
ሰው ሰራሽ መስህብ ከአካባቢው አልፎ ለሀገር 
ልማትም ከፍተኛ አስተዋፅዖ አለው።  በተለይም 
በቱሪዝም ዘርፍ አካባቢው ያለው አቅም የመጪው 
ጊዜ የቱሪዝም ልማት መዳረሻ የሚኾን ነው።  
መንግሥት ትኩረት ከሰጣቸው አምሥት የኢኮኖሚ 
ዘርፎች መካከል አንዱ ቱሪዘም መኾኑ ደግሞ፤ 
በአካባቢዎቹ ላይ መዋዕለ ንዋይ እያፈሰሱ ላሉ እና 
ወደፊትም በዘርፉ ለመሰማራት ለሚፈልጉ ኹሉ 
አበረታች ዜና ነው። 

 ውብ የተፈጥሮ ፀጋ የተጎናፀፈው ጨበራ 
ጩርጩራ ብሔራዊ ፓርክ፤ በገበታ ለሀገር 
ፕሮጀከት እየተገነቡ ካሉ የመዝናኛ ሎጆች ጋር 
ተዳምረው የአካባቢውን መስህብነት የበለጠ 
የሚያጎሉ ናቸው።  ወደ ፓርኩ የሚያደርሱ 
የመንገድ መሠረተ ልማቶች እና የኮይሻ ገበታ ለሀገር 
ፕሮጀክቶች በተሟላ ሁኔታ ሲጠናቀቁ  ለጎብኚዎች 
እጅግ ምቹ መዳረሻ ይኾናል። 

እንደ ኮንታና ዳውሮ ኹሉ እምቅ የቱሪዝም 
ሀብት ያላቸውን አካባቢዎች በስፋት ማስተዋወቅ፣ 
የመሠረተ ልማት አውታሮችን በብዛት መዘርጋትና 
መዋዕለ ንዋይን ማፍሰስ ለዘላቂ ሀገራዊ ልማት 
እንዲሁም ለሀገር ገፅታ ግንባታ መሠረት ነው። 

በደቡብ ምዕራብ ኢትዮጵያ ያሉ የቱሪስት 
መስህብና መዳረሻዎች በስፋት ቢታወቁና ሊጎበኙ 
እንደሚገባ ሥፍራዎቹን የጎበኙ ኹሉ ይመክራሉ። 
በአካባቢዎቹ የተገኙ ጋዜጠኞችም ይህንኑ ሀሳብ 
ይጋራሉ።  ኢትዮጵያ ተነብባ የማታልቅ መጽሐፍ፣ 
ተጽፋ የማትጨረስ ድርሳን ስለመኾኗ የደቡብ 
ምዕራብ አካባቢ ስነምሕዳር የቱሪዝም ሀብቶች  
ምስክር ናቸው።  በእነዚህ ሥፍራዎች ተገኝቶ 
ጉብኝት ማድረግ ከመዝናናትም በላይ ነው።  
ከንፁህ ተፈጥሮ ጋር መገናኘት፤ እንቁ ባሕል ውስጥ 
መገኘት፣ የሀገርን አንድ ገፅ ማወቅ ለሚፈልግ 
ደቡብ ምዕራብ ኢትዮጵያ እጃቸውን ዘርግተው 
ይጠብቃሉ። 

ኮንታ እና ዳውሮ፤ ድንቅ የተፈጥሮ እጅ ሥራ !

በኮንታና 

ዳውሮ ዞኖች 

ያለው እምቅ 

የተፈጥሮና ሰው ሰራሽ 

መስህብ ከአካባቢው 

አልፎ ለሀገር ልማትም 

ከፍተኛ አስተዋፅዖ 

አለው።  በተለይም 

በቱሪዝም ዘርፍ 

አካባቢው ያለው አቅም 

የመጪው ጊዜ የቱሪዝም 

ልማት መዳረሻ የሚኾን 

ነው



ፖለቲካና ወቅታዊ

ወቅታዊ
አዲስ ዘመን   ሐሙስ ጥቅምት 8 ቀን 2016 ዓ.ም ገጽ 7

ወደ ገጽ 8 ዞሯል

እፀገነት አክሊሉ

      - አቶ ቀጄላ መርዳሳ
      የባህልና ስፖርት ሚኒስትር

አዲስ ዘመን ፦ .በቅድሚያ ኢትዮጵያን  
እንዴት ይገልጿታል?

ረዳት ፕሮፌሰር አደም፦ ኢትዮጵያ ከረጅም 
ጊዜ የነጻነት ታሪክ ያላት ከመሆኗም በላይ በጸጥታው 
ምክር ቤት እኤአ በ1945 ሲመሰረት ከመስራቾቹ 
አንዷ ነበረች።  በሌላ በኩል ደግሞ የአፍሪካ ሕብረት 
እኤአ 1963 ሲመሰረት ከመስራቾቹ አለችበት።   
አፍሪካውያን በሙሉ በቅኝ ግዛት አጣብቅኝ  ውስጥ 
ገብተው በተከፋፈሉበት ወቅት ከዛም ነጻነታቸውን 
ባገኙበት ጊዜ በኢኮኖሚም በፖለቲካም በኩል 

"የግድብ ስራችንን በአሸናፊነት ጀምረን እዚህ እንዳደረስን ሁሉ 
የወደብ ጉዳያችንንም ለማሸነፍ ጠንካራ ዲፕሎማቶች ያስፈልጉናል"

- ረዳት ፕሮፌሰር አደም ካሚል 

ጥንታዊው የኢትዮጵያ ስልጣኔ በሁሉም 
ዘርፎች ላይ አስደናቂና እመርታዊ ለውጥ 
የታየበት ስለመሆኑ የተለያዩ የታሪክ 
ድርሳናት የሚያስረዱት ሀቅ ነው።   እነዚህ 
ያልተቋረጡ የታሪክ አካሄዶች ደግሞ ዛሬም 
ድረስ ያልደበዘዙ የታሪክ አሻራዎች ናቸው።  
እነዚህ ነባራዊ ሀቆችም  ኢትዮጵያን በዓለማች 
ላይ ከሚገኙ ጥንታዊና ያልተቋረጠ የስነ 
መንግስት ታሪክ ካላቸው አገሮች መካከል 
አንዷ እንድትሆን አስችሏታል።  

በተለይም በኢዛናና በካሌብ ዘመነ 
መንግስት ጀምሮ በነበራት ከወርቅ ከብርና 
ከነሐስ በተሰሩ መገበያያ ገንዘቦች በቀይ ባህር 
ላይ በምታንቀሳቅሳቸውና በምታዛቸው ከፍተኛ 
ቁጥር ያላቸው የጦርና የንግድ መርከቦች 
በመታገዝ ከደቡብ አረብ አገራት እስከ ሕንድ 
ውቂያኖስና የአሁኗ ቻይና ድረስ በሰፊው 
የተዘረጋ የኢኮኖሚ የንግድ የዲፕሎማሲና 
የመንግስታት ግንኙነት በተጠናከረ መልኩ 
ታካሂድ እንደነበረ ከጥንት ስልጣኔዋ የከፍታ 
ልኬት አንጻር የተሰነዱ ነባራዊ የታሪክ 
ድርሳናት አስረጂዎች ናቸው። 

ኢትዮጵያ ለአያሌ ዓመታት ታስተዳድረው 
በነበረው የቀይ ባሕርና የባሕር በሮቿ ግዛቶችም 
ከላይ ከተጠቀሱት አገራት ጋር የዝሆን ጥርስ 
የቅመማ ቅመም ምርቶችን የሙጫ ተክሎችን 
እንዲሁም ሌሎች ወጪና ገቢ ሸቀጦችን 
አልባሳት ሽቶና ጌጣጌጦችን በመላክና ወደአገር 
ውስጥ በማስገባት የተቀላጠፈ የንግድ 
እንቅስቃሴ ታካሂድ እንደነበርም የአባቶቻችን 
የቅርብ ጊዜ ትዝታ ነው።  ይህ ብቻም 
አይደለም የቀይ ባሕር  ወደብን እንደ አሸዋ 
ትናኝበት በነበረበት ጊዜ ከየመን እስከ ሕንድ 
ከሶሪያ እስከ እስራኤል ከሳውዲ አረቢያ እስከ 
ግብጽ ከቻይና እስከ አውሮፓና ኤዤያ ድረስ 
ጠንካራ የመንግስታት ግንኙነትን በመፍጠር 
የልዕለ አያልነት አስፈሪነቷን ለዓመታት 
እንደቆየችበት የአገሪቱ የዲፕሎማሲ ታሪክ 
ቁልጭ አድርጎ የሚያሳየው እውነት ነው። 

ይህም በዘመኑ በቀይ ባሕር ቀጠና ከፍ 
ያለ ፖለቲካዊ ኢኮኖሚያዊ እንዲሁም 
ማሕበራዊና  ዲፕሎማሲያዊ ብልጽግናን 
ካነገሱ አገራት ቀዳሚዋና ፋና ወጊ ሲያስብላት 
ቆይቷል።  በዚህ ገናናነቷ ዓለምን ሊቀይር 
የሚችል አቅምን መፍጠርን እንደቻለችም 
በብዙ የውጭ አገር ዲፕሎማቶች ሳይቀር 
ዛሬም ድረስ የምትታወስ አገር ስትሆን የዚህ 
ታላቅነቷ ምስጢር ሲገለጽ ደግሞ ግርማቸው 
ከሩቅ የሚያስፈራ በጥበብም ቀድመው 
የነቁ የበቁ መሪዎችና በስነ ምግባር በአገር 
መውደድና አርቆ በማሰብ ውስጥ የነበሩ 
ተመሪ ሕዝቦችም የነበሯት አገር እንደነበረች 
የሚያሳይ ነው።  

በአንጻሩ የአገሪቱን የቀዳሚነት መንገድ 
ይዞ ካለመዝለቅ የመነጩ ክስተቶችን 
ያስተየናገደችው ኢትዮጵያ በተለይም 
ከቀዝቃዛው የዓለም ጦርነት በኋላ የዓለም 
ነባራዊ ሁኔታ መቀየር በራሷ በአገሪቱም 
የመሪዎች መለዋወጥ ምክንያት አገሪቱን 
ካለወደብ በሚያስቀር ውል ኤርትሪያ 
ከኢትዮጵያ እንድትገነጠል ሆነ።  ይህ መሆኑ 
ደግሞ የአገሪቱን ፖለቲካዊ ወታደራዊና 
ዲፕሎማሲያዊ ኩነቶች በመቀያየር አገሪቱን 
ወደብ አልባ ከማድረጉም ባሻገር ከቀይ 

ለዘመናት  የቀይ 
ባሕርና የበርካታ 
ወደቦች ባለቤት 

የነበረች   ኃያልና 
ክቡር  አገር አሁን ላይ 
ወደኋላቀርነት ድህነት 
የገባችበት ሁኔታ ነው ያለው 

ባሕርና ከኤደን ባሕረሰላጤ ኢኮኖሚያዊና 
ፖለቲካዊ ተጠቃሚነቷ ውጪ  እንድትሆን 
አስገድዷታል። 

በዚህም ምክንያት ኢትዮጵያ ወደብ አልባ 
አገር  በመሆኗ በወጪ ገቢ ምርቷ ላይ የሌላ 
አገር ጥገኛ እንድትሆን አስገድዷታል።  ይህም 
ለራሷ ታውለው የነበረውን የውጭ ምንዛሪ 
ገቢ በማቀጨጭ በኢኮኖሚዋ ላይ እድገት 
እንዳይመዘገብ የፊጥኝ አስሯታል።  ከቀይ 
ባሕር በ60 ኪሊ ሜትርና ከሕንድ ውቂያኖስ  
በ2 መቶ ኪሎ ሜትር  ርቀት ላይ የምትገኝ 
ቢሆንም እነዚህን አካባቢዎች ተጠቅማ 
ፖለቲካዊም ሆነ ኢኮኖሚያዊ እንቅስቃሴዎችን 
እንዳታደርግ የማግለል ሁኔታዎች ፈጥረዋል። 

የአፍሪካውያን የነጻነት ተምሳሌት 
የሆነችው ኢትዮጵያ በጥንታዊው ስልጣኔዋና 
ገናናነቷ ከቀይ ባሕር  እስከ ሕንድ ውቅያኖስ 
የነበራትን ኃያልነት መርምሮ ዘመኑን ታሳቢ 
ባደረገ ዓለም አቀፍ የወደብ አጠቃቀም 
መርህን ፈትሾ የምስራቅ አፍሪካና የአፍሪካ  
ፖለቲካዊ አካሄድ ተረድቶ በሰላማዊ ንግግርና 
ምክክር የኢትዮጵያም የወደብ መጠቀም 
መብት ሊከበር የሚገባበት ወቅት አሁን ነው። 

የአዲስ ዘመን ዝግጅት ክፍልም በዚህና 
መሰል ጉዳዮች ዙሪያ  ከረዳት  ፕሮፌሰር አደም 
ካሚል ጋር ቆይታ አድርገናል።  መልካም 
ንባብ።

ነጻነታቸው የተከበረ እንዲሆን ለማድረግ ትልቅ 
ጥረትን አድርጋለች። 

በዚህም እነ ኔልሰን ማንዴላ ሳይቀሩ ሚሊተሪ 
እውቀትን እንዲጨብጡ በማሰልጠን በኩል ሚናዋ 
የጎላ ከመሆኑም በላይ እሷም በራሷ ለቅኝ ገዢዎች 
ያልተበገረችና ያልተደፈረች ሆና ቆይታለች። 

ጣሊያኖች ለአምስት ዓመት ያህል በቅኝ 
ለመግዛት ሙከራ ቢያደርጉም ሳይሳካላቸው 
እንዲቀር ከማድረጓም በላይ ጥቁሮች ለመጀመሪያ 

ጊዜ ነጮችን ያሸነፉበት ታሪክ ሆኖ ተመዝግቧል።  
ይህ ደግሞ በዓለም አደባባይ አስደማሚ ከመሆኑም 
በላይ የመላው ዓለም መነጋገሪያ ሆኖ የቆየም 
ነው።  ይህ ደግሞ መላው ጥቁር ሕዝብን አበረታቶ 
ለኢትዮጵያ ድጋፍ እንዲያደርጉ ከመገደዳቸውም 
በላይ በራሳቸው ከፍተኛ  የሆነ የሞራል ልዕልናን 
እንዲይዙም ያደረጋቸው ታሪክ ነው።  

በዚህም አፍሪካውያን ነጻነታቸውን ካገኙ በኋላ 
ለአገራቸው መለያ ሰንደቅ ዓላማ (ባንዲራ) እንኳን 
የእኛን የሰንደቅ ዓላማ ቀለም መነሻ አድርገው ነው 
እየተጠቀሙ ያሉት።  ይህ ደግሞ የአገራችንን 
ልዕልናና ክብር የሚያመላክት ነው።  

በሌላ በኩል ደግሞ በሙስሊሙ ዓለም ልዩ 
ከበሬታ ያላት ናት።  በዓለማችን ከሁለት ቢሊየን 
በላይ ተከታዮችን ያፈራው የእስልምና ሀይማኖት 
መነሻ ከመሆኗም በላይ የነጃሺ የቢላል አገር ነብዩ 
ሙሀመድ ያከበሯት አገር ስለሆነች ልዩ ክብር 
ይሰጧታል።  ሕገ ሀይማኖት በሆነው ቁራንም ላይ 
ኢትዮጵያን 30 ቃላቶች  በላይ በኢትዮጵያና በግዕዝ 
ቋንቋ ተመዝግቦ እናገኛለን።  ከዚህም በላይ ነብዩ 
ሙሀመድ ሲያልፉ ኢትዮጵያን አትንኩብኝ ብለው 
ልዩ ኑዛዜን ያስቀመጡላትም አገር ናት። 

ከዚህ አንጻር ኢትዮጵያ በአፍሪካም ይሁን 
በሙስሊሙ ዓለም ልዩ ከበሬታ ያላት ናት።  እዚህ 
ላይ የማይረሳውና የዓለምን ሕዝብ እስከ አሁን 
ድረስ እንዳነጋገረ የቀጠለው የአድዋ ድልም የሚረሳ 
አይደለም።         

አዲስ ዘመን፦ ከዚህ ታሪኳ ተነስተንስ 
በቀጠናው በተለይም በቀይ ባሕር አካባቢ 
የነበረውን የኢትዮጵያ ሚና እንዴት 
ይገልጹታል?

ረዳት ፕሮፌሰር አደም፦  አሁን ላይ ያለው 
ትውልድ የአገሩን የረጅም ዓመት ታሪክ በቅጡ 
የማይረዳ መሆኑ በበኩሌ ያሳዝነኛል።  ምክንያቱም 
ኢትዮጵያ የተከበረችው እና  ያልተደፈረችው የቀይ 
ባሕር ባለቤት ስለሆነች ነበር።  ነገር ግን ምክንያቱን 
በውል በማናውቀው ሁኔታ እንደ እኔ ሀሳብ ደግሞ 
የውጭ እጅ  ሊኖር ይችላል ወደቧን አጥታለች።  
በተለይም ቡትሮስ ቡትሮስ ጋሊ የሚባለው ግብጻዊ 
የተባበሩት መንግስታትን ለአራት ዓመት በመራበት 
ወቅት ኤርትራም ከኢትዮጵያ እንድትገነጠል ትልቅ 
ሚናን የተወጣ ነው።  እኔም በወቅቱ አብሬያቸው 
ስለነበርኩ ስለሁኔታው በደንብ አውቃለሁና ይህንን 
ተግባሩን ለመፈጸምም ከጅቡቲ እስከ ሱዳን ድረስ 
በጀት አስሶ አዲስ በምትወለደው የአረብ ሊግ ላይ 
ኤርትራን አባል ማድረግ አለብን በማለት ብዙ 
ሰርቷል። 

ግን መላው ሕዝብ ይህንን ያወቀና ያነበበ 
አይመስለኝም ፤ በመሆኑም ኢትዮጵያ የቀይ ባሕር  
ባለቤት በነበረችበት ጊዜ ምርቷ በሙሉ ወደ 
መካከለኛው ምስራቅ የሚከፋፈል ነበር።  ለዘመናት  
የቀይ ባሕርና የበርካታ ወደቦች ባለቤት የነበረች   
ኃያልና ክቡር  አገር አሁን ላይ ወደኋላቀርነት ድህነት 
የገባችበት ሁኔታ ነው ያለው።  

አዲስ ዘመን፦ እንዴት በቀይ ባሕር ላይ 
የነበራትን የበላይነት ልታጣ ቻለች ?

ረዳት ፕሮፌሰር አደም፦ የአፍሪካ ቀንድ 
የበርካታ ኃያላን ሀገራትን ትኩረት የሚስብ 
ስትራቴጂክ ስፍራ ነው።  በተለይም አካባቢው 
በቀይ ባሕር እና በናይል ውሃ ተፋሰስ መሃል መገኘቱ 
የበርካታ ሀገራትን ቀልብ  ሊስብ ችሏል።  የቀይ 
ባሕር እና የናይል ፖለቲካ የምስራቅ አፍሪካ ሀገራትን 
በማወዳጀትም ሆነ በማራራቅ ከፍተኛ ሚና ያለውን 



ፖለቲካና ወቅታዊ

ወቅታዊ 

"የግድብ ስራችንን በአሸናፊነት ጀምረን እዚህ እንዳደረስን...

ለመካከለኛው  ምስራቅ 
አረብኛ የሚችሉ ተናግረው 
የሚያሳምኑ የሚጽፉ 

ዲፕሎማቶችን ማሰማራቱ እጅግ 
ይጠቅመናል 

ያህል አካባቢውን በቁጥጥራቸው ለማዋል ሕልም 
ያላቸውም ሀገራት የሚራኮቱበት  ነው። 

ከአክሱም ስልጣኔ ጀምሮ የቀይ ባሕር አካባቢ 
ትኩረት ያገኘ ስፍራ ነው።  በየዘመናቱ የነበሩ 
ኃያላን ቀይ  ባሕርን ሳይዙ ኃያልነታቸውን ማረጋገጥ 
የሚታሰብ አልነበረም።  

ቀይ ባሕር በተለይ  ከስዊዝ ካናል መከፈት ጋር 
ተያይዞ የዓለም የንግድ ኮሪደር ለመሆን ችሏል። 
ቀይ ባሕርን የመቆጣጠር ፍላጎት የዓለም ኃያልን 
ሀገራት ሁሉ ምኞት ነው።  እነዚህ ሀገራት ኢትዮጵያ 
እንዳትቀናቀናቸው የተለያዩ ስልቶችን በመጠቀም 
ከአካባው እንድትርቅ አድርገዋታል። 

ኢትዮጵያ ቀይ ባሕርን ይዛ በቆየችበት ወቅት ማን 
ነበረች? ምን ነበረች? የሚለውን ጠለቅ ብሎ  መዳሰስ 
ያስፈልጋል፤ ታሪክ ላይም መደራደርና መወያየት 
እንደዛው አስፈላጊ ነው።  በሌላ በኩል ደግሞ ጠለቅ 
ያለ የዲፕሎማሲ ስራንም መስራት ይጠበቅብናል።  

 በአሁኑ በወቅት የጦርነት ነጋሪት መጎሰም 
ጠቃሚ አይደለም፤ እሱ የሚጠቅመው ለመሳሪያ 
ነጋዴዎች ብቻ ነው።  ከዚህ ሁሉ በላይ ግን 
መጀመሪያ ኢትዮጵያውያን በአገራቸው ላይ 
የውስጥ አንድነታቸውን ማጠናከር ይኖርባቸዋል።  
የአባይን ግድብ በሕብረት እንደሰራነው እዚህ ላይም 
ተጠናክረን   የወደብ ጉዳያችን ላይ ጠለቅ ብሎ ማየት 
መወያየት እንዲሁም በሳል የሆኑ ዲፕሎማሲዎችን 
መመስረት ጠንካራ ውይይት ማድረግ አሸናፊ 
ያደርገናልና ሙስሊም ክርስቲያን ሳይባል ሴት ወንዱ 
ተጋግዞ በውይይት ለመፍታት መጣር ያስፈልጋል። 

አዲስ ዘመን ፦ ከጊዜ ወደ ጊዜ ኢትዮጵያ 
በቀይ ባሕር ላይ ያላት ሚና እያሽቆለቆለ 
መጥቷል።  ይህ  ሚናዋ  እየቀጨጨ መምጣቱ 
እንደሀገር  ምን አሳጥቶናል ?

ረዳት ፕሮፌሰር አደም፦ ለድህነት; ለሕገ ወጥ 
የሰዎች ዝውውርና ፍልሰት እንዲሁም ለኑሮ  ውድነት 
ነው ዳርጎናል።  ኢትዮጵያ እንኳን 120 ሚሊየን ቀርቶ 
270 ሚሊየን ሕዝብ ቁርስ ምሳ እራት ሳይቸገር በልቶ 
ጠጥቶ ጠግቦ ሊያድርባት የምትችል አገር ናት። 

ኢትዮጵያ ያልተነካ ድንገል መሬት ያላት የውሃ 
ሃብት ያላት 70 በመቶ የሚሆን የወጣት ኃይል 
ያላት ከመሆኗ አንጻር ያለችበት ደረጃ የማይመጥናት 
ከመሆኑም በላይ ከሽንኩርት አቅም እንኳን እንዲህ 
ሰማይ ነክቶ ብዙዎችን ባላማረረ ነበር።  

የውሃ እጥረት የተፈጥሮ ሀብት ችግር የለብንም 
;ግን ደግሞ ዜጎቿ አገራቸውን የማወቅ ሁኔታቸው 
ከ ዜሮ በታች ነው ማለት ይቻላል።  በመሆኑም 
ኢትዮጵያንና ኢትዮጵያውያንን ማቀራረቡ በጣም 
አስፈላጊ ከመሆኑ አንጻር መሪዎችም ትልቁ የትኩረት 
አቅጣጫቸው ሊያደርጉት ይገባል። 

ኢትዮጵያ ማን ናት? ለኢትዮጵያውያን ምን 
ነበረች? ወደፊትስ ምን መሆን አለባት? የሚለውን 
ትኩረት መሰጠት ያለበትና በዚህም መሰረት ሁሉም 
ትምህርት ቤቶች ዩኒቨርሲቲዎች እንዲሁም ሀይማኖት 
ድርጅት ሚና ነው።  በዚህ መልኩ ብንሰማራ ደግሞ 
አስገራሚ ውጤትን እናስመዘግባለን።  

አዲስ ዘመን፦ በተለይ ከለውጡ ወዲህ 
በቀጠናው ላይ የኢትዮጵያን ሚና ለማጎልበት 
እየተሰራ ያለውን ስራ እንዴት ይመለከቱታል ?

ረዳት ፕሮፌሰር አደም፦ ብዙ ስራዎች 
እየተሰሩ መሆኑን እናያለን ፤ የእኛ ዋናው ነገር ግን 
ጦርነትን እንደ አማራጭ  መወሰድ እንደሌለበት 
ትልቅ ግንዛቤ መውሰድ ነው።  ምክንያቱም 
ሶማሌያን የአንድ እምነት ተከታዮችና አንድ ቋንቋ 
ተናጋሪዎች ነበሩ:: ሶሪያም  የመንም እንደዛው ::ነገር 
ግን በገቡበት አላስፈላጊ ጦርነት ምክንያት ዛሬ ላይ 
ከዜሮ በታች ወርደው ያሉ አገራት ሆነዋል።  የቅርብ 
ጊዜው የሱዳን ሁኔታም ትልቅ ምሳሌ ሊሆን የሚችል 
ክስተት ነው። 

 ዛሬ ላይ ሱዳን በሁለቱ አንጃዎች መካከል 
እየሆነ ያለው ነገር ለአገሪቱም ለሕዝቧ አስጊ ሆኗል::  
በተለይም የእነዚህን አካላት ፍልሚያ ተከትለው 
ነጋሪት  እየጎሰሙ የሚገቡት የውጭ  ጣልቃ 
ገቦች ነገሩን እያባበሱት ነው።  እነዚህ ሁሉ ነገሮች 
ሲጠቃለሉ ደግሞ ለእኛም ትምህርት  የሚሰጥ  ነው።  
የአፍሪካ ቀንድ ሰላምና መረጋጋት ለሁሉም አስፈላጊ 
በመሆኑ፤ ለምሳሌ ሱዳናውያን አንድ እንዲሆኑ 
በእኛ በኩል ከጠቅላይ ሚኒስትሩ ጀምሮ አምባሳደር 
ሙሀመድ ድሪር ብዙ ጥረቶችን አድርገው ሰላም 
አምጥተውላቸው ነበር።  አልተጠቀሙበትም 
እንጂ።  ወደራሳችን ስንመለስም ወደብ ያስፈልገናል 
?አዎ ነገር ግን አካሄዱ ሰላምን የተከተለ የማይሆን 
ከሆነ  ሁላችንም  ችግር ውስጥ የሚከትና 
የሚበላንም ይሆናል።  በመሆኑም ጉዳዩን በጦርነት 
ካደረግንላቸው አውሮፓውያኑም ደስታቸው ነው።   

በመሆኑም ዓለም ላይ ካለው ነባራዊ ሁኔታ እንዲሁም 
ካለንበት ደረጃ ትምህርት በመውሰድ ማሰብ ጥቅሙ 
የጎላ ነው። 

አዲስ ዘመን፦ ኢትዮጵያ የ120 ሚሊዮን 
ሕዝብ ባለቤት ሆና እና ከባሕር  ጠረፍ ከ60 
ኪሎ ሜትር ባነሰ ርቀት ላይ እየተገኘች የወደብ 
ባለቤት አለመሆኗ አግባብ እንዳልሆነ የሚናገሩ 
ምሁራን አሉ።  ከዓለም አቀፍ ሕግና ተሞክሮ 
አንጻር እርስዎስ  ምን ይላሉ ?

ረዳት ፕሮፌሰር አደም፦ እኛ እኮ ለዚህ 
ነው ታሪካችንን አላወቅንም የምንለው።  ኢትዮጵያ 
የአካባቢው ባለቤት በነበረችበት ወቅት ምን ያህል 
በኢኮኖሚው ምን ያህል አያል እንደነበረች ታሪክን 
ማገላበጥ ያስፈልጋል።   የመካከለኛው ምስራቅ አገሮች 
ነዳጅ እንጂ ምንም አይነት የእርሻ ምርት ስለሌላቸው 
ሁሉንም የምትመግበው ኢትዮጵያ ነበረች።  የዚህ 
ሁሉ  ባለቤት የነበረችው አገር ዛሬ ለድህነት ለረሀብ 
ስትጋለጥ አሳፋሪ ነው።  በአባቶቻችንና በአያቶቻችን 
የተከበረች  አንድነትና ሀያልነት የነበራት አገር ዛሬ 
በዚህ ትውልድ ለድህነትና ኋላ ቀርነት መጋለጧ 
እጅግ አሳፋሪ ነው።   

በሌላ በኩል ደግሞ ኢትዮጵያ ከናይጄሪያ ቀጥላ 
በህዝብ ብዛት ሁለተኛ ናት ። ግብጾችም ቢሆኑ ይህ 
ነገር ነው የሚያሳስባቸው፤ በመሆኑም ለኢትዮጵያ 
መዳከም የማይፈነቅሉት ድንጋይ አይኖርም።  
በመሆኑም አሁን ላይ የውጭ ጠላታቸን ማነው? ምን 
እያሴረብን ነው? የሚለውንም ከግምት ማስገባት 
ይገባናል። 

በመሆኑም የግድብ ስራችንን በአሸናፊነት 
ጀምረን እዚህ እንዳደረስን ሁሉ የወደብ ጉዳያችንንም 
ለማሸነፍ ጠንካራ ዲፕሎማቶች ያስፈልጉናል።  
በተለይም ለመካከለኛው  ምስራቅ አረብኛ የሚችሉ 
ተናግረው የሚያሳምኑ የሚጽፉ ዲፕሎማቶችን 
ማሰማራቱ እጅግ ይጠቅመናል።  ዲፕሎማቶቹም 
በአረቡ ዓለም ምን እየሆነ ነው? የሚለውን ነገር 
መመርመርና መፈተሽ ለእሱ የሚሆን በቂ ምላሽ 
ይዞ ለመቅረብ  መዘጋጀት አለባቸው።  ስራውም 
ከውጭ ጉዳይ ባለፈ የደህንነት የእስልምና ጉባኤውና 
የሀይማኖት ድርጅቶችም ኃላፊነት ሊሆን ይገባል። 

አዲስ ዘመን፦ ሰላማዊ በሆነ መንገድ 
ኢትዮጵያ የወደብ ባለቤት እንድትሆን 

የሚያደርጓት አማራጮች አሉ ?ካሉስ የትኞቹ 
ናቸው ?

ረዳት ፕሮፌሰር አደም፦ ጠቅላይ 
ሚኒስትሩም ሲያነሱ እንደነበረው በርካታ 
አማራጮች አሉ።  ወደብን በጋራ ማልማት፤ 
ኢትዮጵያ ከምታለማቸው መሰረተ ልማቶች ጥቂቱን 
ሰጥቶ ወደብ ማግኘት፤ የቦታ ቅይይር ማድረግና 
የመሳሰሉትን በመጠቀም ኢትዮጵያን የወደብ 
ባለቤት ማድረግ ይቻላል።  ይህንን ሁሉ ስናደርግ 
ሰላማዊ ሂደትን በመከተል ነው።  

ከዚህ ሁሉ በፊት ግን ውስጣዊ ሰላም ማረጋገጥ 
ያስፈልጋል።  ምን ጊዜም ቢሆን የአገር ጉዳይ 
በሰላማዊ መንገድ እንዲፈታ ጥረት መደረግ አለበት።  
ከዚህ ሁሉ በላይ ደግሞ የውስጥ ሰላምን ማረጋገጥ 
ይገባል።  ሌላው ደግሞ በእያንዳንዱ ዜጋ ውስጥ 
የአገር ፍቅር ስሜት ዘልቆ ሊገባ ይገባል።  በተለይም 
በአሁኑ ወቅት የትም መሰደጃ የሌለን ሕዝቦች 
በመሆናችን አገራችንን ማወቅና መጠለያችን 
መኖሪያችን መቀበሪያችን ለሆነችው እናት አገራችን 
ምን መምሰል አለባት የሚለውን ከብሔር ከጎሳና 
ከሀይማኖት ጭምልቅልቅ ወጥተን አገራችንን 
ማስቀደም ይገባል።  

እኛ አሁን ባለው ሁኔታ የሚዲያ ችግራችን 
ከፍ ያለ ነው።  ሚዲያዎቻችንን ትኩረት መስጠት 
ላለባቸው የአረብኛ ቋንቋ ትኩረት አይሰጡም።  
በመሆኑም አገራችን አሁን ላይ ያለችበትን ሁኔታ 
በመረዳት በአረብኛ ቋንቋ የውይይት መድረኮችን 
እየከፈቱ ምን አለ የሚለውን በትጋት መከታተል 
ያስፈልጋል።  

አዲስ ዘመን፦ ሰላማዊ አማራጮችን 
በመጠቀም የወደብ ባለቤትን ለማረጋገጥ 
የተወሰዱ ዓለማቀፋዊ ተሞክሮዎች ካሉ 
ቢያብራሩልን ?

ረዳት ፕሮፌሰር አደም፦ በጣም ብዙ 
ተሞክሮዎች አሉ።   በጦርነትም በሰላማዊ መንገድም 
ተግባራዊ ያደረጉ የዓለም አገራት አሉ።  ምክንያቱም 
የሕዝብና የአገር ጥቅም ከወደብ ጋር የተያያዘ ስለሆነ 
ሁሉን መስዋዕትነት ከፍለው አረጋግጠዋል።  ለምሳሌ 
አውሮፓ ወደ በርካታ አገራት የተከፋፈለችው 
በወደብ ምክንያት ነው።  ይህ ለእኛ እንግዳ ሊሆን 
ይችላል እንጂ ለሌላው ዓለም አዲስ ነገር አይደለም። 

ለምሳሌ ቦስኒያ፤ ምስራቅና ምዕራብ አውሮፓ 
በወደብ ምክንያት የነበሩበትን ችግር ማንሳት 
ይቻላል፤ እንግሊዝና ፈረንሳዮችም በወደብ የተነሳ 
ለክፍፍል በቅተው ነበር፤ ኋላ ላይ ሁሉም ሀያል 
ሲሆኑ በጋራ እንጠቀም ብለው በመወሰን ችግሩን 
ፈትተውታል።  

አዲስ ዘመን፦ በዚህ ረገድ እንደ ሀገር 
ያለውን ተስፋስ እንዴት ያዩታል ?

ረዳት ፕሮፌሰር አደም፦  ኢትዮጵያዊነት 
በውስጣችን ከተረጋገጠ አሸንፈን የምንወጣበት 
እድል በጣም ሰፊ ነው።  ግን ደግሞ ኢትዮጵያዊነት 
እውነት ልባችን ውስጥ አለ ወይ ? የሚለው ቀዳሚ 
ጥያቄ ሊሆን ይገባል።   እስከ አሁን አልሆነም 
ከዚህ በኋላ ግን ትንሹም ትልቁም ሴቱም ወንዱም 
ኢትዮጵያ ማን ናት?  ምን ነበረች? አሁንስ? 
የሚለውን ነገር በጣም መገንዘብ ይገባዋል።  ይህንን 
ካደረግን በራሱ ሀይልና እንቅስቃሴ አገሩን የቀደመ 
ማንነቷ ላይ ያስቀምጣታል።  

በመሆኑም አሁን ላይ ብሔርን ከማግነንና 
ከማቆለጳጰስ በመውጣት እኔ ኢትዮጵያዊ ነኝ 
የሚለውን ነገር ልክ እንደ አርማችን አጉልተንና 
ከፍ አድርገን ልንይዘው የሚገባ ነገር ነው።  ይህንን 
ካደረግን ደግሞ ማንም አይደፍረንም ብቻ ሳይሆን 
የቀደመ እኛነታችንንም መልሰን ከኋላቀርነት 
ከስደትና ከርሃብ ነጻ የሆንን ሕዝቦች እንሆናለን። 

አዲስ ዘመን፦ ለነበረን ጊዜ በጣም 
አመሰግናለሁ። 

ረዳት ፕሮፌሰር አደም ፦ እኔም አመሰግናለሁ

ኢንቨስትመንት
ኢኮኖሚ

አንተነህ ቸሬ

በማዕድን፣ በውሃ፣ በመሬት ሀብቶች ባለፀጋነቱ 
የሚታወቀው የቤንሻንጉል ጉሙዝ ክልል፤ 
በግብርና፣ በማምረቻና በአገልግሎት ዘርፎች 

ለሚከናወኑ የኢንቨስትመንት ተግባራት እምቅ አቅም 
ያለው አካባቢ ነው።  የክልሉ ሕዝብ ዋና የኢኮኖሚ 
መሠረት ግብርና ሲሆን፣ ከሕዝቡ ከ92 በመቶ በላይ 
የሚሆነው የተሠማራውም በዚሁ ዘርፍ ላይ ነው።  
የክልሉ ጠረፋማ ወረዳዎች ከግብርናው በተጓዳኝ 
በባሕላዊ መንገድ የወርቅ ቁፋሮ ሥራ ያከናውናሉ።  

የግብርናው ዘርፍ በዓመታዊ ሰብሎች፣ በቅባት 
እህሎች፣ በአትክልትና ፍራፍሬ፣ በቡናና በቅመማ 
ቅመም፣ በእንስሳት እርባታና ዓሣ ልማት እንዲሁም 
በንብ ማነብ ዘርፎች ከፍተኛ አቅም አለው። 
በማምረቻው ዘርፍ ደግሞ በግብርና ምርቶች 
ማቀነባበር እንዲሁም በወረቀትና የወረቀት ውጤቶች 
ኢንቨስትመንት ላይ ለመሰማራት ክልሉ ምቹ ነው።  

ክልሉ በወርቅ ሀብታቸው ከሚታወቁ የሀገሪቱ 
አካባቢዎች አንዱ ሲሆን፣ ከወርቅ በተጨማሪ ከፍተኛ 
የውጭ ምንዛሪ በማስገኘት የሀገር ኢኮኖሚን በብርቱ 
የሚደግፉ እና ለሀገር ውስጥ ምርት የሚውሉ የሌሎች 
ማዕድናት መገኛም ነው።  የግራናይት፣ ቶርማላይን፣ 
ግራናይት፣ መዳብ፣ ብረት፣ እምነበረድ፣ ጥቁር 
ድንጋይ፣ ኖራ፣ ጅብሰም፣ ጠጠርና ሌሎች የከበሩ 
ማዕድናት ክምችት አለው።  ክልሉ የግዙፉ የዓባይ 
ግድብ መገኛ መሆኑ፣ ተመራጭ የኢንቨስትመንት 
መዳረሻ እንዲሆን ተጨማሪ አቅም ይፈጥርለታል።    

ክልሉ ከሚታወቅባቸው የኢንቨስትመንት 
ዘርፎች መካከል አንዱ የእርሻ ኢንቨስትመንት ነው።  
ለእርሻ ተግባር ምቹ የሆነው ሰፊው የክልሉ መሬት፣ 
ለዘርፉ ልማት አስቻይ ሁኔታዎችን የሚፈጥር የሀገር 
ሀብት ነው።  በክልሉ በእርሻ ኢንቨስትመንት ዘርፍ 
የሚከናወኑ ተግባራት ለምርት አቅርቦት፣ ለሥራ 
እድል ፈጠራና ለቴክኖሎጂ ሽግግር ከፍተኛ ሚና 
አላቸው።  ለሀገር የውጭ ምንዛሪ በማስገኘት ረገድ 
ያላቸው አበርክቶም ቀላል አይደለም።  የቤንሻንጉል 
ጉሙዝ ክልል የመሬት እና ኅብረት ሥራ ማኅበራት 
ማደራጃ ቢሮ ኃላፊ አቶ ቢኒያም መንገሻ ስለክልሉ 
የእርሻ ኢንቨስትመንት እንቅስቃሴ ለ‹‹አዲስ ዘመን›› 
ጋዜጣ ማብራሪያ ሰጥተዋል።   

የእርሻ ኢንቨስትመንት በቤንሻንጉል ጉሙዝ 
ክልል

የቤንሻንጉል ጉሙዝ ክልል በግብርና፣ በተለይም 
በእርሻ፣ ኢንቨስትመንት ዘርፍ እምቅ አቅም ካላቸው 
የኢትዮጵያ አካባቢዎች አንዱ ነው።  ክልሉ ለእርሻ 
ምቹ የሆነ ሰፊ መሬት ባለቤት ነው።  ለእርሻ ምቹ 
የሆነውን የክልሉን መሬት መጠን በጥናት የመለየቱ 
ሥራ ሙሉ በሙሉ ባይጠናቀቅም፣ ክልሉ ለእርሻ 
ኢንቨስትመንት ሊውል የሚችል ከአንድ ሚሊዮን 
ሄክታር የሚበልጥ መሬት አለው።  

በአሁኑ ወቅት በክልሉ 633 ባለሃብቶች በእርሻ 
ኢንቨስትመንት ዘርፍ ላይ ተሰማርተው እየሠሩ 
ይገኛሉ።  75 ባለሃብቶች በእጣን ምርት ላይ 
ተሰማርተዋል።  ባለሃብቶቹ ከክልሉ መንግሥት 
ጋር ውል ፈፅመው በ448ሺ 289 ሄክታር መሬት 
ላይ የእርሻ ኢንቨስትመንት ሥራዎችን እያከናወኑ 
ይገኛሉ።  

የክልሉ መንግሥትም ከዚህ ቀደም የነበሩ 
ኢንቨስተሮችን በማጠናከር አዲስ ለሚመጡ 
የእርሻ ኢንቨስተሮች መሬት ለመስጠት ዝግጅት 
አድርጓል።  በዚህም በ2016 በጀት ዓመት 46ሺ 
ሄክታር መሬት ተለይቶ በእርሻ ኢንቨስትመንት 
ላይ ለሚሰማሩ ባለሃብቶች ለማስተላለፍ ዝግጅት 
ተደርጓል፤ የባለሃብቶቹ አቅምና ዝግጅት ተገምግሞ 
በአቅማቸው መሠረት የመሬት ጥያቄያቸው ምላሽ 
እንዲያገኝ ይደረጋል።  ለግብርናው ዘርፍ እድገትና 
ለመዋቅራዊ የኢኮኖሚ ሽግግር ያለው ፋይዳ ከፍተኛ 
በመሆኑና ክልሉ በእርሻ ኢንቨስትመንት ዘርፍ 

ከፍተኛ አቅም ስላለው ለእርሻ ኢንቨስትመንት ልዩ 
ትኩረት ይሰጣል።    

በክልሉ የሚገኙ የእርሻ ኢንቨስትመንቶች 
በሰፋፊ መሬቶች ላይ የሚከናወኑ በመሆናቸው 
ከኢንቨስትመንቶቹ የተሻለ ውጤት ለማግኘት 
ሥራውን ከአምራች ዘርፉ ጋር በማስተሳሰር እሴት 
(Value) በመጨመር ማምረት ያስፈልጋል።  

በዚህ ረገድ በክልሉ በእርሻ ኢንቨስትመንት 
ዘርፍ እስካሁን የተከናወኑ ሥራዎች በቂ 
እንዳልሆኑ የሚናገሩት አቶ ቢኒያም፣ ጉዳዩ ከክልሉ 
የእርሻ ኢንቨስትመንት ዘርፍ ቀጣይ የትኩረት 
አቅጣጫዎች መካከል አንዱ እንደሆነ ይጠቁማሉ። 
‹‹የእርሻ ኢንቨስትመንትን ከኢንዱስትሪው ጋር 
ማስተሳሰር ከዘርፉ የሚገኘው ውጤት የተሻለ 
እንዲሆን ያደርጋል።  እሴት የተጨመረበት ምርት 
የተሻለ ዋጋ ያወጣል፤ የምርቱን ተፈላጊነትም 
ይጨምራል።  የእርሻ ሥራዎቹ በሚከናወኑባቸው 
አካባቢዎች በእርሻ ምርቶች ላይ እሴት የሚጨምሩ 
ኢንዱስትሪዎችን ማደራጀት ያስፈልጋል።  ለአብነት 
ያህል ጥጥ በሚመረትባቸው አካባቢዎች የጥጥ 
መዳመጫዎች እንዲደራጁ እየተደረገ ነው።  ሆኖም 
እስካሁን የተሠሩ ሥራዎች በቂ ስላልሆኑ ትኩረት 
ይፈልጋል›› ይላሉ።    

የዘርፉ ዋና ዋና የትኩረት መስኮች
በእርሻ ኢንቨስትመንት ዘርፍ ከፍተኛ አቅም 

ያለው የቤንሻንጉል ጉሙዝ ክልል፣ ለጥራጥሬና 
ለቅባት እህሎች እንዲሁም ለጥጥ ምርት ልዩ ትኩረት 
ሰጥቷል።  ክልሉ በአገር አቀፍ ደረጃ በስፋት 
እየተተገበረ በሚገኘው የስንዴ ልማት መርሐ ግብር 
የራሱን አስተዋፅዖ ለማበርከትና ሀገራዊ ንቅናቄው 
ስኬታማ እንዲሆን ለማድረግ የበኩሉን ጥረት 
እያደረገ ነው።  በዚህም በቆላ ስንዴ ልማት ላይ 
ለመሰማራት ፍላጎት ያላቸው ባለሃብቶች ቅድሚያ 
እንዲሰጣቸው ይደረጋል።  ባለሀብቶቹ የመስኖ 
ልማት መከናወን በሚችልባቸው አካባቢዎች 
እንዲሰማሩና ልዩ ትኩረት እንዲያገኙም እያደረገ 
ነው።     

የኅብረተሰብ ተጠቃሚነት
የኢንቨስትመንት ፕሮጀክቶች ካሏቸው 

ፋይዳዎች መካከል አንዱ ፕሮጀክቶቹ በቀጥታም 
ይሁን በተዘዋዋሪ በሚከናወኑባቸው አካባቢዎች 
የሚገኙ የማኅበረሰብ ክፍሎችን ተጠቃሚ 
ማድረጋቸው ነው።  የቤንሻንጉል ጉሙዝ ክልል 
መንግሥት ለባለሀብቶች የኢንቨስትመንት ፈቃድ 
ሲሰጥ ባለሀብቶች በተለያዩ መንገዶች የአካባቢውን 
ማኅበረሰብ ተጠቃሚ እንዲያደርጉ በማሰብ ነው።  
ማኅበረሰቡም ከኢንቨስትመንት ሥራዎች በሥራ 
እድል ፈጠራ፣ በምርትና አገልግሎት አቅርቦት፣ 
በቴክኖሎጂ ሽግግርና በገበያ እድል ተጠቃሚ 
እንዲሆን ይጠበቃል። በዚህ ረገድ በክልሉ የሚከ 
ናወኑ የኢንቨስትመንት ፕሮጀክቶች ለክልሉ 
ኅብረተሰብ ዘርፈ ብዙ ጥቅሞችን እያስገኙ እንደሆነ 
አቶ ቢንያም ይገልፃሉ።    

የእርሻ ኢንቨስትመንቶች በሚከናወኑባቸው 
አካባቢ ያለው የክልሉ ኅብረተሰቡ በሥራ እድል 
ፈጠራ እና በቴክኖሎጂ ሽግግር ዘርፎች ተጠቃሚ 
እየሆነ ነው።  የሥራ እድል ፈጠራው ለኅብረተሰቡ 
የገቢ ምንጭ በመሆን ኑሮውን እንዲያሻሽል 
አስችሎታል።  የቴክኖሎጂ ሽግግሩ ደግሞ የአካባቢው 
ኅብረተሰብ የእርሻ ሥራዎች በቴክኖሎጂ የታገዙ 
ሆነው የተሻሉ ውጤቶችን እንዲያስገኙ አግዘዋል። 
ከሥራ እድል ፈጠራና ከቴክኖሎጂ ሽግግር ባሻገር 
በእርሻ ኢንቨስትመንት ላይ የተሠማሩ ባለሃብቶች 
በማኅበራዊ አገልግሎት መስጫ ተቋማት ግንባታ ላይ 
በመሳተፍ ኅብረተሰቡ የጤና፣ የትምህርትና የንጹሕ 
መጠጥ ውሃ አገልግሎቶች ተጠቃሚ እንዲሆን 
አድርገዋል።  

‹‹ባለሃብቶች በኢንቨስትመንት ላይ ሲሰማሩ 
ለክልሉ መንግሥት ግብር ይከፍላሉ።  ከባለሃብቶች 

የእርሻ ኢንቨስትመንት - በቤንሻንጉል ጉሙዝ ክልል

የተሰበሰበው ግብር ደግሞ የክልሉን ማኅበረሰብ 
ተጠቃሚ የሚያደርጉ የልማት ሥራዎች 
ይከናወኑበታል›› በማለት የኢንቨስትመንት 
ፕሮጀክቶቹ ለኅብረተሰቡ ካላቸው ቀጥተኛ ፋይዳ 
በተጨማሪ በተዘዋዋሪ ስለሚያስገኙት ጥቅምም 
ያስረዳሉ።    

የመሠረተ ልማት አቅርቦትና አገልግሎት አሰጣጥ
በኢንቨስትመንት ዘርፍ ስኬት ላይ ጉልህ ሚና 

ካላቸው ግብዓቶች መካከል የመሠረተ ልማት 
አቅርቦትና የአገልግሎት አሰጣጥ ተጠቃሾች ናቸው። 
የእርሻ ኢንቨስትመንት ተግባራት በቅድመ ምርት፣ 
በምርት ወቅትና በድህረ ምርት ጊዜያት ከፍተኛ 
ጥንቃቄን የሚፈልጉ በመሆናቸው የመሠረተ ልማት 
አቅርቦት ጥራት እጅግ አስፈላጊና ወሳኝ ግብዓት ነው።  

‹‹በእርሻ ኢንቨስትመንት ዘርፍ ለተሰማሩ 
ባለሃብቶች ዋናው የመሠረተ ልማት ግብዓት መንገድ 
ነው›› የሚሉት አቶ ቢኒያም፣ በክልሉ ለእርሻ 
ኢንቨስትመንት የተለዩት ቦታዎች ለባለሃብቶች 
ተደራሽ መሆን የሚችሉ እንደሆኑና በአንዳንድ 
አካባቢዎች ደግሞ ከባለሃብቶች ጋር በመተባበር 
መሬቶቹን ተደራሽና ምቹ የማድረግ ተግባራት 
እንደሚከናወኑ ይገልፃሉ።  

አቶ ቢኒያም በአገልግሎት አሰጣጥ ረገድ 
ለባለሃብቶች ፈጣንና ቀልጣፋ አገልግሎት ለመስጠት 
እየተከናወኑ ያሉ ሥራዎችን በተመለከተ ሲያብራሩ 
‹‹ባለሀብቶች ወደ ክልሉ ገብተው በኢንቨስትመንት 
ተግባራት ላይ እንዲሠማሩ በየደረጃው ያሉ 
አመራሮችና ባለሙያዎች ከፍተኛ ጥረት ያደርጋሉ። 
የመሬት አስተዳደር ሥራ ከሙስና የፀዳና በዲጂታል 
አሠራር የታገዘ እንዲሆን ጥረት እየተደረገ ነው። 
ባለሃብቶች ማሟላት የሚጠበቅባቸውን መስፈርቶች 
አሟልተው ከተገኙ ያለምንም ውጣ ውረድ፣ በፍጥነት 
እንዲስተናገዱ እየተደረገ ነው። የክልሉ መንግሥት 
ተቋማትን የበለጠ ውጤታማ በሚያደርጋቸው 
መንገድ ያከናወነው የሪፎርም ሥራ በእርሻ 
ኢንቨስትመንት የሚከናወኑ ተግባራት ቀልጣፋ 
እንዲሆኑ እገዛ አድርጓል።     

የኢንቨስትመንት ተግዳሮቶች 
የቤንሻንጉል ጉሙዝ ክልል የኢንቨስትመንት 

ዘርፍ በተለያዩ ችግሮች ምክንያት በርካታ ፈተናዎችን 
እንደደረሱበት ይታወቃል።  ከእነዚህ ችግሮች 
መካከል የፀጥታ መደፍረስ፣ መሬት ወስዶ ወደ ሥራ 
አለመግባት እና መሬቶችን ከኢንቨስትመንት ይልቅ 
ለሌሎች ተግባራት ማዋል ይጠቀሳሉ።  እነዚህ 
ችግሮች ክልሉም ሆነ ባለሃብቶች ባቀዱት ልክ ወደ 
ሥራ እንዳይገቡ እና ሥራቸውን እንዲያቋርጡ ጫና 
በማሳደር ዘርፉ በምርት አቅርቦት፣ በሥራ እድል 
ፈጠራም ሆነ በቴክኖሎጂ ሽግግር የሚያስገኛቸው 
ጥቅሞች እንዲቀንሱ አድርገዋል።    

መሬትና ብድር ወስደው በተገቢው ሁኔታ 
ወደ ሥራ በማይገቡ ባለሃብቶች ላይ የተወሰዱት 
እርምጃዎች ባለሃብቶች በፍጥነት ወደ ሥራ 
እንዲገቡ ማስቻላቸውን አቶ ቢኒያም ይገልፃሉ። 
በዚህ ረገድ ባለሃብቶች የኢንቨስትመንት ፈቃድ 
ከማግኘታቸው በፊት ለሥራው ብቁ መሆናቸውን 
የመገምገም እና ፈቃድ ወስደው ወደ ሥራ ከገቡ 
በኋላም አፈፃፀማቸውን የመከታተል ሥራ በትኩረት 
ይከናወናል። የክልሉን ሰላማዊ እንቅስቃሴ 
በመመለስ ረገድ የተገኘው ውጤትም ባለሃብቶች 
ወደ ሥራ እንዲመለሱ አድርጓል።  ‹‹በክልሉ 
አንዳንድ አካባቢዎች ተፈጥረው በነበሩ የፀጥታ 
ችግሮች ምክንያት ወደ ሥራ ያልገቡ ባለሃብቶች 
ነበሩ። በአሁኑ ወቅት የክልሉ የፀጥታ ሁኔታ የተሻለ 
በመሆኑ ባለሃብቶች ሥራቸውን እንዲያከናውኑ 
የሚያስችል እድል ፈጥሯል።  አሁን የፀጥታ ችግር 
ለኢንቨስትመንት መሰናክል የሚሆንበት ደረጃ ላይ 
አይደለም›› በማለት ያስረዳሉ።      

ለግብርናው ዘርፍ እድገትና 
ለመዋቅራዊ የኢኮኖሚ 
ሽግግር ያለው ፋይዳ ከፍተኛ 
በመሆኑና ክልሉ በእርሻ 
ኢንቨስትመንት ዘርፍ 
ከፍተኛ አቅም ስላለው 
ለእርሻ ኢንቨስትመንት ልዩ 
ትኩረት ይሰጣል



ገጽ 10

ጎሜ
ፖለቲካ እና ልዩ ልዩ

 አዲስ ዘመን   ሐሙስ  ጥቅምት 8 ቀን 2016 ዓ.ም

እስማኤል አረቦ

 ዘነበች ደስታ ከትምህርት ቤት የተመለሱት ልጆቿ 
የቤት ሥራ ባለመሥራታቸው ብስጭት ገብቷታል።  3ኛ 
እና 5ኛ ክፍል የደረሱት ልጆቿ ለክፍላቸው የተሰናዱ 
መጽሐፍትን ከትምህርት ቤታቸው ባለማግኘታቸው 
የቤት ሥራውን ለመሥራት አለመቻላቸውን ነገሯት።  
የቤት ሥራቸውን ኢንተርኔት ከፍታ እንዳይሠሩ ኔት 
ወርክ የለም።   

ልጆቿ እንደነገሯትም ሃብት ያላቸው ቤተሰቦች 
ለልጆቻቸው ከኢንተርኔት መጽሐፍት በማውረድና 
ኮፒ በማድረግ ችግሮቻቸውን ለመፍታት ጥረት 
እያደረጉ ነው።  መጽሐፍትን ከገበያ ለመግዛት ደግሞ 
ዋጋው ወገብ የሚቆርጥ ሆኖባታል።  በዚህ ስሜት 
ውስጥ እያለች ነበር  ጓደኞቿ ሮማን ባልቻ እና ማርታ 
ታደሰ ተከታትለው የገቡት። 

ሁለቱም የፊቷ ገጽታ ተመልክተው ደሞ ምን 
ሆነሽ ነው።  ፊትሽ የሐምሌ ጨለማ የመሰለው ብለው 
አፈጠጡባት።  ‹‹ምን ላድርግ ብላችሁ ነው።  የልጆቼ 
የትምህርት ጉዳይ ያላሳሰበኝ፤ ምን ያሳስበኛል ብላችሁ 
ነው። ››

ልጆቹ ምን ሆኑ ስትል ሮማን ጠየቀች።  
‹‹ይገርማችኋል፤ በአሁኑ ወቅት ያለው የትምህርት 
ሁኔታ ግራ የሚያጋባ ሆኖብኛል።  በአንድ በኩል 
የትምህርትን ጥራት ለማስጠበቅ እየተሠራ ያለው ሥራ 
ሁላችንን ያስደሰተንን ያህል፤ የመጽሐፍት እጥረት 
ደግሞ ናላችንን እያዞረው ነው።  እንዴት አንድ 
ተማሪ ሁለትና ሦስት ዓመት ያለመጽሐፍት ይማራል።  
ደግሞስ ሁለትና ሦስት ዓመታት አንድን ችግር እንዴት 
መፍታት ያቅታል ›› ስትል ብሶቷን ዘረገፈችባቸው። 

ማርታ ከመምህርነት ሙያዋ ጋር የሚያያዝ ርዕሰ 
ጉዳይ በመነሳቱ ተደስታለች።  ጠደፍ ብላም ‹‹እእ 
እሱን ነው እንዴ የምትይው።  እሱንማ ኅብረተሰቡም፤ 
እኛ መምህራንም ሚዲያውም ብሎ ብሎ ጠብ ያለነገር 
ጠፍቷል እኮ።  እንዳልሽው  አሁን ትምህርት ሚኒስቴር 
የሚሠራው ሥራ ሁላችንም ለዓመታት ስንመኘው 
የቆየነውን ያህል የመጽሐፍ እጥረቱ ደግሞ አማሮናል። 

ትምህርት ለአንድ ሀገር ዕድገት ወሳኝ መሣሪያ 
ነው።  የአንድ ሀገር በእድገት መገስገስ ወይም ወደ ኋላ 
መቅረት ቀጥታ የሚያያዘው ከትምህርት ውጤታማነት 
ጋር ነው።  የትምህርት ሥርዓቱ ውጤታማ እንዲሆን 
ደግሞ በበቂ አቅርቦት መጠናከር ይኖርበታል። ›› 
እያለች ሙያዋን መከታ አድርጋ ትንታኔ ስትሰጥ ዘነበች 
አስቆመቻት። 

‹‹የእኔ እህት አንቺ የምትይውን አይነት ትንተና 
ሰልችቶናል።  አሁን የምንፈልገው ለልጆቻችን 
መጽሐፍት ነው።  ልጆቻችን እኮ ለሦስት ዓመታት 
ያህል ያለመጽሐፍት ነው የተማሩት።  ከኢንተርኔት 
እያወረዳችሁ ተማሩ የሚለው አባባል ምን ያህል 
እንደሚያስኬድ አላወቅም።  ደግሞም ኢንተርኔት 
ያለውስ ምን ያህሉ ነው።  ቢኖርስ ኔትዎርኩ ምን ያህል 
አስተማማኝ ነው።  ደግሞስ ፕሪንት እያደረጋችሁ 
ተጠቀሙ መባሉስ የድሃውን አቅም ያገናዘበ ነው።  
እኔ አላውቅም፤ መንግሥት በዚህ ላይ ምን እንዳሰበ 
አላውቅም። ›› ብላ ሃሳቧን ከማሳረጓ ማርታ ቀበል 
አድርጋ ፤-

‹‹የተናገርሽው ስህተት ነው ለማለት ፈልጌ 
አይደለም።  ባለፈው የትምህርት ዘመን ከገጠሙ 
ችግሮች ውስጥ ዋነኛው የተማሪዎች የመማሪያ 
መጽሐፍት እጥረት ነው።  በ2014 ዓ/ም ትምህርት 
ዘመን በሙከራ ደረጃ እንዲሁም በ2015 ዓ/ም ሙሉ 
በሙሉ ወደ ሥራ የተገባበት አዲሱ የኢትዮጵያ 
የትምህርት ሥርዓትም በመጽሐፍት እጥረት ምክንያት 
በሚፈለገው ደረጃ ተግባራዊ እንዳይሆን እንቅፋት 
ሆኗል።  ተማሪዎችም ለአንድ ዓመት ያህል ያለመማሪያ 
መጽሐፍት ለመማር ተገደዋል። 

የተማሪዎች የመማሪያ መጽሐፍት ለደረጃው 
የሚገባው መሠረታዊ የእውቀት፤ ክህሎትና ዝንባሌ

ማስጨበጫ ይዘቶችን የያዙ ስለሆኑ ተማሪዎች 
በቂ እውቀት ጨብጠው ወደሚቀጥለው ደረጃ 
እንዲሸጋገሩ ድልድይ ሆነው ያገለግላሉ።  የመማሪያ 
መጽሐፍት በሌሉበት ሁኔታ ተማሪዎች በደረጃቸው 
ሊይዙት የሚገባቸውን እውቀት እንዳይዙ እንቅፋት 
ከመሆኑም ባሻገር በቀጣይ የትምህርት አቀባበላቸው 
ላይ አሉታዊ ተፅዕኖ ማሳደሩ  አይቀሬ ነው።  ችግሩ 
ግን ቶሎ የሚፈታ ይመስለኛል ››ብላ ነገሩን ለማቀዝቀዝ 
ሞከረች። 

የሁለቱን ጭቅጭቅ ስትሰማ የቆየችው ሮማን 
በጨዋታው ውስጥ ለመሳተፍ በመፈለግ ሃሳብ 

ሰነዘረች።  ትምህርት ቤት የገባ ልጅ ስለሌላት 
እንደዘነበች ችግሩ በቀጥታ ባይነካትም ጎረቤቶቿ 
ሲናገሩ የሰማችውን እና ገጠር ያሉ ወንድሞቿ 
የነገሯትን መነሻ አድርጋ ወደ ጨዋታው ተቀላቀለች። 

‹‹በጉዳዩ ላይ ተደጋጋሚ አስተያየት ሲሰጥ 
እንደሰማሁት በመጽሐፍቱ እጥረት ምክንያት 
ትምህርቱ እንዲሰጥ የታቀደው  በኢንተርኔት 
አማካኝነት ነው።  ሆኖም ከተማሪዎቻችን አቅም፤ 
ክህሎትና እንደሀገር ካለው የኢንተርኔት አቅርቦት 
ችግር ጋር ተያይዞ ውጤታማነቱ በቅድሚያ ሊፈተሽ 
ይገባ ነበር። 

አሁን በሀገር አቀፍ ደረጃ እንኳን የኢንተርኔት 
አገልግሎት ተዘርግቶ የሚገኘው በከተሞች አካባቢ 
መሆኑና በገጠሩ ክፍል ተደራሽ አለመሆኑ ሰፊ ቁጥር 
ያለውን ተማሪ ከትምህርት ማዕዱ የሚያገል መሆኑን 
ታሳቢ ማድረግ ይገባል።  እናም ችግሩ ከግለሰብ 
አልፎ የሀገርም ጉዳይ ነው።  እናንተስ ከተማ ስላላችሁ 
ትንሽም ቢሆን ዕድሉን አግኝታችሁ ልጆቻችሁን  
ማስተማር ችላችኋል። 

የኢንተርኔት አቅርቦት አለባቸው በሚባሉ እንደ 
አዲስ አበባ ባሉ ከተሞች እንኳን በጉዳዩ ዙሪያ 
ተማሪዎች ሲጠየቁም ከአስተማሪዎቻቸው የቤት 
ሥራና ሌሎች የትምህርት ይዘቶች በቴሌ ግራም 
አማካኝነት አልፎ አልፎ እንደሚደርሳቸውና  ሆኖም  
የተሳለጠ የኢንተርኔት አገልግሎት ባለመኖሩ ምክንያት 
ለማንበብና ጊዜያቸውን በአግባቡ ለመጠቀም 
እንደተቸገሩም ተናግረዋል። ስለዚህም እንኳንስ 
ገጠርና በከተማም ቢሆን ትምህርት በኢንተርኔት 
አማካኝነት ለማዳረስ የተደረገው ሙከራ በሚፈለገው 
መልኩ ውጤታማ እንዳልሆነ በቀላሉ መረዳት 
ይቻላል። 

የእኔ ወንድሞች የ6ተኛ እና 8ተኛ ክፍል 
ተፈታኞች ናቸው።  በአዲስ አበባም ሆነ በክልሎች ላይ 
በአዲሱ ሥርዓተ ትምህርት የተዘጋጀው የስምንተኛና 
የስድስተኛ ክፍል መማሪያ መጽሐፍት ተደራሽ 
አለመሆናቸው የ6ተኛና 8 ክፍል ሚኒስትሪ ተፈታኞች 
በአግባቡ እንዳይዘጋጁ እክል እንደፈጠረባቸው 
ነግረውኛል። ›› ብላ የሰማችውን ሃሳብ ሰነዘረች። 

መምህርት ማርታ ቀጣዩን ዕድል ወሰደች።  
‹‹በአጠቃላይ ያለመማሪያ መጽሐፍት አቅርቦት የተሻለ 
የመማር ማስተማር ሂደት መፍጠር አዳጋች ነው።  
በተለይም እንደኢትዮጵያ ባሉ ዝቅተኛ የትምህርት 
ጥራት ባለባቸው ሀገራት የመማሪያ መጽሐፍት 
በወቅቱ አለማዳረስ በቋፍ ላይ ያለውን የትምህርት 
ጥራት ይባሱኑ ወደ አዘቅት ውስጥ መክተት ስለሚሆን 
ሳይውል ሳያድር ችግሩን የሚመጥን መፍትሔን 
መፈለግ ግድ ይላል።  ይህም የእኛም የትምህርት 
ባለሙያዎች ሃሳብ ነው። 

በቂ የሆነ ግብዓት ባልተዘጋጀበት ሁኔታም 
ከተማሪዎች ውጤት መጠበቅም ብዙ ርቀት 
የሚያስኬድም እንዳልሆነም አምናለሁ።  በተለይም 
አዲሱ የትምህርት ፖሊሲ በሀገር አቀፍ ደረጃ 
እየተተገበረ ባለበት ጊዜ ይህን መሰሉ የመጽሐፍት 
አቅርቦት ችግር መፈጠሩ እንደሀገር በርካታ ዕውቀትና 
ሃብት የፈሰሰበትን ፖሊሲን ስንኩል የሚያደርገው 
ይሆናል።  ይህም እንደባለሙያ ያሳስበኛል። 

ሆኖም እንደእኔ እምነት መንግሥት ችግሩ 
ሳያስበው ቀርቶ ሳይሆን ከሕትመት ጋር የተያያዘ ችግር 
ገጥሞት ነው።  እናም ችግሩ እንደተፈታ ልጆቻችንን 
መጽሐፍት እንደሚያገኙ እምነቴ ነው›› ብላ ወደ 
ዘነበች ተመለከተች። 

ዘነበች ከእሷ የሚጠበቅ ሃሳብ እንዳለ በመረዳቷ 
‹‹መምህርት ማርታ ያለችው እንዲሆን ሁላችንም 
ምኞት ነው።  ነገር ግን  የተማሪዎች የመማሪያ 
መጽሐፍት ጉዳይ ቀጣይነት ያለውና የመማር 
ማስተማሩ ሂደት አንዱ አካል በመሆኑ ለችግሩ ዘላቂ 
መፍትሔ ማፈላለግን ይጠይቃል።  ችግሩ ሰፊና 
ውስብስብ በመሆኑን ከመንግሥት ባሻገር በሕትመት 

ኢንዱስትሪው ውስጥ ያሉ አካላትን በሀገር ውስጥ 
መሳተፍና ማጠናከርን ግድ ይላል። ›› ብላ መምህርት 
ማርታን በጨረፍታ ተመለከተቻት። 

መምህርት ማርታ ለሮማን እድሉን ለመስጠት 
በመፈለግ ጓደኛዬ እኛ ስንጨቃጨቅ ዝም አልሽ እኮ።  
አንድ ነገር ብለሽ ገላግይን እንጂ ብላ ወደ ጨዋታው 
ዳግም ጋበዘቻት። 

‹‹አይ፤ ብዙ የምለው ነገር ስለሌለኝ ነው።  ደግሞም 
ሁለታችሁም በአግባቡ ገልጻችሁታል።  ሆኖም 
ያለመጽሐፍት አቅርቦት የመማር ማስተማር ሂደቱን 
ማስቀጠል አግባብነት አለው ብዬ አልወስድም።  
ምክንያቱ ምንም ይሁን ምን የመጽሐፍት ሕትመት 
ቅድሚያ ሊሰጠው ይገባ ነበር።  በእርግጥ መጽሐፍቱ 
በጥራት ስለሚታተሙ ጊዜ ሊወስድ ይችላል።  
ዋጋቸውም ውድ ስለሚሆን ገንዘብ እጥረት ሊያጋጥም 
ይችላል። 

ምንም ሆነ ምን ግን ሁለት እና ሦስት ዓመት ሙሉ 
ያለመጽሐፍት ተማሪዎች እንዲማሩ ማድረጉ በእኔ 
በኩል ተቀባይነት የለውም።  መንግሥት ተማሪዎችን 
ዩኒፎርም እያለበሰ፤ ደብተር እየገዛና እየመገበ 
ብዙዎችን አስደስቷል።  ሁላችንም እንደ ወላጅ 
ሸክማችን ቀሎናል።  ነገር ግን የመጽሐፍት ስርጭቱ 
ላይ ትኩረት ቢያደርግ ጥረቱን ሙሉ ያደርግለታል። 

እንዴውም እናንተ አላነሳችሁትም እንጂ 
ከመጽሐፍቱ ባልተናነሰ ደብተር ለተማሪው በወቅቱ 
አለመድረሱም አሳሳቢ ነው።  በመንግሥት ትምህርት 
ቤቶች የሚማሩ ተማሪዎች ደብተር የሚሟላላቸው 
በመንግሥት ነው።  ነገር ግን በተሟላ መልኩ ደብተር 
አልተከፋፈለም።  ስለዚህ ተማሪዎች መንግሥትን 
በመጠበቅ ጊዜያቸውን እያባከኑ ነው።  ከውጭ 
የሚመጣውን ደብተር ማዳረስ ካልቻለ የሀገር ውስጥ 
ምርትን መጠቀሙ አንዱ አማራጭ ነው።  በዚህም 
ተባለ በዚያ ግን ደብተር የሚሰጥበትን ሁኔታ 
ማመቻቸት ይገባል። 

ዩኒፎርምም ቢሆን ሁሉም ትምህርት ቤት በተሟላ 
ሁኔታ አልተዳረሰም።  አንዳንድ ትምህርት ቤቶች ሙሉ 
ለሙሉ አልደረሰንም ሲሉ ዜና ላይ አዳምጫለሁ።  
ሌሎቹ ደግሞ በከፊል እንደተሟላላቸው ሲናገሩ 
አዳምጫለሁ።  ስለሆነም መንግሥት የሚያደርጋቸው 
ጥረቶች የተሟሉ እንዲሆኑ የተጓደሉትን የትምህርት 
አቅርቦቶችን በፍጥነት ሊያሟላ ይገባል።  እንደዚያ 
ሲሆንም ወላጆች በሙሉ ልባቸው እፎይ ይላሉ።  
ያለበለዚያ ግማሽ መላጣ፤ ግማሽ ጎፈሬ አይነት 
ጉራማይሌ ይሆናል። ›› ብላ ሃሳቧን ቋጨች። 

መምህርት ማርታ ሙያዋ ከመሆኑ ጋር ተያይዞ 
ሃሳቡን እንድታጠቃልለው ዘነበችና ሜሮን ወደ 
እሷ አንጋጠጡ።  መምህርት ማርታ በፈገግታ 
ከተመለከተቻቸው በኋላ ንግግሯን ቀጠለች። 

"በአጠቃላይ ግን በ2015 የትምህርት ዘመን 
ያጋጠመውም የተማሪዎች የመጽሐፍት እጥረት 
ተማሪዎች ተገቢውን እውቀት እንዳይጨብጡ 
እንቅፋት ከመሆኑም ባሻገር በቀጣይ የትምህርት 
አቀባበላቸውም ላይ የራሱን የሆነ ተጽዕኖ ማሳደሩ 
የማይቀር ነው።  በ2015 የትምህርት ዘመን የተፈጠረው 
የመጽሐፍት አቅርቦት ችግር ዘንድሮም እንዳይቀጥል 
ትምህርት ሚኒስቴርና በየክልሉ የሚገኙ የትምህርት 
ቢሮዎች  ከወዲሁ ሊያስቡበት ይገባል። 

በሌላም በኩል ደብተርና ዩኒፎርም የተባሉትም 
ትኩረት የሚያሻቸው ናቸው። በዚህ ላይ 
ትኩረት እንዲደረግ የበኩሌን ጥረት አድርጋለሁ።  
እንደምገምተው የተባሉት ችግሮችን መንግሥት 
በውል ስለሚያውቃቸው ቶሎ መፍትሔ ይሰጣል ብዬ 
አምናለሁ›› ብላ ንግግሯን አሳረገች። 

ሦስቱም ጓደኛሞች በመስማማት ስሜት በፈገግታ 
ተያዩ።  ዘነበችም‹‹ ወይ እኔ ነገር በነገር ጠመድኳችሁና 
ቡና እንኳን ጠጡ ሳልላችሁ ›› ብላ እየተጣደፈች ወደ 
ጓዳ ገባች።  ማርታና ሜሮንም እየሳቁ የሚወዱት 
የዘነበች ቡና እስኪመጣ በግል ወሬያቸው ተጠመዱ።   

መቋጫ ያልተገኘለት የመማሪያ መጽሐፍት ጉዳይ

ያለመማሪያ 
መጽሐፍት አቅርቦት 
የተሻለ የመማር 

ማስተማር ሂደት መፍጠር 
አዳጋች ነው።  በተለይም 
እንደኢትዮጵያ ባሉ 
ዝቅተኛ የትምህርት ጥራት 
ባለባቸው ሀገራት የመማሪያ 
መጽሐፍት በወቅቱ 
አለማዳረስ በቋፍ ላይ 
ያለውን የትምህርት ጥራት 
ይባሱኑ ወደ አዘቅት ውስጥ 
መክተት ስለሚሆን ሳይውል 
ሳያድር ችግሩን የሚመጥን 
መፍትሔን መፈለግ ግድ 
ይላል

የዘመን ጥበብ
ስፖርትና መዝናኛ 

ሙሉጌታ ብርሃኑ

ከቅርብ ዓመታት ወዲህ ፊልሞቻችን ወደ ዓለም 
አቀፍ ከተሞች እየተመሙ “ልሂድ አትከልክሉኝ ቀጠሮ 
አለብኝ” ማለትን ጀምረዋል። ፊልሞቻችን ግዙፍ ዓላማና 
ግብ አንግበው የሀገራችንን የፊልም ኢንዱስትሪ ለመለወጥ 
እንጂ ከሀገር ሸሽተው ለስደት አይደለም። 

በሀገራችን ኢትዮጵያ ካሉት የኪነ ጥበብ ዘርፎች አንዱ 
የሆነው የፊልሙ ዘርፍ እድገቱ ዝግ፤ ፊቱ ጭፍግግ እንዳለ 
ሳይሞት ሳይሽር በዓመታት መካከል እየተፍገመገመ 
ለዚህ ደርሷል። ዛሬ ላይ በኩራት ደረታችንን ነፍተን 
የምናወራለት መሆን ባይችልም ለማውራት ግን 
የሚያሸማቅቀን አይደለም። ኢንዱስትሪው ክንዱ 
ለመፈርጥም ባይታደልም በየጊዜው ብቅ እያሉ ተስፋን 
የሚመግቡንን አንዳንድ ፊልሞች እየተመለከትን ‘ነገ ጥሩ 
ይሆናል’ በማለት ነገን እንጠብቃለን። በእርግጥም ጥሩ 
ከመሆን የሚያግደው አንዳችም ነገር የለም። የፊልም 
ኢንዱስትሪው ለመቆርቆዙ ጎበዝ የፊልም ባለሙያ...
ተዋናይ...አሊያም ደራሲና ዳይሬክተር ጠፍቶ አይደለም። 
ትልቁ ችግር ግን ያሉንን ነገሮች በአንድ አቀናጅቶ ወደ 
ውጤት መቀየሩ ላይ ነው። ዛሬ በሆሊውድ ላይ ሳይቀር 
በሙያቸው ድንቅ ሥራን እየሠሩ ያሉ የሀገራችን ልጆች 
የቱንም ዳገት መውጣት እንደምንችል ማሳያዎቻችን 
ናቸው። የፊልም ገጸ በረከትና አንጡራ ሀብት የሆነው 
ታሪካችን እና አጽናፈ ዓለሙን የሞላው ባሕላችን እንኳንስ 
በፊልም መልክ ተሠርቶ ይቅርና እንዲሁ እዩኝ ስሙኝ 
የሚል እንደመሆኑ ለዓለም አቀፍ መድረክ ብቁ ናቸው። 
ከኛም አልፎ ለሌሎች ዓለም አቀፍ የፊልም ኢንዱስትሪዎች 
ግብዓት መሆን የሚችሉም ጭምር ናቸው። ታዲያ 
ፊልሞቻችን ባሕር ማዶ ተሻግረው ለመታየት ትንሿን 
ብርሃን ይዘው መሄዳቸው ይህንኑ ይዘውልን ለመምጣት 
ይሆናል። በዚህኛው ዓመትም  ሁለት የሀገራችንን 
ፊልሞች ለንደን በጉጉት ትጠብቃቸዋለች። እነርሱም 
ለቀጠሮው ተሰናድተዋል። 

ጥቅምት 3 ቀን 2016 ዓ.ም ባሳለፍነው ቅዳሜ 
ለኢትዮጵያ የፊልም ኢንዱስትሪ በእጅጉ ደማቁ ምሽት 
ነበር። ምክንያቱ ደግሞ ከዚህ ቀደም የኢትዮጵያን 
ፊልሞች ለውጭው ዓለም በማሳየት ፈር ቀዳጅ በጎነቱን 
ያሳየው ሐበሻ ቪው በዘንድሮው ዓመትም ፊቱን ወደ 
ለንደን አዙሮ ወደዚያው በማቅናት ለዓመቱ የተመረጡ 
ሁለት የሀገራችንን ፊልሞች ለማሳየት ዝግጅት 
ማጠናቀቁን በዚሁ ዕለት ገልጿል። ጥቅምት 17 እና 18 
በለንደን ከተማ ለሚካሄደው ለዚህ ፌስቲቫል ዝምታዬ 
እና ጸጸት የተሰኙት ሁለቱ ፊልሞች ተመርጠዋል።  
በቅዳሜው ምሽትም የፊልሞቹን እርክክብና የሽኝት ሥነ 
ሥርዓት ተካሂዶ ነበር። በእለቱ በሀገራችን ፊልሞች ላይ 
ታላላቅ ስም ያላቸው ተዋንያን፣ የፊልም ዳይሬክተሮች፣ 
ፕሮዲዩሰሮችና ደራሲያን በሀያት ሪጄንሲ አዳራሽ 
በመገኘት በዚህ ያማረ ዝግጅት ላይ ታድመዋል። 
ከትላንት እስከ ዛሬ እንዲሁም በዛሬው የፊልም 
ኢንዱስትሪ ውስጥ ከተወለዱ ታላላቅ ፈርጦች ማንም 
የቀረ የለም ለማለት ይቻላል። ምክንያቱ ደግሞ ጥሪው 
የሐበሻ ቪው ብቻ ሳይሆን ዘርፉን የማበልጸጊያ ፍኖት 
በመሆኑም ነው። ከተደረገው የፊልሞቹ የሽኝት ሥነ 
ሥርዓት በስተጀርባ የነበሩት የባሕላዊ ሙዚቃ መሣሪያ 
የኪነት ባንድ ተጫዋቾችና ተወዛዋዦች ሌላኛው የምሽቱ 
ሠናይ ድባብ ነበሩ። በባሕላዊው ሙዚቃ መሣሪያዎችና 
በውዝዋዜው የተዋሓደው ጥበባዊ ጨዋታ ግሩም ነበር።  
ባና ባና ..ጋሞደሬ...ዴንዳ..ሀገሬ ..አለምብሬ...ሌዊዮ..
አደዬ..ኤሙሌ... ቀልብን እየነጠቁ  ፈጽሞ መቀመጥን 
የማያስመኙና ውስጣዊ ስሜትን የሚኮረኩሩ ውብ  
ትርኢቶች  ነበሩ። 

እግረ መንገዳችንን ይህን ግዙፍ ዝግጅት ስላሰናዳው 
ሐበሻ ቪውና በዚህ ተግባር ቀደም ባሉት ዓመታት 
በውጭው ዓለም ያሳያቸውን ፊልሞች ተንተርሰን 
ጥቂት ነገር እንበል። ሐበሻ ቪው በፈረንጆቹ 2018 ነበር 
የተመሠረተው።  ሲነሳም  የኢትዮጵያን ፊልሞች በዓለም 
አቀፍ ደረጃ በማሳየትና ሀገርና ባሕልን በማስተዋወቅ 
የሀገራችንን የፊልም ኢንዱስትሪ ወደላቀ ደረጃ የማድረስ 
ዓላማ ሰንቆ የተመሠረተ የዲጂታል ቴክኖሎጂ ሲሆን የራሱ 
የሆነ መተግበሪያም ጭምር ያለው ነው። የዘንድሮው 
ፌስቲቫል ለ4ኛው ጊዜው ቢሆንም፤ ከጀመረበት ጊዜ 

አንስቶ ለሁለት ተከታታይ ዓመታት ካሳየ በኋላ በመሐል 
በተለያዩ እክሎች ምክንያት ለሁለት ዓመታት ተቋርጦ 
ቆይቶ ነበር።  ሥራውን  በ2015ዓ.ም እንደገና ጀመረ። 
እስከዛሬም በ3 ዙሮች ወደ ተለያዩ  የዓለማችን ከተሞች 
በመዘዋወር ፊልሞችን ለማስመልከት ችሏል። ባለፈው 
ዓመት በተካሄደው የ3ኛው ዙር በሀገራችን የፊልም ታሪክ 
የመጀመሪያውና የ60 ዓመት አዛውንት የሆነው  ‘ሒሩት 
አባቷ ማነው’ የተሰኘውን ፊልምን  ጨምሮ ሌሎች 
ሁለት ፊልሞች በቨርጂኒያ ከተማ ለእይታ በቅተዋል። 
‘ሒሩት አባቷ ማነው’  ፊልሙ የተጻፈው በኤልሻዳይ 
ኤልሳ ሲሆን ጋምቦሮሶ ሀሪስ ደግሞ ዳይሬክት አድርጎት 
ነበር። ባለ ጥቁርና ነጭ ምስል የሆነው ‘ሒሩት አባቷ 
ማነው’  በውጭው ዓለም የነበረው ተቀባይነት አበረታች 
ስለመሆነም ሐበሻ ቪው በምልሰቱ አስታውሶታል። 

ይህ ብቻም አይደለም ‘ሒሩት አባቷ ማነው’ ሌላ 
ታሪካዊ ትውስታም አለው። እንደሚታወቀው ከ60 
ዓመታት በፊት ፊልሙ ሲሠራ በኢትዮጵያ የመጀመሪያው 
ፊልም እንደመሆኑ ነገሮች አልጋ ባልጋ አልነበሩም። 
በኢንዱስትሪው ውስጥ በጥቂቱም ቢሆን የሚንቀሳቀሰው 
መንግሥታዊው ተቋም እንጂ በግል ደረጃ ምንም የፊልም 
ጭምጭምታው አልተሰማም ነበር። ይህ ፊልም ደግሞ 
አነሳሱ በመንግሥት ደረጃ አልነበረም። ‘ስክሪፕቱ’ ተጽፎ 
ከታየ በኋላ አንዳንድ አካላት ባደረጉት እንቅስቃሴ 
ከኢትዮጵያ ልማት ባንክ የመሥሪያ ገንዘብ በብድር መልክ 
ሊገኝ ቻለ። ፊልሙ ተሠርቶ ለእይታ ከበቃ በኋላ ለረዥም 
ዓመታት በልማት ባንክ ተቀምጧል። ፊልሙ እንደ ፊልም 
ብቻ ታይቶ የማይታለፍ የሀገር ቅርስ መሆኑን የተረዳው 
የልማት ባንክም ለኢትዮጵያ ፊልም ‘ኢንስቲትዩት’ 
አስረክቦታል። በዚሁ መድረክ ላይ ተጋባዥ ከነበሩ 
ታላላቅ እንግዶች መካከል አንዱ የነበረው የአዲስ አበባ 
ከተማ ቱሪዝም ቢሮ  ምክትል ኃላፊ የሆነው ሠርጸ ፍሬ 
ስብሐት ስለጉዳዩ እንዲህ ሲል ተናግሯል “የልማት ባንክ 
ፊልሙን ለኛ በማስረከብ ከተረሳበት ወጥቶ እንዲታወስ 
አድርጎታል። በሌላ በኩል የፊልም ኢንዱስትሪው 
ከእውቀት እስከ ኢንቨስትመንት በራሱ ጥረት ከዚህ 
በመድረሱ በራሱ ኩራት ነው። አሁን ቀድሞ እንደነበረው 
አይደለም። መንግሥትም እጁን አውጥቶበታል። 
እንግዲህ ምን ማለት ይቻላል...” 

በዘንድሮው ዓመት ወደ ለንደን በመውሰድ 
ለመታየት የተመረጡ ሁለት ፊልሞች ናቸው። ከእነዚሁ 
መካከል አንደኛው ከዛሬ 30 ዓመታት በፊት የተሠራው 

‘ጸጸት’ የተሰኘው ፊልም ነው። ይህ ፊልም በተሠራበት 
በዚያን ወቅት ፊልም መሥራት  በመንግሥት ደረጃ 
እንጂ እንደዛሬው በግል የማይሞከር ነበር። ይህም 
ፊልም ከተጻፈ በኋላ ፕሮዲዩስ የሚያደርገው ባለ 
ሀብትም ሆነ አቅም ያለው ሰው በመጥፋቱ ለረዥም 
ጊዜ ስለመንከራተቱ የፊልሙ ሥራ እውን እንዲሆን 
ከማስተባበር ጀምሮ በፊልሙ ላይ ትልቅ አሻራውን 
ያኖረው ተስፋዬ ሲማ በመድረኩ ላይ ገልጾታል። ጊዜውን 
ሲያስታውሰውም “የፊልሙን እስክሪፕት ከተመለከትኩት 

በኋላ ፊልሙ የግዴታ መሠራት እንዳለበት አመንኩ። 
ፊልሙን በባለቤትነት የሚያሠራ ፕሮዲዩሰር ማግኘቱ ግን 
ትልቅ ፈተና ነበር። ምክንያቱም ከዚያ በፊት ያልተለመደ 
በመሆኑ ማንም ደፍሮ ወደ ፊልም ኢንዱስትሪው የሚገባ 
ባለሀብት አልነበረም። ከብዙ ድካም በኋላ ግን አንድ ደስ 
የሚያሰኝ ብሥራት ሰማሁ። ሩቂያ አሕመድ እኔ ፕሮዲዩስ 
አደርገዋለሁ ስትል መጥታ ያለማመንታት በልበ ሙሉነት 
ፍላጎቷን ገለጸች” በማለት ትዝታውን አጫውቷል። ሩቂያ 
አሕመድም በሀገራችን የፊልም ታሪክ የመጀመሪያዋ 
የግል ፕሮዲዩሰር በመሆን ስሟን በደማቁ ለመጻፍ 
ቻለች። ታሪካዊ ለመሆን በበቃው በዚህ የ’ጸጸት’ ፊልም 
በመሪ ተዋናይነት መልካሙ ተበጀ የተሳተፈበት ሲሆን 
ፍቃዱ ተክለማሪያም፣ አበበ ተምትም እና ሌሎችም 
አንጋፋ የጥበብ ሰዎች ተሳትፈውበታል። ኩሪባቸው 
ወልደማሪያም፣ አበበ ቀጸላ እንዲሁም ቻቺ ታደሰና ሌሎች 
የፊልም ባለሙያዎችም አሻራቸውን አኑረውበታል። 
በ4ኛውና በዚህኛው ዙር ከጸጸት ጋር አብሮ ወደ ለንደን 
የሚጓዘው ሌላኛው የሀገራችን ፊልም ‘ዝምታዬ’ ይሆናል። 
ፊልሙ በቅርብ ጊዜ የተሠራና በምስልና ጥራትም ሆነ 
ከሙያው አንጻር ጥራትና ደረጃውን የጠበቀ ነው። ሰለሞን 
ቦጋለ፣ ቃልኪዳን ጥበቡ፣ ቴድሮስ ተሾመ የተሳተፉበት 
ሲሆን በአስጨናቂ ከበደ ዳይሬክት ተደርጎ ቀርቧል። 

በምሽቱ በነበረው ደማቅ ዝግጅት በኢትዮጵያ 
ፊልሞች ላይ አሻራቸውን ላኖሩ ግለሰብና ተቋማት 
እውቅና በመስጠት በተቋሙ የመጀመሪያ የሆነውን 
የሽልማት ሥነ ሥርዓት ተካሂዷል። በግለሰብ ደረጃ 
ከቀዳማዊ ኃይለሥላሴ ቲያትር ቤት ጀምሮ ላደረጉት 
ትልቅ አስተዋፅዖ ዛሬ በጤና እክል ሳቢያ በመድረኩ 
ተሳታፊ ባይሆኑም የክብር ዶክተር ተስፋዬ አበበ(ፋዘር) 
በእንደራሴያቸው በኩል ሽልማቱን ወስደዋል። ከዚህ 
በመቀጠልም ሁለት ተቋማት ሽልማቱን ለመቀዳጀት 
ችለዋል። በአትሌቲክሱ ብቻም ሳይሆን በኪነ ጥበቡ 
ዘርፍም ስሙን ማኖር በቻለው በኃይሌ ገብረሥላሴ 
የተቋቋመው ዓለም ሲኒማ ላበረከተው ጉልህ አስተዋፅዖ 
ሁለተኛው ተሸላሚ ነበር። ሲኒማ ቤቱ የኮቪድ ጊዜን 
ጨምሮ በተለያዩ ጊዜያት፤ በክፉም ሆነ በደጉ ሲኒማው 
ከመታየት እንዳይቦዝን በማድረግ ያለምንም መቆራረጥ 
ሥራውን በተሳካ ሁኔታ ለመከወን ችሏል። 3ኛውና 
የመጨረሻውን ሽልማት የተቀበለው የአዲስ አበባ ከተማ 
ሲኒማ ቤቶች ድርጅት ነበር። በ1991 ዓ.ም የተመሠረተው 
ይህ ድርጅት ሲኒማ ኢትዮጵያ፣ ሲኒማ አምባሳደር  እና 
አምፒርን  በስሩ  በማድረግ ያስተዳድራል። ሲኒማ ቤቶቹ 
ያለመታከት ዘወትር ፊልሞችን በማሳየት ለሚያከናውኑት 
አበረታች ተግባር ለምስጋና ይሆን ዘንድም ድርጅቱ 
ከእለቱ የክብር እንግዳ ከጸሐፊ ተውኔትና ደራሲ አያልነህ 
ሙላት እጅ ሽልማቱን ተቀብለዋል። በኢትዮጵያ የፊልም 
ኢንዱስትሪ ውስጥ አያልነህ ሙላትም አንደኛው ባለ 
አሻራ ናቸው። በወቅቱ የቲያትርና የፊልም ማሠልጠኛ 
በመክፈት ዛሬ የምንመለከታቸውን ብዙዎችን አሠልጥነው 
ገርተዋል። በብዙዎቻችን ትውስታ ውስጥ ተቀርጾ የቀረው 
‘ያይኔ አበባ’ የተሰኘው ፊልምም የኚሁ ታላቅ ሰው ነበር። 
“ያይኔ አበባ ኢትዮጵያ ውስጥ ብዙ አልታየም፤ ነገር ግን 
በውጭ ሀገር ብዙ ታይቶ ብሩንም አላገኘሁም” ሲሉ 
በመድረኩ ላይ በቀልድ መልክ ጠቀስ አድርገውታል። 

ከዚህ ቀደም የኢትዮጵያ ባሕል በፊልሞችና ልዩ ልዩ 
የጥበብ ሥራዎች በውጭ ሀገራት እንዲታዩ ጥረት ያደርጉ 
የነበሩ አንጋፋ የጥበብ ልጆች ነበሩ። ከእነዚህም ሎሬት 
ፀጋዬ ገብረመድህን፣ ሎሬት አፈወርቅ ተክሌ እንዲሁም 
አበበ ባልቻ በአሊያንስ ፍራንሲስ አማካኝነት ያደርጉት 
የነበረው ጥረት የማይዘነጋ ነው። ዛሬ ደግሞ የሐበሻ ቪው 
መሥራችና ሥራ አስኪያጅ  የሆነችው ትግስት ከበደና 
ሩቂያ አሕመድ እያከናወኑት ላለው ተግባር እውቅናና 
ምስጋና ሊቸራቸው ይገባል። በዚህ ዘርፍ ላይ እየተሠራ 
ያለው ፊልሞችን በዓለም ከተሞች ማሳየቱ፤ የጎበጠውን 
የሀገራችንን የፊልም ኢንዱስትሪ ቀና ለማድረግ 
ብርቱ ምርኩዝ ይሆነዋል። ባሕሎቻችንን በፊልሙ 
ከማስተዋወቁም ባሻገር ለፊልም ጸሐፊያን ተዋንያንና 
ዳይሬክተሮች እንዲሁም ለተለያዩ የፊልም ባለሙያዎች 
ችሎታቸውን በማሳየት የዕድል በራቸውን የሚከፍቱበት 
መድረክ ነው። እንግዲህ በስተመጨረሻም፤ በእለቱ 
የነበረው የሽኝት ሥነ ሥርዓት በባሕላዊው የሙዚቃ 
ባንዶችና ተወዛዋዦች እንደደራ መገባደጃውን አደረገ። 

 -የዝምታዬና ጸጸት ጉዞ
የለንደን ቀጠሮ

ያሳለፍነው ቅዳሜ ለኢትዮጵያ የፊልም ኢንዱስትሪ በእጅጉ ደማቁ ምሽት ነበር፣

«ታሪካዊ ለመሆን በበቃው 
የ'ጸጸት' ፊልም በመሪ 
ተዋናይነት መልካሙ 

ተበጀ የተሳተፈበት ሲሆን 
ፍቃዱ ተክለማሪያም፣ አበበ 
ተምትም እና ሌሎችም አንጋፋ 
የጥበብ ሰዎች ተሳትፈውበታል። 
ኩሪባቸው ወልደማሪያም፣ አበበ 
ቀጸላ እንዲሁም  ቻቺ ታደሰና 
ሌሎች የፊልም ባለሙያዎችም  
አሻራቸውን አኑረውበታል»

ልዩ ልዩ
ማህበራዊ

ዓለም አቀፍ

እየሩስ ተስፋዬ

በዓለም ላይ ከአንድ ነጥብ ሰባት ቢሊዮን በላይ 
የመገጣጠሚያ ቁርጥማት፣ በጡንቻ እና በተያያዥ ችግሮች 
(አርትራይተስ) የተያዙ ሰዎች መኖራቸውን የዓለም የጤና 
ድርጅት መረጃ ያመለክታል።  ምንም እንኳን በሀገራችን ያለው 
ታማሚ ይህ ያህል ነው ብሎ ለመናገር ጥናቶች ባይደረጉም 
ቁጥሩ ቀላል እንዳልሆነ ግን ይገመታል። 

አርትራይተስ በመገጣጠሚያ አካል ውስጥ የሚፈጠር 
ብግነት(የጉልበት አንጓ) ሲሆን፤ መገለጫዎቹም፣ ሕመም 
መሰማት፣ እብጠት እና ተፈጥሮአዊ ቅርጽን ማጣት 
(Deformity) ናቸው።  ከዚሁ ችግር ጋር ተያይዞም 
በመገጣጠሚያዎች ውስጥ ያሉትን አጥንቶች፣ ካርቲሌጅ 
ወይም ደጋፊ ቲሹዎች ላይ ተጽዕኖ ሊያሳድር እንደሚችል 
የዘርፉ ባለሙያዎች ይገልጻሉ። 

ከአንድ መቶ በላይ የአርትራይተስ (ቁርጥማት) ዓይነቶች 
ያሉ ሲሆን ፤በሦስት ዋና ምድቦች ይከፈላሉ።  እነርሱም 
በበሽታ አምጪ ተህዋስ የሚከሰቱ፣ ብግነታዊ አርትራይተስ 
ወይም ቁርጥማት እና ጫናዊ አርትራይስ ናቸው።  እነዚህም 
በውስጣቸው ብዙ ዓይነት የቁርጥማት አይነቶችን ይይዛሉ።  
በጣም የተለመደው የአርትራይተስ አይነት፤ ጫናዊ 
አርትራይተስ ነው።  ሉፕስ፣ሪህ እና ሩማቶይድ አርትራተስ 
ተጨማሪ የተለመዱ የቁርጥማት አይነቶች ናቸው። 

ስለዚህም ታካሚዎች ማድረግ ከሚጠበቅባቸው ነገሮች 
መካከል፤ በሐኪም የታዘዙ መድኃኒቶችን በአግባቡ መውሰድ፣ 
እንደ ፋይበር ያሉ ፀረ ብግነት ምግቦችን የያዙ የተመጣጠነ 
አመጋገብ መከተል፣ የመገጣጠሚያ ሕመም ከመቀነስ ባሻገር 
ጤናማ ክብደት እንዲኖር ይረዳሉ። ሌላው መፍትሔ ከታሸጉ 
ምግቦች፣ ከመጠን በላይ የሆነ ስኳር እና የጨው መጠን 
አለመጠቀም ነው።  እንዲሁም ሲጋራ ከማጨስ እና አልኮል 
መጠጣት መቆጠብም ያስፈልጋል።  ከነዚህ ጎን ለጎንም 
መገጣጠሚያዎች ላይ ያለውን ጫና ለማቃለል ጤናማ 
ክብደት እንዲኖር መጣር ይገባል። 

በተቻለ መጠንም ዘወትር የአካል ብቃት እንቅስቃሴን 
በማድረግ ወይም ደግሞ ከተቻለ በቀን 15 ደቂቃ የአካል ብቃት 
እንቅስቃሴን መከወን፤ በጡንቻዎች ውስጥ ያለው የእንቅስቃሴ 
መጠን ያሻሽላል።  በተጨማሪም ለእጅ አንጓ፣ ለክርን፣ ለዳሌ 

እና ለጉልበቶች ቀላል እንቅስቃሴ ማድረግ ብሎም ሁል ጊዜ 
ለስላሳ እና ምቹ ጨማዎችን ማድረግ፣ ብስክሌት መንዳት፣ 
ዋና እና የእግር ጉዞ ማድረግም ለመገጣጠሚያ እና ተያያዥ 
የሆኑት ሕመሞችን ለመቀነስ እንደሚረዱ ይገለጻል። 

የመገጣጠሚያ አያያዥ ጡንቻዎችን እና የኢሚዩኒቲ 
ችግሮች ምልክቶችን፣ አማራጭ የሕክምና አይነቶችን፣ በሰው 
ልጆች የዕለት ከዕለት እንቅስቃሴ ላይ የሚያመጡት ተጽዕኖ 
ላይ ያተኮረ ዓለም አቀፍ የግንዛቤ ማስጨበጫ በጥቅምት 
ወር ይከበራል።  ስለዚህም ስለ አርትራይተስ ግለሰቦችን 
በማስተማር፣ በሽታውን በጊዜ የማወቅ አስፈላጊነትን 
በማጉላት እና ውጤታማ አስተዳደርን ለመደገፍ አስተዋፅዖ 
ያደርጋል።  ችግሮች በደንብ ወደሚታወቅበት፣ የተጎዱት 
ሕይወታቸውን በተሟላ ሁኔታ ለመኖር የሚያስፈልጋቸውን 
ድጋፍ እና እንክብካቤ ወደሚያገኙበት ሁኔታ አንድ እርምጃ 
ያቀርባል ተብሎ ይታመናል። 

በየዓመቱ በፈረንጆቹ ኦክቶበር 12 የሚከበረው 
የአርትራይተርስ ቀን፤ ዘንድሮም ‹‹አርትራይተስን መረዳት፣ 
በጊዜ መታከም ፣ የተሻለ ሕይወት›› በሚል መሪ ቃል ተከብሮ 

አልፏል።  ማክበር ያስፈለገበት ምክንያትም በሽታው በሁሉም 
እድሜ ክልል ያለ የማኅበረሰብ ክፍልን እንደሚያጠቃ 
እና በጊዜ ወደ ሕክምና ቦታ በማቅናት በበሽታው የተያዙ 
ግለሰቦችን ሕይወት ለማሻሻል ወሳኝ እና አስፈላጊ እርምጃ 
መሆኑን ለማሳየት እንደሆነ ተጠቁሟል። 

ከዚሁ ጋር በተያያዘም በኢትዮጵያ የመጀመሪያው 
የመገጣጠሚያ ቁርጥማት፣ የጡንቻ እና የኢሚዩኒቲ ችግሮችን 
የሚያክም ‹‹ሩሁም የሩማቶሎጂ እና የውስጥ ደዌ ስፔሻሊቲ 
ክሊኒክ›› የተሰኘ ተቋም በይፋ በተመረቀበት ወቅት፤ በዓለም 
አቀፍ ደረጃ ለ27 ጊዜ በሀገራችን ደግሞ ለሁለተኛ ጊዜ 
‹የአርትራይተስ ቀን› ግንዛቤ ለመስጠት ተችሏል።  በመርሐ 
ግብሩ ላይም የኮተቤ ትምህርት ዩኒቨርስቲ ፕሬዚዳንት 
ዶክተር ብርሃነ መስቀል ጠና፣ የቅዱስ ጳውሎስ ሆስፒታል 
ሚሊኒየም ሜዲካል ኮሌጅ ፕሬዚዳንት ዶክተር ሲሳይ ስርጉና 
ሌሎች ጥሪ የተደረገላቸው እንግዶች ተገኝዋል። 

የክሊኒኩ መሥራች ዶክተር ብርሃኑ ደመላሽ እንደገለጹት 
‹ሩሁም የሩማቶሎጂ እና የውስጥ ደዌ ስፔሻሊቲ ክሊኒክ› 
በሀገራችን ያለውን የመገጣጠሚያ፣ አያያዥ ጡንቻዎች እና 

ችግሮች ሕክምና ክፍተት የመሙላትን አላማ አንግቦ ወደ ሥራ 
ገብቷል።  ክሊኒኩ “ጥራት እና ክብካቤ የተሞላበት ሕክምና” 
(Royalty Care) በሚል መርህ፤ ሳይንሳዊ መሠረት ያለው 
ሕክምናን በመስጠት፤ ወደ ፊት ሁሉም የሩማቶሎጂ ችግሮች 
በሀገር ውስጥ በተሟላ ሁኔታ ለመስጠት የተቋቋመ ሀገር በቀል 
የሕክምና ተቋም ለመሆን እንደሚሠራም አስታውቀዋል። 

በተለይም ክሊኒኩ በጤና ዘርፉ ላይ የሚታየውን ሥራ 
አጥነት እና የልዩ ሕክምና አገልግሎት ተደራሽነት ውስንነት 
ለመፍታት እየሠራ እንደሚገኝ በመግለጽ፤ ከ20 በላይ ለሚሆኑ 
ቋሚና የትርፍ ሰዓት ሠራተኞች የሥራ እድል መፍጠር ችሏል።  
ምንም እንኳን በሽታው በሁሉም ሠው ላይ የሚከሰት ይሁን 
እንጂ በተለይም በወጣቶች ላይ ለሚከሰተው የቁርጥማት እና 
የሪህ በሽታ ለማከም ተቋሙ ዝግጅቱን አጠናቆ በይፋ ሥራ 
መጀመሩን ዶክተር ብርሃኑ አብራርተዋል። 

የሩማቶሎጂ ባለሙያዎችን ለማፍራት የሰው ኃይል ላይ 
ከታች ጀምሮ እስካላይኛው መዋቅር መሠራት እንዳለበት 
ሩማሌቶሊጂስቱ ዶክተር ዘነበ መላኩ ይናገራሉ።  ምናልባትም 
ይህንን ለማድረግ ዓመታትን ይፍጅ እንጂ መንግሥት፣ የግሉ 
ዘርፍ እና ሌሎችም በጥምረት መሥራት ከተቻለ ለውጦችን 
ማምጣት ይቻላል። 

እንደ እርሳቸው ገለጻ የሩማቶሎጂ ባለሙያ እና 
የታካሚዎች ቁጥር ፍጹም በሚባል ደረጃ የሚመጣጠን 
አይደለም።  በኢትዮጵያ ብቻ ያሉት ባለሙያዎች ሦስት ብቻ 
ናቸው።  በአሁን ወቅት ሕክምናው በጥቁር አንበሳ ሆስፒታል 
ብቻ የሚሠጥ መሆኑን ታሳቢ በማድረግ ፤ ከጤና ሚኒስቴር 
ጋር በመነጋገር ሥራውን መሥራት ይገባል። 

ከዚህ ጋር በተያያዘም የሕክምናው ወድ መሆን እና 
ምርመራዎች ውደ ውጭ ተልከው የሚደረጉ መሆናቸውን 
ከግንዛቤ በማስገባት የዲያግኖስቲክ አገልግሎቶች መሻሻል 
እንዳለባቸው ይጠቁማሉ።  ትልቅ ግብዓት የሚፈልግ 
በመሆኑም የጤና ሚኒስቴር፣ የኢትዮጵያ ፋርማሲዩቲካል 
አገልግሎት እና መሠል ተቋማት ትኩረት ሰጥተው ሊሠሩበት 
ይገባል።  የግሉ ዘርፍም የበኩሉን አስተዋፅዖ ቢያደርግ ችግሩን 
ማቅለል ይቻላል።  ‹‹እንደ ሀገር ትልቅ ተግዳሮት አለ። ›› 
ያሉት ዶክተር መላኩ፤ መድኃኒቶች እንደ ልብ እና በአይነት 
የመገኘታቸው ነገር አናሳ በመሆኑ ለታካሚዎች ይህንን 
ያገናዘበ ሥራ መሥራት እንደሚገባ አሳስበዋል። 

ኬንያ በቅርቡ በወደብ ከተማዋ ላሙ ከተፈጸሙ 
ጥቃቶች ጀርባ እጃቸው አሉበት ያለቻቸውን 35 የሽብር 
ተጠርጣሪዎች ማንነት እና ፎቶዎችን ይፋ አድርጋለች። 
ከእነዚህ መካከል አብዛኛዎቹ  የኬንያ ዜጎች ናቸው ተብሏል።

ስም ዝርዝራቸው ይፋ ከተደረጉት ተጠርጣሪዎች 
መካከል ጃንጋሌ ሁቴይባ የተባለ ኢትዮጵያዊ እንደሚገኝበት 
የሀገሪቱ መገናኛ ብዙኃን የኬንያ የሀገር ውስጥ ጉዳይ 
ሚኒስቴርን ጠቅሰው ዘግበዋል። ተጠርጣሪዎቹ ፈንጂዎች 
በተለያዩ የአገሪቱ መንገዶች ላይ በማጥመድ እና በላሙ-
ዊቱ-ጋርሰን ጎዳና ላይ ሠላማዊ ሰዎችን በመግደል 
መጠርጠራቸው ተነግሯል።

እአአ በ2020 ላሙ በሚገኘው የማንዳ ቤይ የአሜሪካ 
የጦር ሰፈር ላይ በደረሰው ጥቃት መጠርጠራቸውም 
ታውቋል። የኬንያ ሀገር ውስጥ ጉዳይ ሚኒስቴር 
ተጠርጣሪዎቹ “የታጣቁ እና አደገኛ” መሆናቸውን ገልጾ፤ 
“በላሙ ክልል እና ቦኒ አካባቢ ሕይወት የቀጠፉ ጥቃቶችን 

ያቀደው እና የመራው የአል-ሻባብ የሽብር ቡድን” አባል 
ናቸው ብሏል።

ሚኒስትሩ ኪቱሬ ኪንዲኪ “ተጠርጣሪዎቹ በአቅራ 
ቢያቸው ወደሚገኝ ፖሊስ ጣቢያ በመሄድ እጃቸውን 
እንዲሰጡ እንጠይቃለን። እጃቸውን ካልሰጡ፤ ፈልገን 
በማግኘት የሚገባቸውን እንሰጣቸዋለን” ማለታቸውን 
ሲቲዝን የተባለው የአገሪቱ ቴሌቪዥን ዘግቧል።

ተጠርጣሪዎቹ ያሉበትን ቦታ በተመለከተ መረጃ ላለው 
ሰው መጠኑ ያልተገለጸ ነገር ግን ትልቅ ሽልማት እንደሚሰጥም 
ጨምሮ ገልጿል። በኬንያ ውስጥ ባለፉት ወራት በተፈጸሙ 
የሽብር ጥቃቶች በርካታ ሰላማዊ ሰዎች እና የፀጥታ 
ሠራተኞች ተገድለዋል። የኬንያ መንግሥት እንዳለው ጥቃት 
ፈጻሚዎችን እና በድርጊቱ የተሳተፉ ሰዎችን በቁጥጥር ስር 
በማዋል የሚገባቸውን ቅጣት እንዲያገኙ አስፈላጊውን ነገር 
ሁሉ ያደርጋል ብለዋል ሚኒስትሩ።

አልሸባብ ከቅርብ ወራት ወዲህ በኬንያ ሰሜን 

አቡዳቢ ከ3 ነጥብ 4 ሚሊዮን በላይ ቶን 
ቆሻሻን ወደ ዘላቂ ምርቶች መቀየሯ ተገለጸ። 
የዓረብ ኢምሬቷ አቡዳቢ በአንድ ዓመት ውስጥ 
ብቻ 3ነጥብ 45 ሚሊዮን ቶን ቆሻሻን የተለያዩ 
ዘዴዎችን በመጠቀም ለተለያዩ ምርቶች መቀየር 
ተችሏል።

ቆሻሻውን ወደ ጠቃሚ ምርትነት መቀየር 
የተቻለው በኬሚካሎች አማካኝነት በመቀየር፣ 
ዳግም ጥቅም ላይ በማዋል ለአካባቢ ጥበቃ 
እና ለኢኮኖሚ ተስማሚ እንዲሆኑ ማድረግ 
ተችሏል ተብሏል። አቡዳቢ ውስጥ ካሉ የተለያዩ 
ስፍራዎች የተሰባሰበው ይህ ቆሻሻ በሀገሪቱ ታሪክ 

የመጀመሪያው እና ብዙ የቴክኖሎጂ እውቀት 
የተገኘበት እንደሆነ ተገልጿል።

ከዚህ ቆሻሻ ውስጥ 60 በመቶ ያህሉ የግንባታ 

ተረፈ ምርቶች ሲሆን ተረፈ ምርቱን ወደ አፈር 
ለምነት ማስጠበቂያ ምርትነት መቀየር ተችሏል። 
የግብርና እና እንስሳት ተረፈ ምርቶችን ደግሞ ወደ 

«አርትራይተስ» ምንድን ነው?

በዓለም አቀፍ ደረጃ ለ27 ጊዜ በሀገራችን ደግሞ ለሁለተኛ ጊዜ የአርትራይተስ ቀን ላይ ግንዛቤ ለመስጠት ተችሏል፣

ኬንያ የ35 ተፈላጊ የሽብር ተጠርጣሪዎችን ስም እና ፎቶ ይፋ አደረገች

ምሥራቅ እና የባሕር ዳርቻ አካባቢዎች ጥቃቶችን 
አጠናክሯል። ከአልቃይዳ ጋር ግንኙነት ያለው 

አቡዳቢ ከ3 ነጥብ 4 ሚሊዮን በላይ ቶን ቆሻሻን ወደ ዘላቂ ምርቶች መቀየር ችላለች 

ዓረብ ኢምሬት 27 የተረፈ ምርት መልሶ ጥቅም ማዋያ ማዕከላት አሏት

አፈር ማዳበሪያነት መቀየር ተችሏል የተባለ ሲሆን 
ለአካባቢ አየር ተስማሚ እንዲሆኑም መደረጉ 
ተመልክቷል።

የተባበሩት ዓረብ ኢምሬት በመላው ሀገሪቱ 
27 የቆሻሻ መልሶ ጥቅም ላይ ማዋል የሚያስችሉ 
ማዕከላት ያሉ ሲሆን ትልቁ ማዕከላት በአልዐይን 
ይገኛል። የተባበሩት መንግሥታት ድርጅት 
በየዓመቱ ዓለም አቀፍ የአየር ንብረት ለውጥ ጉባኤ 
በተለያዩ ሀገራት የሚያዘጋጅ ሲሆን የዘንድሮውን 
ኮፕ28 ጉባኤ በዓረብ ኢምሬት አዘጋጅነት በዱባይ 
ከአንድ ወር በኋላ ይካሄዳል ሲል አል ዐይን 
ዘግቧል።

ታጣቂ ቡድኑ በሶማሊያ ከፍተኛ ወታደራዊ ጥቃት 
እየተካሄደበት ይገኛል ሲል ቢቢሲ ዘግቧል።

ስፖርት
ብርሃን ፈይሳ 

ከተመሰረተ ገና አንድ ዓመቱ ነው፤ እንቅስቃሴውን 
ለተመለከተ ግን የብዙ ዘመን ልምድ ያለው ይመስላል።  
በ2014 ዓ.ም መጨረሻ ሕጋዊ ፈቃድ አግኝቶ በ2015 ዓ.ም 
በአዲስ አበባ ከተማ አንደኛ ዲቪዚዮን እግር ኳስ ተሳታፊ 
በመሆን ወደ ከፍተኛ ዲቪዚዮን ማለፉን አረጋግጧል።  ከነገ 
በስቲያም የአንደኛ ዲቪዚዮን ቻምፒዮን ለመሆን ለዋንጫ 
ይፋለማል።  ይህ ክለብ ፈረንሳይ ለጋሲዮን ይሰኛል።   ከዚህ 
ቀደም አዱኛ፣ ኬላ ፍሬ፣ እንቡጥ አበባ፣ ባዮ ቪሌጅ፣ 
ይድነቃቸው ተሰማ፣ ኢፊኮ፣ ቻቺ፣ ነጎድጓድ እና ሌሎችም 
በዲቪዚዮን ደረጃ ይሳተፉ የነበሩ ጠንካራ ቡድኖች 
በነበሩበት የስፖርት ሰፈር የተመሰረተ ነው።  

ባለፉት ሁለት አስርት ዓመታት የእነዚህ ክለቦች 
እንቅስቃሴ ተቀዛቅዞ ነበር።  ይህን  ለማስተካከልም ጥረት 
እየተደረገ መሆኑን የአዲሱ ፈረንሳይ ለጋሲዮን ክለብ 
ፕሬዚዳንት አቶ ቴዎድሮስ ከብካብ እንዲህ ሲሉ ይናገራል 
‹‹ክለቡ ሕዝባዊ እንዲሆን ነው የምንፈልገው።  አደረጃጀቱም 
ሆነ አሰራሩም የሕዝቡ እንደሆነ በሚያሳይ መንፈስ ነው››።  
የክለቡ ምክትል ፕሬዚዳንት አቤል ገብረኪዳን በበኩሉ፣ 
ክለቡ ሕዝባዊ መሆኑን የሚያሳዩ ምልክቶች ስለመኖራቸው 
ያስረዳል።  በቡድኑ የጨዋታ ቀን የሚታደመው የተመልካች 
ብዛት በአንደኛ ዲቪዚዮን ውድድር ላይ ከተለመደው በላይ 
መሆኑ አንዱ ማሳያ ሲሆን፤ በጨዋታዎቹም ከ1ሺ በላይ 
ማልያ ተሽጧል።  በክለቡ የተመዘገቡ በርካታ ደጋፊዎች 
ያሉት ሲሆን በርካታ ተከታዮች ባለው የማሕበራዊ ገጹም 
ከደጋፊዎቹ ጋር ይገናኛል። 

ክለቡ መሰረቱን ሕዝባዊ ማድረጉም ጠንካራ ወዳጆችን 
እንዲያፈራ  አስችሎታል።   ከእነዚህ መካከል አንዱ 
በኢትዮጵያ የሚገኘው የፈረንሳይ ኤምባሲ አምባሳደር 
የሆኑት ሬሚ ማርሾ በቅርቡ በቡድኑ ልምምድ ላይ 

ተገኝተው ማበረታቻ መስጠታቸው ይጠቀሳል።  ቡድኑ 
ከወራት በፊት በተከበረው የፈረንሳይ ብሔራዊ በዓል ላይ 
ተጋብዞ የታደመ ሲሆን፤ ኤምባሲው በይፋዊ የፌስቡክ ገጹ 
ላይ ይህን ከክለቡ ጋር ያለውን ግንኙነትም ዘግቧል።  ከዚህ 
ጋር በተያያዘ ፕሬዚዳንቱ አቶ ቴዎድሮስ ‹‹ከኤምባሲው 
ጋር ያለን ግንኙነት በጣም በጎ የሚባል ነው።  አምባሳደር 
ሬሚ መልካም ሰው ናቸው፤ የክለባችን ደጋፊ እንደሆኑም 
ነግረውናል።  ይሄም ለእኛ አስደሳች እድል ነው!›› በማለት 
ተናግሯል። 

የክለቡና ኤምባሲው ግንኙነትን በተመለከተም 
‹‹ግንኙነታችን ተቋማዊ እንዲሆን ነው ፍላጎታችን።  
የሚኖረን ትብብርም በእግር ኳሱ ላይ ብቻ ሳይሆን 
በትምህርት እና ሌሎች የአካባቢውን ሕብረተሰብ 

በሚጠቅሙ ጉዳዮች ዙሪያ እንዲሆንም  ተስማምተናል።  
አምባሳደር ሬሚ እና የኤምባሲው ባልደረቦችም ክለባችንን 
ለማገዝ ፈቃደኛ ናቸው።  እኛም ጂምናዚየም እንዲገነቡልን 
እና ሜዳውን በማስተካከል እንዲያግዙን ጠይቀናቸዋል።  
በጎ ምላሽም አግኝተናል›› በማለት ምክትል ፕሬዚዳንቱ 
አቤል ይናገራል።  ክለቡ ከኤምባሲው በተጨማሪ 
ከአዲስ አበባ ወጣቶችና ስፖርት ቢሮ፣ የካ ክፍለ ከተማ፣ 
አዲስ አበባ እግር ኳስ ፌደሬሽን እንዲሁም አካባቢውን 
ከሚያስተዳድሩት የወረዳ አመራሮች ጋርም ውጤታማ 
ግንኙነት እንዳለውም አክሏል። 

ይህም ጥሩ ግንኙነት ክለቡ አሁን የሚጠቀምበት የጨፌ 
ዞናል ስቴድየም በብዙ ሚሊየን ብሮች እንዲገነባ አድርጓል።  
በዚህም ተጠቃሚ ሲሆን፤ 26 ክለቦች በተሳተፉበት 

የአዲስ አበባ አንደኛ ዲቪዚዮን ውድድር ከምርጦቹ ሁለት 
ቡድኖች አንዱ ሆኖ ወደ ከፍተኛ ዲቪዚዮን አልፏል።  ይህ 
ስኬት የቡድኑ አንድነት ውጤት እንደሆነ የሚጠቁመው 
የክለቡ አምበል ቴዎድሮስ ዘውዱ  ‹‹ሁላችንም ክለባችንን 
እንወዳለን።  እያንዳንዱን ጨዋታ ለማሸነፍም የምንችለውን 
ሁሉ ጥረት አድርገናል።  አንድነታችን ውጤታማ እንድንሆን 
አድርጎናል››ም ይላል።  የቡድኑ ተጫዋቾች ከአካባቢው 
የተገኙ ሲሆኑ ከልጅነታቸው አንስቶ በተለያዩ ፕሮጀክቶች 
እየተጫወቱ ያደጉ ናቸው።  

በአሁኑ ወቅትም የራሱን ‹‹ይድነቃቸው›› የተሰኘ 
የታዳጊዎች የእግር ኳስ ፕሮጀክት ይዞ እየሰራ ይገኛል።  
ከክለቡ አመራሮች አንዱ የሆነው አቶ ሀብታሙ ጌታቸው 
ክለቡ ቀጣይ ጊዜን ታሳቢ በማድረግ ፕሮጀክቶች ላይ 
እየሰራ መሆኑን ይገልጻል።  ‹‹ዛሬ ለእኛ የሚጫወቱት ልጆች 
በሙሉ በአንድ ወቅት የሆነ ሰው የለፋባቸው ናቸው።  
ስለዚህም  ከዋናው ቡድን ባለፈ በታዳጊዎች ላይ እንሰራለን።  
በተያዘው ዓመት ከ17 ዓመት በታች የሚወዳደር ቡድን 
ለማቋቋምም ዝግጅት ጀምረናል።  በቀጣይም በሌሎች 
ምድቦች ላይ እንሰራለን›› ይላል።  

የክለቡ አመራሮች እንደሚናገሩት በአሁኑ ወቅት 
ከአምስት በላይ የታዳጊ ፕሮጀክቶች ያሉ ሲሆን፤ ይህም 
ክለቡ ለሚመኘው አካባቢያዊ የእግር ኳስ ንቅናቄ ትልቅ 
ተስፋ ነው።  ‹‹እኛም ሆነ ሌሎች በእግር ኳሱ ዙሪያ 
በአካባቢያችን የሚሰሩ ሰዎች የምንደክመው ኳስ ተጫዋችን 
ብቻ ለማፍራት አይደለም።  ጤናማ ትውልድ ለመፍጠርም 
ነው!›› ይላል ፕሬዚዳንቱ  ቴዎድሮስ።  ክለቡም ይህን 
ዓላማ ሊሳካ በሚችልበት ሁኔታ ማደራጀት እና አጋዥ 
አካላትን ለማፍራት እየሰራ ነው።  ከአራት ዓመት በፊት 
የተጀመረውና ክለቡ ዘንድሮ ለሶስተኛ ጊዜ የሚያዘጋጀው 
የመላው ፈረንሳይ ለጋሲዮን የእግር ኳስ ውድድርም 
በቀጣይ ሳምንት ሊጀመር ቀጠሮ ተይዞለታል።  

የፈረንሳይ ለጋሲዮን እግር ኳስ ክለብ በተስፋ ጎዳና  

ፈረንሳይ ለጋሲዮን በ2015 ዓ.ም በአዲስ አበባ 1ኛ ዲቪዚዮን እግር ኳስ ተሳታፊ በመሆን ወደ ከፍተኛ ዲቪዚዮን ማለፉን አረጋግጧል፣

ክፍት የሥራ መደብ ማስታወቂያ
የጉምሩክ ኮሚሽን ለሰመራ ጉምሩክ ቅርንጫፍ ጽሕፈት ቤት ከዚህ በታች በተመለከቱ ክፍት የሥራ መደቦች ላይ አመልካቾችን አወዳድሮ በቋሚነት ለመቅጠር ይፈልጋል።  ስለዚህ ከዚህ በታች በሰንጠረዡ 
የተመለከተውን መስፈርት የምታሟሉ ሥራ ፈላጊዎች ኦርጅናል የትምህርት ማስረጃ ከማይመለስ ፎቶ ኮፒ ጋር በማቅረብ ይህ ማስታወቂያ በጋዜጣ ከወጣበት ቀን ጀምሮ ባሉት 6(ስድስት) ተከታታይ የሥራ ቀናት 
ቅዳሜ ግማሽ ቀን ጨምሮ ዘወትር በሥራ ሰዓት በአዲስ አበባ ልዩ ቦታው መሿለኪያ (ጥላሁን ገሰሰ አደባባይ) ፊት ለፊት በሚገኘው የኮሚሽኑ ዋናው መ/ቤት የሰው ሀብት ሥራ አመራር ዳይሬክቶሬት 4ኛ ፎቅ ቢሮ 
ቁጥር 8 በመቅረብ መመዝገብ የምትችሉ መሆኑን እናሳውቃለን። 
ማሳሰቢያ፡-
1. ተመዝጋቢዎች ኦርጅናል የትምህርትና የሥራ ልምድ ማስረጃ ከማይመለስ ፎቶ ኮፒ ጋር ማቅረብ አለባቸው። 
2. አመልካቾች ከሚሠሩበት መስሪያ ቤት የሥነ-ምግባር ችግር እንደሌለባቸው የሚገልፅ የጽሑፍ ማስረጃ ማቅረብ አለባቸው። 
3. ከግል መስሪያ ቤት የተገኘ ሥራ ልምድ የሥራ ግብር ስለመከፈሉ ከግብር አስገቢው መስሪያ ቤት (ገቢዎች ጽሕፈት ቤት) ደብዳቤ መቅረብ አለበት። 
4. የምዝገባ ቦታ፡ - መሿለኪያ ጥላሁን ገሰሰ አደባባይ ፊት ለፊት በሚገኘው የጉምሩክ ኮሚሽን ዋናው መ/ቤት የሰው ሀብት ሥራ አመራር ዳይሬክቶሬት ቢሮ 4ኛ ፎቅ 8 ቁጥር
5. የሥራ ቦታ፡- ሰመራ ጉምሩክ ቅርንጫፍ ጽ/ቤት
ለተጨማሪ መረጃ በስልክ ቁጥር፡- 0116676025 መደወል ይችላሉ። 

ተ.ቁ የሥራ መደብ መጠሪያ ደረጃ ደመወዝ
የሚፈለግ 

ብዛት
ዝ ቅተኛ ተፈላጊ ችሎታ

የትምህርት መስክና ደረጃ የሥራ ልምድ

1 ሰክሬተሪ III 5 4,828 1
በጽሕፈት ሥራና በቢሮ አስተዳደር፧ አድሚንስትሬቲቭ ኦፊስ ሴክሬተሪያል ቴክኖሎጂ፤በከስተመር ኮንታክትና 
ሴክሬቴሪያል ኦፕሬሽን ኮርዲኔሽን፣ በከስተመር ኮንታክት ሥራዎች ድጋፍ ፣በመሠረታዊ የጽሕፈት ሥራዎች፣ 
በሀርድዌርና ኔትዎርክ ሰርቪስ/ቴክኖሎጂ፣ዳታቤዝ አስተዳደር፣ በአይሲቲ/አይሲቲ ሰፖርት በአይሲቲ ስፖርት/
ሰርቪስ ፣ በኢንፎርሜሽን  ሲስተም፧አይሲቲ ሃርድዌርና ኔትወርክ ሰርቪስ የቴክኒክና ሙያ ሌቭል 1/10+1/፤10+2/
ሌቭል 2፤ሌቭል 3/10+3/ወይም የኮሌጅ ዲፕሎማ ያጠናቀቀ/ች ሆኖ COC ማቅረብ ያቀረበ/ች

ቀጥታ አግባብነት 
ያለው
4/3/2 ዓመት

2 ሰክሬተሪ II 4 3,596.00 3
ቀጥታ አግባብነት 
ያለው
3/2/1 ዓመት

3
የሕፃናት ማዕከል 
አንግዳ ተቀባይ 
ሠራተኛ (ሴት)

5 4,828.00 1
በቀድሞ የ12ኛ/10ኛ/በአዲሱ 12ኛ ክፍል ትምህርት ያጠናቀቀ/ች ወይም የቅድመ ኮሌጅ/የመሰናዶ/ትምህርት ያጠናቀቀች እና 
በሕፃናት አያያዝና እንክብካቤ ሥልጠና ያላት ወይም በሕፃናት አያያዝ፤በማህበራዊ ሳይንስ የትምህርት መስክ የቴክኒክና ሙያ 
ዲፕሎማ 10+1፤10+2 ወይም የኮሌጅ ዲፕሎማ/10+3/ ያጠናቀቀች የብቃት ማረጋገጫ/COC/ያቀረበች

ቀጥታ አግባብነት 
ያለው
6/5/4/3/2 ዓመት

4
የሕፃናት ተንከባካቢ 
ሠራተኛ

5 4,828.00 2
በቀድሞ የ12ኛ/10ኛ/በአዲሱ 12ኛ ክፍል ትምህርት ያጠናቀቀ/ች፤ወይም የቅድመ ኮሌጅ/የመስናዶ/ትምህርት ያጠናቀቀች እና 
በሕፃናት አያያዝና እንክብካቤ ሥልጠና ያላት ወይም በሕፃናት አያያዝ ፣በማኅበራዊ ሳይንስ የትምህርት መስክ የቴክኒክና ሙያ 
ዲፕሎማ 10+1፣10+2 ወይም የኮሌጅ ዲፕሎማ/10+3/ ያጠናቀቀች የብቃት  ማረጋገጫ/COC/ያቀረበች

ቀጥታ አግባብነት 
ያለው
6/5/4/3/2 ዓመት

5
የምግብ ዝግጅትና 
ስርጭት ሠራተኛ(ፆታ 
ሴት)

5 4,828.00 1

በቀድሞ የ12ኛ/በአዲሱ 10ኛ ክፍል ትምህርት ያጠናቀቀ/ች፤ የቅድመ ኮሌጅ/የመሰናዶ/ትምህርት ያጠናቀቀች እና በምግብ 
ዝግጅትና መስተንግዶ የቴክኒክና ሙያ ዲፕሎማ 10+1፣10+2 ወይም የኮሌጅ ዲፕሎማ/10+3/ ያጠናቀቀች የብቃት
ማረጋገጫ/COC/ያቀረበች

ቀጥታ አግባብነት 
ያለው
6/5/4/3/2 ዓመት

የጉምሩክ ኮሚሽን  

